
Ск рат е н и ц и 

AFOLU Земјоделство, шумарство и други употреби на земјиштето 
C&D Градежништво и рушење
ЦЕ Циркуларна економија 
CHP Когенерациски постројки 
CO2-eq Еквивалент на јаглерод диоксид 
e-WAM Проширено сценарио за ублажување 
WEO                Светски извештај за енергетиката 
ЕК Европска комисија 
ELVs Дотраени возила
EPR Проширена одговорност на производителот 
ЕУ Европска унија 
FBUR Прв двогодишен извештај 
GAP Добра земјоделска пракса 
БДП Бруто домашен производ 
GHG Стакленички гасови 
GWP Потенцијал за глобално затоплување 
HEV Хибридни електрични возила 
ХЕЦ Хидроелектрична централа 
ICA Меѓународни консултации и анализа 
IND4.0 Четврта индустриска револуција 
INDC Национален придонес за климатски промени 
IPCC Меѓувладин панел за климатски промени 
ИПКП Индустриски процеси и користење производи 
LCI Инвентаризација на животен циклус 
ТПГ Течен природен гас 
ТНГ Течен нафтен гас 
MARKAL Алокација на пазар
МБТ Механички и биолошки третман 
ДЧ                   Држави членки

MEMO Национален оператор на пазарот на електрична енергија
NCSP Национална програма за помош при изработка на национален план 

за климатски промени
NDCs Национални придонеси за климатски промени
НПУО Национален план за управување со отпадот 
SRF                   Цврсто обновено гориво 
ОЕЦД Организација за економска соработка и развој 
PHEV Plug-in хибридни електрични возила 
ОИЕ Обновливи извори на енергија 
SBUR Втор двогодишен извештај 
ЦОР                 Цели за одржлив развој 
SOM Органски материи во почвата 
СТУГРЕС Студија за греењето во Градот Скопје, анализа на политики и мерки
TMR Дел од вкупната мешавина
ТНП Трет национален план 
ООН Организација на обединетите нации 
УНДП Програма за развој на Обединетите Нации 
УНФЦЦЦ Рамковна конвенција на ОН за климатските промени 
WAM Со дополнителни мерки 
WEM Со постојни мерки 
WFD Рамковна директива за отпад 
WOM Без мерки 
WtE Од отпад до енергија 
ТЕЦ Термоелектрична централа 

Хемиски симболи 

CH4 	 метан

CO	 јаглерод моноксид 

CO2 	 јаглероддиоксид 

CO2-eq 	 еквивалент на јаглерод диоксид

N2O	 диазот оксид

Единици и мерни симболи 

Целта на овој извештај е да се направи 
брза проценка на социоекономските 
влијанија и придобивки од целите/
активностите во македонскиот Ревидиран 
национален придонес и да се предложат 
препораки за балансирање на социјалните, 
економските и еколошките аспекти.

Ранливи групи  
Дефиниции. Социјалната ранливост е 

карактеристика на населението која влијае 
врз неговиот капацитет да се подготви, 
реагира и да се опорави од опасностите 
и катастрофите. Карактеристики на 
ранливите групи кои најчесто се наведени 
во литературата се социoекономскиот 
статус (богатство или сиромаштија); 
возраст; посебни потреби; род; и на крајот 
расата и етничката припадност. 

Социјалната ранливост во Северна 
Македонија. Во Северна Македонија 
ранливоста се дефинира како присуство 
на посебни карактеристики, специјалности 
или околности на поединецот, заедницата, 
системот или предметите кои ги прават 
подложни на негативните влијанија и 
штетните фактори на некоја опасност. 
Имајќи предвид дека најголем дел од 
мерките во Националниот придонес се во 
секторот енергетика, во овој извештај се 
оценува употребата на енергија од страна 
на ранливите групи. 

Климатски промени. Република 
Северна Македонија идентификува 14 
ранливи групи. Две главни групи кои се 
изложени на висок ризик од климатските 
промени поради економските и социјални 
услови се: жените и ранливите групи во 
Скопје. 

Ковид -19 во Македонија 
Во Северна Македонија од 3 јануари 

до 8 декември 2020 година, потврдени се 
68.332 инфицирани лица и 1.949 смртни 
случаи од вирусот КОВИД-19. За да се 
спречи ширењето на вирусот и да се намали 
влијанието врз здравјето, Владата брзо, на 
крајот на март 2020 година, воведе мерки 
чија цел беше ограничување на заразата и 
физичко дистанцирање. 

Социоекономски влијанија на 
Ковид-19. БДП во 2020 година се намали 
за 5,4% поради пандемијата со Ковид-19. 
Фискалната позиција на Владата исто 
така се влоши поради последиците 
од ограничувањата што ги воведоа и 
други држави. Се очекува приходите 
на Владата да се намалат за 11,5% (за 
околу 415 милиони евра). Индустријата 
е меѓу секторите кои се најпогодени од 
пандемијата. Рецесијата во економијата во 
почетокот на 2020 година има директно 
влијание врз невработеноста. Од почетокот 
на пандемијата, 45.543 лица останале без 
работа, поради што на национално ниво 
стапката на невработеност се зголеми за 
43%. 

И формалните и неформалните 
микро, мали и средни претпријатија се 
тешко погодени бидејќи имаат многу 
мали резерви на готовина. Околу три 
од пет вработени останаа без работа од 
микро и малите компании. Тие компании 
забележаа во просек пад од 95 проценти 
во своите месечни приходи. Влијанието 
врз вработувањето главно зависи од видот 
на договорот за вработување. Кризата 
поинаку влијаеше врз жените отколку врз 
мажите, и особено негативно се одрази 
врз тие со понизок приход. 

Ре з и м е  и  к рат о к  о с в р т 

Пандемијата со Ковид-19 е единствена 
по тоа што се шири речиси во сите држави 
и ги принуди државите да ги затворат 
границите. Во овие услови, најранливите 
групи ја плаќаат највисоката цена. 
Разликите меѓу родовите се зголемија 
со пандемијата. Кога ја анализираме 
невработеноста на жените по возрасни 
групи (15-29; 30-39; 40-49 и 50-59), 
невработеноста на жените (во просек) 
опаѓа во последните 15 години кај сите 
возрасни групи. Влијанието на кризата со 
Ковид-19 ја нагласува сиромаштијата и 
нееднаквоста кај населението и особено 
влијае врз жените и децата. Влијанието на 
Ковид-19 врз сиромаштијата кај децата е 
посериозно изразено кај помалите деца. 

План за Македонија по Ковид-19. 
Државата усвои серија економски и 
законодавни мерки (69 протоколи) чија 
цел е да се ограничи ширењето на вирусот 
и да се зачуваат колку е можно повеќе 
работни места. Од почетокот на кризата, 
македонската влада донесе четири пакети 
на мерки. Севкупно, планот за инвестирање 
во новата македонска економија ќе чини 
околу 1,2 милијарди евра. 

Ревидиран национален 
придонес кон Договорот од 
Париз (eNDC)

Дефинирање и контекст на 
Ревидираниот национален придонес. 
Националните придонеси се национални 
планови за климата со фокус на климатските 
активности кои владите планираат да 
ги спроведат во врска со климатските 
промени и како придонес на конкретна 
држава за климатската акција во светски 
рамки. На 4 август 2015 година, Северна 

Македонија го достави својот Национален 
придонес за периодот од 2015 до 2020 
година. Државата сега го ревидираше овој 
документ и го засилува со дополнителни 
мерки и активности. Северна Македонија 
разработи 63 мерки. Во нив се вклучени 
47 мерки за ублажување на климатските 
промени, и тоа 32 мерки во секторот 
енергетика, 11 мерки во секторот 
земјоделство, шумарство и друга употреба 
на земјиштето (AFOLU) и 4 мерки во 
секторот отпад. Исто така во Националниот 
придонес има и 16 дополнителни мерки 
со кои се олеснува спроведувањето на 
мерките за ублажување, како што се 
спроведување на пилот проекти или 
донесување на нови програми.

Преглед. Пет сектори најмногу 
придонесуваат за емисиите на стакленички 
гасови, и тоа (i) секторot енергетика (80% 
од емисиите); (ii) металната индустрија; (iii) 
секторот за производство на цемент; (iv) 
секторот за производство на земјоделски 
култури; и (v) секторот отпад.

Сектори и нивниот придонес 
за спроведување на Ревидираниот 
национален придонес преку намалување 
на загадувањето. Односот меѓу емисиите 
на стакленички гасови и БДП во Македонија 
е пет пати повисок од просекот во ЕУ 
и поради тоа потребни се постепени 
инвестиции за емисиите да се намалат до 
2040 година. Во 2025 година, најголемото 
намалување на емисиите би требало 
да е резултат на „Поголемата употреба 
на топлотни пумпи“ а во 2030 година, 
најголемото намалување ќе биде поради 
изградбата на хидроелектрани. PAM 2, 
за изградба на големи хидроелектрани 
придонесува и за употреба на обновливи 

извори на енергија при производство на 
електрична енергија со водни турбини, 
со што може да се подобри квалитетот 
на воздухот и да се намалат негативните 
влијанија од создавањето на стакленички 
гасови. Втората мерка која многу ќе 
придонесе за намалувањето на стакленички 
гасови е намалувањето на загубите во 
мрежите за дистрибуција и пренос на 
електрична и топлинска енергија. 

Активности за подобрување на 
примената на Националниот придонес. 
16-те дополнителни политики и мерки 
кои имаат за цел да го овозможат 
спроведувањето на активностите за 
ублажување значително ќе придонесат 
за одржлив развој и за спроведувањето 
на ЦОР 7 во однос на употребата на 
обновливи извори на енергија. Во Северна 
Македонија, со неколку мерки ќе се 
помогне и за спроведување на ЦОР 9, и тоа 
со (i) градење отпорна инфраструктура; 
(ii) промоција на инклузивна и одржлива 
индустријализација; и (iii) поттикнување 
иновации.

Социоекономски влијанија 
од Ревидираниот национален 
придонес 

Родот и придобивките од 
Ревидираниот национален придонес. 
Политиките и мерките од Ревидираниот 
национален придонес остваруваат 
три социјални цели кои влијаат врз 
добросостојбата на населението и 
на најранливите граѓани. Меѓутоа 
климатските промени различно влијаат 
врз мажите и жените, а постојат и разлики 
во нивната способност да се справат со 

нив. Постарите лица, особено жените 
што немаат соодветно греење во своите 
домови, се изложени на негативните 
влијанија од согорувањето огревно 
дрво што пак има долгорочни негативни 
последици врз нивното здравје. Покрај 
тоа, 68% од граѓаните ја согледуваат 
поврзаноста и разликите меѓу климатските 
промени и загадувањето на воздухот.

Создавањето зелени работни 
места е резултат од спроведувањето 
на активностите во Ревидираниот 
национален придонес кои придонесуваат 
за добросостојбата на населението, 
особено на ранливите групи. Напорите 
за намалување на емисиите на CO2 
и на емисиите на стакленички гасови 
имаат и позитивни влијанија, како што е 
соодветниот социјален развој до кој доаѓа 
поради создавање на нови работни места. 

До 2030 година, сценариото со 
постојни мерки (WEM), со дополнителни 
мерки (WAM) и сценариото со 
проширени мерки (e-WAM) покажуваат 
експоненцијално зголемување во бројот 
на нови зелени работни места, а за ова 
придонесува и енергетската ефикасност. 
Најамбициозното сценарио, познато како 
сценарио за климатски шампиони има 
најголем потенцијал за создавање на нови 
работни места, во 2035 година тоа може да 
доведе до речиси двојно повеќе работни 
места во однос на сценариото рецепт за 
преживување.à

Влијанието на Ревидираниот 
национален придонес врз ранливите 
групи. Во ранливи групи се сметаат 
сиромашните домаќинства, 
сиромашните домаќинства на чие чело 

е жена, неквалификуваните работници и 
малцинствата. За објективно квалитативно 
и аналитички да се претстават бројните 
достапни податоци, предложените 63 
политики и мерки (PAM) се класифицирани 
во 12 категории кои се претставени подолу. 
Вторите се групирани по вид на политика (на 
пр. стимулациите во секторот енергетика 
опфаќаат политики и мерки како што 
се стимулации со повластена премиум 
тарифа, стимулации со повластена тарифа, 
воведување на данок за CO2 и ОИЕ без 
поддршка), а не само по сектор во кој се 
спроведуваат.

Секоја политика за „Отстранување на 
несаканите делови и отпадот“ треба да има 
позитивен ефект врз општото население и 
врз компаниите бидејќи придонесува за 
почиста средина. Сè на сè, се проценува 
дека таквите мерки ќе имаат и позитивно 
влијание врз ранливите групи (кај најмалку 
50% од нив). Во однос на стимулациите 
во секторот енергетика тие се поврзани 
со финансиски мерки чија цел е да доведе 
до промени во енергетскиот микс со 
поатрактивна економска перспектива. 
Стимулациите со повластени тарифи и ОИЕ, 
со тек на време треба да имаат позитивен 
ефект врз здравјето и со тоа позитивно 
да влијаат врз ранливите групи, со што 
ќе се креираат заштеди и здравствени 
придобивки.

Сè на сè мерките поврзани со 
„производство и дистрибуција на 
електрична енергија“ имаат позитивно 
влијание врз домаќинствата и компаниите 
(такви се 80% од предложените политики и 
мерки), а нови работни места се креираат 
во 20% од нив. За мерката „Подобрување 
на социјалните влијанија на транзицијата 

кон нискојаглеродна економија“ може 
да се користи трансверзална програма 
за целата економија со цел да се ублажат 
промените во енергетските системи. Во 
оваа насока, четирите политики и мерки во 
оваа категорија треба да имаат позитивно 
влијание врз ранливите групи доколку се 
спроведат соодветни мерки за ублажување 
и инклузија. 

 Иако околу 60% од предложените 
политики и мерки во категоријата 
Употреба на земјиште и шуми треба да 
бидат неутрални во однос на ранливите 
групи, сепак може да се очекуваат 
некои позитивни и негативни влијанија. 
Правилата за „озеленување“ на набавките 
треба да имаат очигледен позитивен 
ефект врз сите видови социјални групи и 
никаков негативен ефект врз ранливите 
групи. Мерката „Истражување и развој и 
образование“ треба да има позитивен ефект 
врз економијата поради последователното 
зголемување на продуктивноста, 
зголемената енергетската ефикасност и 
намаленото загадување. Регионалната 
интеграција на енергетските пазари со цел 
намалување на трошоците и зголемување 
на производството треба да биде неутрална 
за ранливите групи (100% од политиките и 
мерките за ублажување на климатските 
промени) и на подолг рок треба да се 
покаже корисна и за економијата. 

Мерката „Промена во употребата на 
електричната енергија во производството 
и транспортот“ има разновидни влијанија, 
од негативни влијанија (44,4% од политиките 
и мерките) до условно позитивни влијанија 
(55,6%). Промените во употребата на 
енергијата во целата економија може 
позитивно (30%) или негативно да влијаат 

врз ранливите групи (70%) доколку не се 
преземат никакви мерки за ублажување. 
Политиката „Намалување на емисиите од 
земјоделството и од агро-индустријата“ 
ќе ги намали емисиите, но ќе бидат 
потребни и инвестиции (опрема, обуки, 
надградба на постројки) за кои се потребни 
стимулации/поддршка, во спротивно може 
негативно да влијаат врз сиромашните 
жени, земјоделци, постарите земјоделци и 
руралните домаќинства од малцинствата. И 
на крајот, подобрувањето на енергетската 
ефикасност (и кај јавни и приватни згради) 
при изградба на нови згради или при 
реновирање на старите, и наводнувањето 
со фотоволтаици во земјоделството се 
мерки што многу можат да придонесат за 
заштита на животната средина. 

Економски влијанија. Во секторот 
енергетика (во кој има 32 мерки), 50% од 
мерките (односно 16) би имале позитивно 
влијание врз креирањето нови работни 
места, главно зелени работни места. 
Покрај тоа, 56,3% од мерките во секторот 
енергетика позитивно би влијаеле 
врз економскиот раст. Мерките во 
енергетиката би го подобриле стандардот 
на живот на сиромашните со тоа што ќе 
создадат повеќе можности за нив и ќе ја 
подобрат нивната здравствена состојба 
(поради помалото загадување). Мерките во 
земјоделството (11) нема да имаат влијание 
врз создавањето на нови работни места и 
ќе имаат мало влијание (36% од нив) врз 
намалување на сиромаштијата. Навистина 
во земјоделството, подобрувањето на 
технологијата ќе доведе до намалување 
на потребата од работна сила. Сепак, 
подобрувањето на производството и 
на релациите со ЕУ ќе создаде важен 
вредносен синџир за „преработувачка 

индустрија“ која лесно може да ја 
апсорбира слободната работна сила. 
Мерките во земјоделството ќе имаат 
сериозно влијание врз економскиот раст 
и тоа 81,8% ќе имаат позитивно влијание. 
Мерките во земјоделството предвидени 
во Националниот придонес генерално ќе 
имаат позитивно влијание врз економијата.

Економски импликации на 
сценаријата во Националниот придонес. 
За спроведување на мерките предложени 
во сценариото WEM потребни се 13,3 
милијарди евра, од кои речиси 99% се 
за инвестиции во секторот енергетика. 
За сценариото WAM потребни се 
дополнителни 38%, додека за спроведување 
на e-WAM сценариото потребни се 
речиси дополнителни 60% во однос на 
сценариото WEM. Просечните годишни 
инвестиции за спроведување на мерките 
од WEM-сценариото се приближно 4,8 % од 
вкупниот просечен годишен БДП, додека 
за e-WAM тие изнесуваат 7,7%. Доколку 
сите мерки се спроведуваат истовремено 
и се применува начелото „прво енергетска 
ефикасност“, тогаш вкупните инвестиции 
може да се намалат за 7% до 19%.

Влијанијата на Ковид-19 врз емисиите 
на стакленички гасови. Намалувањето 
на емисиите на стакленички гасови во 
светски рамки, за време на пандемијата 
главно е последица на намалениот копнен 
превоз (се работи од дома) и намалениот 
воздушниот сообраќај, купувањето локални 
производи и пазарењето преку интернет. 
Сепак, ова намалување нема влијание врз 
климатските промени бидејќи станува 
збор за еднократно влијание поврзано со 
изворите на емисии. Овој позитивен ефект 
не може да се задржи на подолг рок освен 

ако не е придружен со строги и силни 
климатски политики и активности. 

План за транзиција кон 
нискојаглеродна економија

План за транзиција кон нискојаглеродна 
економија во Северна Македонија. 
Планот за ублажување на климатските 
промени на Северна Македонија е силна 
алатка за постигнување на европските цели 
за енергетска транзиција. 

Влијанието на Ковид-19 врз Планот 
за транзиција кон нискојаглеродна 
економија. Главните нешта кои најверојатно 
можат да ги осуетат напорите за енергетска 
транзиција се: (i) здравствената криза и 
поголемата невработеност; (ii) ризикот за 
инвестициите во планот за транзиција; (iii) 
намалувањето на цената на нафтата; (iv) 
ризикот за инвестициите во иновативни 
технологии; и ризикот за проектите 
поврзани со обнова на енергијата. 

Ковид-19 како двигател на 
нискојаглеродната транзиција. 
Политиките кои се воведени за заживување 
на економијата по кризата предизвикана од 
Ковид-19 треба да ја поддржат енергетската 
транзиција со win-win пристап бидејќи 
е можно да се заживее економијата и 
истовремено да се намалат емисиите на 
стакленички гасови. Покрај тоа, можно е 
да се поврзат некои од мерките преземени 
за време на пандемијата со Ковид-19 и тие 
од економскиот план за подобрување на 
состојбите по Ковид-19 со бројни мерки 
од Ревидираниот национален придонес. Во 
табелата подолу претставена е поврзаноста 
меѓу Планот за одговор на Ковид-19 на 
Владата и мерките од Ревидираниот 

национален придонес. Најмалку 12 мерки 
од Ревидираниот национален придонес се 
директно поврзани со економскиот план 
на Владата за периодот по завршувањето 
на Ковид-19. 70% од овие мерки се во 
секторот енергетика, само една мерка 
е во транспорт и 8 се во секторот 
производство на енергија. Една мерка од 
секторот земјоделството и уште една од 
секторот отпад директно придонесуваат за 
спроведување на овој план. 

Препораки 
Препорака 1: Владата на Северна 

Македонија треба да продолжи со силната 
поддршка за спроведувањето на мерките 
од Националниот придонес. При тоа, 
другите економски чинители (приватниот 
сектор, домаќинствата) ќе се придружат. 

Препорака 2: Владата треба да ја 
искористи политиката Malus-Bonus за 
да го вклучи и приватниот сектор, како 
важен партнер во спроведувањето на 
Ревидираниот национален придонес. 
Политиката Malus-Bonus ќе го мотивира 
приватниот сектор да ги спроведува 
деловните активности на одржлив начин 
и да поттикнува иновации, конкурентност, 
управување со ризик и раст. 

Препорака 3. Домаќинствата треба да 
се едуцираат за да се однесуваат одржливо 
во секојдневниот живот (начин на греење, 
управување со отпадот). Ова треба да се 
прави преку спроведување на Политиката и 
мерка 13: Информативни кампањи и мрежа 
од инфо-центри за енергетска ефикасност. 
Потребно е и зголемување на бројот на 

кампањи со цел да се зголеми знаењето за 
придобивките од енергетската ефикасност 
и да се промовира ефикасно користење на 
енергија кај малите корисници на енергија, 
вклучително и во домаќинствата, како 
и обучување на вработените во јавните 
институции на централно и локално ниво. 

Препорака 4. Во однос на групите 
што се во фокусот, се препорачува 
прво поддршка да им се даде на жените 
постари од 65 години кои живеат сами. 
Таквата поддршка може да биде во форма 
на кампања за подигнување на свеста 
(информираност за климатски промени) 
и финансиска поддршка. Во однос на 
греењето, се препорачува дополнително да 
се работи системот за централно греење да 
стане прв избор за греење на населението, 
особено во Скопје. Следните групи кои 
треба да добијат поддршка се самохраните 
мајки и татковци на малолетни деца и 
домаќинствата под прагот на сиромаштија.

Препорака 5. Со оглед на важноста 
на прашањата поврзани со водните 
ресурси за македонското население, се 
препорачува да се подобри знаењето за 
влијанијата на климатските промени врз 
водните ресурси.

Препорака 6. Во рамки на мерките од 
Националниот придонес кои предвидуваат 
кампања за подигнување на свеста или 
обука, треба да се направат посебни 
напори фокусот да се стави и на жените на 
неформални работни места.

Препорака 7. Како дел од постепеното 
спроведување на мерките за домаќинствата 
од Националниот придонес, приоритет 
треба да им се даде на домаќинствата со 3 
или повеќе деца, затоа што тие спаѓаат во 

најранливите групи.

Препорака 8. Активностите за 
ублажување мора повеќе да ги земаат 
предвид родовите аспекти. За таа цел, 
мора да се изврши анализа на потребите, 
приоритетите, улогите и искуствата на 
жените и на мажите. Исто така, треба да 
се интегрираат конкретни активности 
за справување со родовата нееднаквост 
забележана при анализата.

Препорака 9. За време на овој период 
на здравствена криза, од суштинско 
значење е да се продолжи со напорите 
за подигнување на свеста на населението 
за важноста на еколошките прашања 
воопшто, а особено за важноста на 
борбата против климатските промени.

Препорака 10. Мора да се изврши 
промовирање на Планот за ублажување 
на климатските промени на Северна 
Македонија, затоа што тој претставува 
моќна алатка преку која земјата учествува 
во остварувањето на европските цели за 
енергетска транзиција.

Препорака 11. За да се има појасна и 
поцелосна слика за влијанието на кризата 
со КОВИД-19 врз Планот за енергетска 
транзиција на Северна Македонија, се 
препорачува да се спроведе анализа на 
влијанијата од кризата врз секторите кои 
се во фокусот на Планот за ублажување на 
климатските промени. 

Препорака 12. Во контекст на 
економското заздравување на земјата, 
треба да се направат напори да се даде 
приоритет и да се финансираат проекти 
потребни за реализација на Ревидираниот 
национален придонес. Преку таквите 

инвестиции би се оствариле двете 
главни цели на земјата, силно економско 
заздравување и намалување на емисиите 
на стакленички гасови, коишто се клучни 
за пристапување кон Европската Унија.

Препорака 13. Со цел да се 
оптимизираат разните јавни политики 
предложени од Владата на Северна 
Македонија и да се исполнат обврските 
преземени во процесот на енергетска 
транзиција, се препорачува да се прошири 
опфатот на анализата на влијанието од 
кризата со КОВИД-19 врз прашања 
поврзани со животната средина, со 
особен акцент на прашањата поврзани со 
водните ресурси (квалитет и квантитет), 
биолошката разновидност, квалитетот 
на воздухот, како и земјоделските и 
шумските средини.

Препорака 14. При спроведување 
на активности за заживување на 
економијата, важно е да се усвојат мерки 
насочени врз ранливите групи, како и да 
се адаптираат истите на нивното ниво 
на образование со цел да се вклучат и 
граѓаните со неформално вработување, и 
особено жените во земјоделството. 

1.1. Контекст

Северна Македонија е една од 
најмалите држави во регионот на 
Југоисточна Европа, и има околу 2 
милиони и 75 илјади жители кои живеат 
во околу 600.000 домаќинства. Бруто 
домашниот производ (БДП) изнесува 8,5 
милијарди, а БДП по жител е 4.086,5 евра.

Министерството за животната средина 
и просторно планирање (МЖСПП) е 
одговорно за ревизија и подобрување на 
Националниот придонес за климатските 
промени (NDC). Првата верзија на 
Националниот придонес беше прилично 
ограничена по опфат бидејќи го земаше 
предвид потенцијалот за ублажување на 
климатските промени само од секторите 
енергетика, згради и транспорт. 
Ревидираниот национален придонес 
има поамбициозни цели за ублажување 
кои се засноваат врз потенцијалот 
за ублажување и во енергетските 
и во неенергетските сектори, а се 
земаат предвид и меѓусекторски 
аспекти: родови прашања, разновидни 
придружни придобивки, вклучувањето 
на приватниот сектор и поврзаноста со 
целите за одржлив развој (ЦОР).

Покрај тоа, ревидираните цели за 
ублажување на климатските промени 
се уште еден чекор кон усогласување 
со амбициозниот Зелен договор на ЕУ 
чија цел е да ја направи Европа првиот 
климатски неутрален континент до 
2050 година. Македонскиот Ревидиран 
национален придонес се заснова на 
климатски акции кои се поврзани 
и со секторот енергетика, но и со 

неенергетските сектори и со кои може 
да се постигне потенцијално нето 
намалување на стакленички гасови од 
-82% до 2040, во однос на 1990 година. 
Потенцијалот за ублажување на земјата 
е анализиран со користење на моделот 
MARKAL. Економската и еколошка 
ефективност на предложените политики 
и мерки во Ревидираниот национален 
придонес се анализирани преку 
Кривата на маргиналните трошоците 
за ублажување. Покрај тоа, утврдени 
се и зелените работни места кои би се 
создале при спроведување на мерките за 
ублажување.

За да се постигнат амбициозните 
национални цели во однос на климата, 
државата треба да спроведе соодветни 
интервенции за намалување на ризикот 
од појава на големи системски правни, 
институционални и финансиски 
пречки за инвестирање во обновлива 
енергија и значително да придонесе 
за одржлив развој преку создавање 
на социоекономски, еколошки 
и институционални придружни 
придобивки. 

1.2. Цели

Целта на овој извештај е да се направи 
брза проценка на социоекономските 
влијанија и придобивки од целите/
активностите во македонскиот 
Ревидиран национален придонес и да се 
предложат препораки за балансирање на 
социјалните, економските и еколошките 
аспекти. 

Поконкретните цели на овој извештај 

I .  Во в е д 

се:
•	 Да се прегледаат релевантните 

национални законски и стратешки 
документи (Третиот двогодишен извештај, 
предлог Планот за енергија и клима, 
Стратегијата за енергетика); 

•	 Да се идентификуваат социоекономските 
аспекти и придружните придобивки 
од активностите предвидени во 
Ревидираниот национален придонес (во 
однос на вработувањето, образованието, 
вештините, социјалните влијанија, 
здравството итн.). 

•	 Да се анализира влијанието на Ковид-19 
врз преодот кон нискојаглеродна 
економија и да се предложи начин како 
тој може да стане дел од еден поширок 
план за обнова со цел да се постигнат 
социјалните, економските и еколошките 
цели; 

•	 Да се идентификуваат сегментите од 
општеството кои може да се најзасегнати 
од мерките предложени во Националниот 
придонес и да се изработи рамка за да се 
квантифицираат влијанијата врз секоја 
група посебно; 

•	 Да се изработи сеопфатен пакет на 
стратешки инструменти, стимулации и 
јасни препораки за можните начини да 
се намалат влијанијата од мерките во 
Ревидираниот национален придонес врз 
најранливите сегменти од општеството 
(вклучително и врз жените). Во пакетот 
би биле наведени и достапните ресурси 
со кои може да се поддржат тие напори и 
би се зеле предвид аспектите за праведна 
транзиција; 

•	 Да се процени кое е веројатното 
влијание на Национален придонес врз 
БДП, стапката на инфлација, стапката на 
сиромаштија, стапката на невработеност, 
некои од буџетските приходи на Владата 
како и врз социјалните трансфери (во 
мера во која е можно); 

•	 Да се организира онлајн средба со 
избрана група на носителите на политики 
за преставување на наодите и да се 
подготви Извештај за социоекономските 
влијанија на целите/мерките од 
Ревидираниот национален придонес. 

1.3. Методологија за 
изработка на студијата 

Во продолжение е претставена 
методологијата што се користеше за 
да се подготви овој извештај. Главните 
фази спроведени за постигнување 
на целите на задачата се прикажани 
подолу. 

Чекор 1. Првичен извештај. Првиот 
чекор се фокусира врз првична дискусија 
и финализирање на методологијата

Чекор 2. Прибирање податоци

Чекор 3. Анализа и пишување на 
извештајот

Слика 1: Органограм за методологијата 

2.1. Дефиниција 

Во литературата долго време се 
разговара за дефинирање на ранливоста, 
но тешко е да се постигне консензус. 
Подолу се резимирани дефинициите 
достапни во литературата. 

Социјална ранливост. Социјалната 
ранливост е карактеристика на 
населението која влијае врз неговиот 
капацитет да се подготви, реагира и да се 
опорави од опасностите и катастрофите. 
Социјалната ранливост е поврзана со 
природните процеси и со изградената 
средина, бидејќи преку нив може да се 
прераспределат ризиците и влијанијата 
од природните катастрофи, со што се 
создава социјален товар предизвикан 
од тие опасности (Cutter et al. 2003). 
Социјалната ранливост помага да се 
објасни зошто некои заедници различно 
реагираат на опасностите, иако се 
изложени на истото ниво на поплави или 
природни катастрофи. 

Разбирањето на различните влијанија 
од опасностите како производ на 
социјалната ранливост на некое место, а 
не само како изложеност, е многу важно 
за подготовка на сеопфатни планови за 
ублажување на последиците (Morrow 
2008). За разлика од биофизичката 
ранливост или други индикатори за 
изложеност, социјалната ранливост 
е присутна, независно од видот на 
опасност или изворот на опасноста. Со 
други зборови, социјалната ранливост 
е претходно постоечка состојба или 
вградена особина на постоечките 
заедници, без оглед на природните 
опасности кои постојат (Cutter et al. 2009).

Анализата на социјалната ранливост е 
постапка со која се опишува кој веројатно 
е изложен на ризик под влијание на 
опасностите (од климатските промени 
на пример), и просторно и временски, 
и овозможува да се земат предвид 
посебните потреби на таканаречените 
„ранливите групи“, кога се планира 
управувањето со ризици (Dunning, 2009).

Показатели на ранливоста. 
Показателот на ранливоста пред 
природните опасности може да се 
дефинира како променлива која 
е оперативна претстава на некоја 
карактеристика или квалитет на некој 
систем кој може да даде информации за 
подложноста, капацитетот за справување 
и отпорноста на системот на влијанија 
од некој настан поврзан со природна 
опасност. 

Истражувањето се фокусира на оние 
социјални фактори кои го зголемуваат 
или намалуваат влијанието на конкретна 
природна опасност врз локалното 
население. Некои поопшти показатели 
постојано се појавуваат во анализите на 
социјалната ранливост, иако е можно 
да се изберат различни заменски 
показатели или променливи кои тие може 
да ги претставуваат. Карактеристиките 
на ранливите групи коишто најчесто 
се наведени во литературата се 
социоекономскиот статус (богатство или 
сиромаштија); возраст; посебни потреби; 
род; и на крајот расата и етничката 
припадност. 

Социоекономскиот статус влијае врз 
способноста на поединците и заедниците 
да ги апсорбираат загубите од заканата 
(Peacock et al. 2000; Masozera et al. 

II. Ранливи групи 

2007). Генерално луѓето што живеат во 
сиромаштија се поранливи од богатите на 
влијанијата од опасностите. Сиромашните 
имаат помалку средства што може да 
ги искористат за превентивни мерки, 
вонредни залихи и активности за обнова. 

Комбинацијата на расата и класата 
(социоекономскиот статус) долги години 
предизвикува социјални нееднаквости 
(Füssell 2007). Дискриминацијата исто 
така игра важна улога во зголемувањето 
на ранливоста на расните и етничките 
малцинства (Fothergill et al. 1999; Bolin 
2006). Особено, дискриминацијата во 
однос на поседувањето на имот може да 
ги принуди малцинствата да живеат во 
подрачја кои се склони на катастрофи со 
што не им се дава можност да го осигураат 
имотот кај посигурни осигурителни 
компании. 

Родот исто така влијае врз социјалната 
ранливост. Жените се поранливи од 
мажите при катастрофи, главно поради 
фактот што, особено самохраните мајки, 
поверојатно е да живеат во сиромаштија 
(Bianchi and Spain 1996). Жените честопати 
диспропорционално повеќе страдаат 
од последиците на катастрофите. На 
пример, поверојатно е жените отколку 
мажите да имаат работни места од низок 
статус во услужниот сектор, кој честопати 
исчезнува кога ќе дојде до природна 
катастрофа (Morrow 2008). Жените исто 
така се поранливи при катастрофи поради 
нивната улога како мајки и негувателки: 
кога катастрофата ќе се случи, нивната 
способност да бараат безбедна позиција 
е намалена бидејќи имаат одговорности 
кон најмладите и најстарите, кои 
имаат потреба од помош и надзор. 

И младите и постарите може да не се 
во состојба да реагираат при катастрофи 
без помош од надвор. Децата на кои 
им недостига соодветна поддршка од 
семејството се во многу понеповолна 
позиција при катастрофа (Phillips и 
Hewett 2005; Fothergill 2004). Промените 
што ги создаваат катастрофите можат да 
имаат значителни психолошки и физички 
влијанија врз децата (Kar 2009). Генерално, 
на постарите најверојатно во поголема 
мера им недостигаат потребните физички 
и економски ресурси за ефективно да 
реагираат на катастрофите. Поверојатно 
е дека ќе имаат здравствени проблеми и 
ќе им треба повеќе време за да заздрават 
(Ngo 2001). Постарите исто така помалку 
сакаат да бидат евакуирани од своите 
домови при катастрофи. Покрај физичките 
тешкотии што ги наметнува евакуацијата, 
постарите се потресени од идејата дека 
треба да ги напуштат своите домови па 
дури и привремено да живеат со други 
лица во група (Gladwin and Peacock 1997).

Лицата кои имаат душевна или 
физичка попреченост понеефективно 
реагираат на катастрофи и имаат потреба 
од дополнителна помош при подготовка 
за и при опоравување по катастрофи 
(McGuire et al. 2007). Лицата одговорни за 
управување (справување) со катастрофи, 
мора да го насочат вниманието на 
области со висока концентрација на 
лица со попреченост, особено во објекти 
во кои тие живеат во групи, со цел да 
се спроведе рана евакуација и други 
подготвителни мерки (Morrow 2008).

Економска ранливост. Ова е ниво 
на ранливост кое во голема мера зависи 
од економската состојба на поединците, 



30
Брза социоекономска проценка на целите/мерките во македонскиот Ревидиран национален придонес 

30

заедниците и државите. Економските 
фактори длабоко влијаат врз социјалната 
ранливост, поради што тешко може 
да се направи јасна разлика меѓу нив, 
па поради тоа честопати се зборува 
и за „социоекономска ранливост“. 
Недостигот на богатство не влијае 
директно некој поединец или заедница 
да се социјално ранливи; туку станува 
збор за обезбеденоста со и пристапот 
до ресурси кои најчесто се купуваат со 
пари. Економската добросостојба на 
лицата што живеат во некоја област, се 
покажува дека влијае врз квалитетот 
на животот: односно позитивните или 
негативните услови што биле присутни 
пред да се случи катастрофата (миграција, 
економска рецесија) најверојатно ќе 
продолжат и по самата катастрофа (Cutter 
and Emrich, 2006).

Социјална ранливост. Станува збор 
за карактеристики на поединецот или 
заедницата изложени на ризик кои 
го менуваат степенот на подложност 
и чувствителност на влијанието на 
опасноста. Тоа може да се демографски 
карактеристики како што се возраста, 
полот, семејната структура, здравјето 
и попречноста, професијата и 
вработувањето, но и пристапот до 
политичка моќ. Со исклучок на последното, 
претходните карактеристики обично се 
користат при таксономска класификација 
на социјалната ранливост.

2.2. Социјалната ранливост 
во Северна Македонија

Во Северна Македонија ранливоста 
се дефинира како присуство на посебни 
карактеристики, специфичности или 
околности на поединецот, заедницата, 
системот или предметите кои ги прават 
подложни на негативните влијанија и 
штетните фактори на некоја опасност 
(Уредба за Методологијата за изработка 
на процената на загрозеноста на 
безбедноста на Република Македонија 
од сите ризици и опасности, нејзината 
содржина и структура, начинот на чување 
и ажурирање, како и определувањето на 
субјектите во системот за управување со 
кризи на кои им се доставува целосна или 
извод од процената Сл. Весник бр.13/11).

Мора да се забележи дека 
климатските промени претставуваат 
диспропорционално голем ризик и 
за луѓето и за природните системи 
поради разликите во ранливоста и во 
изложеноста. Покрај тоа, тешко е да 
се дефинира ранливоста на луѓето врз 
кои влијаат климатските промени како 
и начинот на кој тие ќе реагираат на 
овие влошени услови. За да се решат 
овие проблеми, Експертската група за 
најмалку развиените земји (UNFCCC, 
2018) изработи 4 нови критериуми за 
проценка со цел да се идентификуваат 
ранливите групи согласно прикажаното 
во табелата подолу. 
Табела 1: Критериуми за ранливост во Северна 
Македонија со примена на категориите од 
Рамковната конвенција на ОН за климатски 
промени (UNFCCC)

Критериуми Дефиниција 

Насочување 
врз 
основа на 
влијанијата 
од 
климатските 
промени 

При ова се земаат предвид 
групи или заедници што биле 
под негативно влијание од 
климатските опасности и имаат 
ограничена способност самите 
да се опорават. Ова ги вклучува и 
ранливите групи и заедници кои 
се сериозно погодени од суши, 
поплави, повлекување на брегот 
и екстремните температури.

Насочување 
по категории 

По пол, возраст, приходи, 
образование, попреченост, 
етничка припадност и социјална 
каста. Групата показатели кои 
се користат за анализирање 
и дефинирање на ранливите 
заедници се всушност 
демографијата, обезбеденоста 
со дом, мобилност, здравствени 
услуги, еколошки опасности, 
компании/работни места, 
достапни јавни и приватни 
комунални услуги, социјални 
услуги, управување, заедница, 
фискално здравје и култура. 

Географско 
насочување 

Согласно овој критериум, 
Владата или надлежната 
институција ги идентификува 
приоритетните региони или 
области во кои живеат групи 
или заедници кои треба да се 
приоретизираат врз основа 
на специфични критериуми. 
Таквите критериуми може да се 
дали тие живеат во сушни или 
полусушни региони, планиски 
региони или оддалечени 
предели.

Користење 
на локално 
изведени 
алатки за 
проценка 

Како што е насочувањето 
по основ на заедницата или 
пак методите за учество на 
заедниците. Насочувањето 
по основ на заедницата го 
вршат локалните власти, 
признаени групи во заедницата, 
невладините организации или 
верски заедници кои може да 
одлучат кои групи и заедници се 
најранливи. 

Извор: Адерито Сантана, Размислувања во врска со 
ранливите групи, заедници и екосистеми во контекст на 
националните планови за адаптација, UNFCCC, дек. 2018, 

стр.12-13.

Некои карактеристики на ранливите 
групи како што се нискиот приход, 
припаѓање на малцинство или на 
маргинализирани етнички групи, како 
и групите како мали деца и стари луѓе, 
луѓе со физичка и душевна попреченост, 
се од исклучителна важност за да се 
определат ранливите групи. Социјалните 
фактори се поврзани со неекономските 
фактори, како што се добросостојбата 
на поединците, популациски групи 
и заедници, образовното ниво, 
безбедноста, пристапот до основните 
човекови права и доброто владеење 
(Даскалова, 2013).

Имајќи предвид дека енергетиката 
е главниот сектор во Националниот 
придонес, во следните поглавја се 
оценува како ранливите групи ја 
користат енергијата. Во Поглавје 5 се 
разгледува влијанието на Националниот 
придонес врз овие ранливи групи. 

Врз основа на кажаното погоре1, 
во Република Северна Македонија се 
идентификувани следните ранливи групи: 
1  За социоекономската проценка на населението, ризикот од катастрофи и од климатски промени и ревидираната 

Стратегија за намалување на сиромашитијата и социјалната изолација (2010-2020)	



32
Брза социоекономска проценка на целите/мерките во македонскиот Ревидиран национален придонес 

32

i. Роми viii. зависници

ii. малцинства, ix. бездомници

iii. невработени x. млади 

iv. лица со 
попреченост

xi. самохрани 
родители 

v. постари граѓани xii. хронично болни 

vi. деца изложени на 
ризик 

xiii. лица со 
карцином 

vii. жени xiv. жртви на 
трговија со луѓе и 
проституција 

Овие групи се среќаваат со неколку 
предизвици коишто го попречуваат 
нивниот механизам за прилагодување 
на потенцијално негативната еколошка 
ситуација. Овие понови студии се 
повеќе насочени на две главни групи 
кои се изложени на ризик врз основа на 
нивните економски и социјални услови: 
жените и ранливите групи во Скопје. Тие 
се во фокусот на анализата во однос на 
влијанијата од Ревидираниот национален 
придонес

Една понова студија за влијанијата на 
климатските промени и загадувањето 
на воздухот во Скопје (Џамбаска, 2019) 
користи насочување по категории со цел 
да оцени како се греат домаќинствата. 
Студијата идентификува група показатели 
кои се користат за анализа и дефинирање 
на ранливите групи врз основа на полот, 
возраста, дали живеат во урбана или 
рурална средина, во куќа или стан, место 
на живот, образование и месечен приход. 
Главните критериуми за идентификација 
на ранливите групи се економските 
неповолности односно поволности 
и трошокот за греење. Направена 
е стратификација по категории која 

покажува седум најранливи групи со 
специфични карактеристики, кои се 
дадени во продолжение. 9,2% од вкупниот 
број на домаќинства кои биле испитани 
(5044) се во оваа категорија.
Табела 2: Ранливи групи во Северна Македонија 

Ранливи 
групи 

Дефиниција 

1 Самохрани 
мајки што 
живеат во куќи 
со деца помали 
од 18 години 
што се греат на 
огревно дрво

Тие се главно сиромашни, со 
ниски приходи и родителскиот 
товар покрај нивниот брачен 
статус (немажени, разведени 
или вдовици) дополнително ја 
зголемува нивната ранливост. 
Поради традиционалните 
верувања, овие жени сами 
мораат да се грижат за своите 
деца. Немаат друг избор, освен 
да користат огревно дрво за 
греење поради тоа што овој 
начин на греење е со најнизок 
трошок. 

2 Самохрани 
татковци што 
живеат во куќи 
со деца помали 
од 18 години 
што се греат на 
огревно дрво

Оваа категорија е со подобра 
материјална состојба во однос 
на жените, но одговорноста 
за децата ги прави ранливи 
бидејќи не се навикнати на 
такво нешто во општество каде 
постојат силни традиционални 
верувања дека жените се 
одговорни за децата. Ниската 
цена на огревното дрво е 
главниот фактор поради кој се 
одлучуваат да го користат за 
греење во домаќинствата. 

3 Жени постари 
од 65 години 
со месечен 
приход над 
12.000 денари, 
немажени, 
разведени или 
вдовици што 
живеат сами 

Покрај нискиот приход 
(користат семејни пензии), 
брачниот статус и возраста 
се исто така фактори што 
предизвикуваат ранливост. Во 
оваа категорија има и постари 
лица кои живеат сами, а се 
со чувствителна здравствена 
состојба. Тие се повеќе 
изложени на опасностите од 
употреба на огревното дрво. 

4 Мажи, постари 
од 65 години 
со месечен 
приход над 
12.000 денари, 
немажени, 
разведени или 
вдовци што 
живеат сами 

Оваа категорија е поранлива 
поради напредната возраст 
и влошената здравствена 
состојба. Тие користат огревно 
дрво поради неговата ниска 
цена. 

5 Домаќинства 
во руралните 
средини со 
месечен приход 
до 12.000 
денари 

Ова е категоријата што 
најмногу користи огревно дрво 
и најмалку се согласуваат да 
го сменат начинот на греење 
поради ниските месечни 
приходи. 

6 Домаќинства во 
урбани средини 
во Скопје, 
во згради 
изградени пред 
1963 година или 
чие последно 
реновирање 
било пред 
таа година, со 
изолација на 
кров или фасада 
до 2 см. 

Оваа група главно живее во 
стари згради со слаба изолација 
што предизвикува загуби на 
енергија и зголемување на 
трошокот за греење (најчесто 
се греат со електрична 
енергија, централно греење). 
Тие се ранливи на климатските 
промени и се изложени на 
високи температури во лето. 

7 Домаќинства 
во куќи во 
урбаните 
средини 
со високо 
образование 
кои користат 
огревно дрво 
за греење на 
домот 

Оваа група, иако со високо 
образование, користи 
електрична енергија, централно 
греење или огревно дрво. 
Тие се најмногу информирани 
за штетните последици од 
огревното дрво врз здравјето 
на нивните семејства и за 
придонесот на овој енергенс 
за загадувањето на воздухот и 
животната средина во местото 
каде живеат. 

  

Во однос на бројот на идентификувани 
ранливи групи, во категоријата #6 има 
највисок процент, односно 33% по 
што следи категоријата #5 со 29% и 
категоријата #7 со 19%. Иако категоријата 
#3 е слабо застапена и во неа се само 8% 
од домаќинствата, ова е категорија со 
највисок потенцијал за ранливост и треба 

да е во центарот на вниманието. 

Жените постари од 65 години, со 
месечен приход поголем од 12.000 
денари, немажени, разведени или 
вдовици и кои живеат сами се со најголема 
ранливост (постарите жени поизразено 
ги чувствуваат влијанијата на климатските 
промени). Потребно е институциите да 
им понудат помош на овие жени бидејќи 
се соочуваат со неколку истовремени 
проблеми, меѓу кои се и економските, 
социјалните, санитарните проблеми и 
самотијата. Поради нивната возраст, тие 
се со намалена подвижност и се греат на 
дрва, како главен систем за греење, а сето 
тоа може да предизвика здравствени 
проблеми. Оваа ранлива група треба да 
е во фокусот на итните интервенции на 
државата за помош, особено во текот на 
зимата кога температурите се прилично 
ниски.
Слика 2: Примарен извор на греење што го 
користат жени постари од 65 што живеат сами

 

За да се предизвика промена, сепак 
има потреба да се оцени состојбата со 
побарувачката, односно да се утврди 
што претпочитаат домаќинствата. Ова е 
направено подолу, врз снова на достапните 
податоци од истражувањето во Скопје.

Извор: https://www.skopjesezagreva.mk/all-data-on-fire/

Претпочитано греење на 
домаќинствата: главни поенти.

Домаќинствата во Скопје беа 
запрашани да кажат кој начин на греење 
го претпочитаат доколку сите опции се 
еднакви, и станува збор за најдоброто 
сценарио. Имајќи го ова предвид, 
следува дека нивниот одговор е резултат 
на рационален избор меѓу позитивните 
и негативните карактеристики на секој 
систем за греење кој беше предложен во 
истражувањето. 

Род: Врз основа на анкетата, во 
Скопје, поголемиот дел од домаќинствата 
(47,7 проценти, без разлика на родот) 
би избрале централно греење пред 
огревното дрво доколку имаат можност, 
по што следат котли на гас (малку почест 
одговор кај мажите во однос на жените). 
Сепак, околу 12% од домаќинствата 
не искажуваат никаква преференција, 
односно не знаат кој систем да го изберат 
- без оглед на трошокот за инсталирање 
на опремата и месечниот оперативен 
трошок. 

Етничка припадност. Според 
последниот попис во 2002 година2 
, најголемата етничка група се 
Македонците (64% од населението) 
по што следат Албанците (25%) кои се 
концентрирани во северозападниот дел 
од државата. Најголем дел од етничките 
групи (Македонци, Роми, Срби, Турци) 
преферираат централно греење. Сепак, 
Албанците и другите групи во најголем 
дел не искажале никаква преференција.

Приходи. Домаќинствата со ниски 
приходи преферираат котли на дрва. Тоа 
2  (https://worldpopulationreview.com/countries/macedonia-population).

е доминантниот избор за домаќинства 
што заработуваат помалку од 12.000 
денари месечно (од 39,3 до 56,1% од 
нив, во зависност од категоријата на 
приход), додека домаќинствата што 
имаат поголеми примања преферираат 
централно греење (од 37,2 до 67,4%).

Образование. Образовното ниво 
изгледа дека влијае врз изборот на 
системот за греење. Централното греење 
е посакуван избор за домаќинствата со 
повисоко образование (факултетско, 
стручно) додека домаќинствата со 
основно образование преферираат котли 
на дрва. Образованието и приходите 
генерално се во корелација. Навистина, 
дрвото најчесто го користат домаќинства 
со пониско образование (следствено и 
со пониски приходи). Може да постои и 
поинаква причина за тоа, домаќинствата 
со повисоко образование може исто така 
да се посвесни за животната средина и 
тоа да влијае врз нивниот избор. 

Брачен статус. Изразените 
преференции имаат јасна дистрибуција по 
брачен статус: сите групи на домаќинства 
(разведени, во брак, самци и вдовци) 
искажуваат преференција за централно 
греење, додека ранливите групи, 
идентификувани погоре, го користат 
огревното дрво како главен енергенс. 

Погенерално, преференциите на 
домаќинствата нудат можности да им се 
помогне да ги променат своите навики и 
да престанат да користат огревно дрво 
за греење. Домаќинствата, без оглед 
на различните карактеристики, јасно 
искажуваат претпочитање на централното 
греење. Печките на дрво и пелети (како 

Слика 3: Претпочитан систем за греење според родот

Извор: Пресметка на авторот согласно податоците за домаќинствата во Скопје во 2017 година. 

и другите системи) се претпочитаат од 
помал број на домаќинства, дури и кога 
трошокот за поставување на опремата 
за греење и поврзаните месечни 
оперативни трошоци го покрива друг. 

Ова искажување на побарувачката на 
„корисниците“ за централно греење нуди 
јасна можност да се намали загадувањето 
на воздухот, но очигледно е дека за тоа 
има трошоци. И навистина, системот 
за централно греење, со употреба 
на соодветна технологија може да ги 
намали емисиите за најголем дел од 
домаќинства. Сепак за ова да има ефект, 
таквите системи треба да се применат на 
голема површина, тоа да се случи набрзо 
и да се обезбеди пристап до соодветна 
технологија. Ова најверојатно ќе има 

значителни фискални и финансиски 
импликации кои мора внимателно да се 
оценат3.  

За категориите домаќинства што имаат 
искажано различни преференции (дрво, 
пелети, нафта, котел на гас, електрични 
грејачи, топлотна пумпа), од голема помош 
за преоѓање кон нови системи за греење 
би биле насочени кампањи за подигање 
на свеста и давање поддршка (субвенции, 
парични трансфери...)4. 

3  Во третото поглавје ќе покажеме дека политиката и мерка #23 од Ревидираниот национален придонес, ја постигнува 

целта за зголемување на употребата на централното греење преку информативни кампањи со цел да се поттикне 

употребата на постоечката и нова мрежа за централно греење.	
4  Во третото поглавје ќе покажеме дека ова ја зема предвид и политиката и мерка # 13 од Ревидираниот национален 

придонес во однос на кампањите за подигање на јавната свест и мрежата на инфо-центри за енергетска ефикасност 

чија цел е да се спроведе нешто во врска со недоволните познавања на јавноста за придобивките од енергетската 

ефикасност.	

Слика 4: Претпочитан систем за греење според етничка припадност 

Извор: Пресметка на авторот согласно податоците за домаќинствата во Скопје во 2017 година. 

Извор: Пресметка на авторот согласно податоците за домаќинствата во Скопје во 2017 година. 

Слика 5: Претпочитан систем за греење според месечен приход по домаќинство (Ден.)

Слика 6: Претпочитан систем за греење според образовно ниво 

Извор: Пресметка на авторот согласно податоците за домаќинствата во Скопје во 2017 година. 

Слика 7: Претпочитан систем за греење според брачна состојба 

Извор: Пресметка на авторот согласно податоците за домаќинствата во Скопје во 2017 година. 

2.3. Климатски промени 

Ефектот на климатските промени 
врз различни ранливи сектори во 
Северна Македонија се оценува како 
активност поврзана со спроведувањето 
на Рамковната конвенција на ОН за 

климатски промени (UNFCC). Ранливите 
сектори кои беа предмет на проучување 
се:
•	 Биолошка разновидност

•	 Здравство 	

•	 Водни ресурси 

•	 Заштита на културното наследство 	

•	 Шумарство 

•	 Туризам 	

•	 Земјоделство

Влијанието на климатските промени 
врз биолошката разновидност во Северна 
Македонија беше предмет на анализа 
во Вториот национален план доставен 
до Рамковната конвенција на ОН за 
климатски промени, како и во Третиот 
национален план (Меловски et al, 2013). 
Оваа проценка главно се фокусира на 
потенцијалните влијанија на климатските 
промени врз флората, фауната, 
заштитените подрачја, мочуриштата 
и различните екосистеми присутни 
во Северна Македонија. Социјалните 
прашања во однос на влијанијата на 
климатските промени врз биолошката 
разновидност не се документирани 
таму, освен во делот за воведување 
на егзотични и инвазивни видови, кои 
влијаат врз биолошката разновидност во 
земјата и врз македонската економија. 

Во однос на здравствените 
прашања, југоисточниот дел од Северна 
Македонија подлежи на позначителни 
топлотни бранови и на најизразените 
суши и поплави. Особено постарите лица 
се ранливи на влијанијата на топлотните 
бранови, вклучително и на влијанијата 
предизвикани од шумските пожари 
и студените бранови. Климатските 
промени најверојатно ќе влијаат врз 
квалитетот на водата и врз присуството 
на патогени во храната и на инсекти што 
пренесуваат заболувања. Покрај тоа, 
10% од населението во државата нема 
пристап до вода за пиење со доволен 
квалитет и квантитет (Ѓоргев, Д. (2013). 

Меѓу прашањата кои се поврзани 
со водните ресурси се и режимот за 
наводнување на земјоделско земјиште, 
недостигот на алатки за регулирање на 
површинските води и подземните води, 
немањето податоци за тоа колку вода се 
користи за наводнување, зголемувањето 
на врнежите во форма на дожд во 
зима, што пак создава проблеми со 
управување со водата во земјоделството, 
како и состојбата на системите за 
водоснабдување и заштита од поплави 
(Поповска, С. (2013). 

Климатските промени исто така 
влијаат и врз културното наследство во 
Северна Македонија. Всушност, наглите 
промени во температурите, почестите 
циклусите на мрзнење и топење како 
и зголемувањето во честотата на 
поплавите и појавата на ерозија влијаат 
врз изградените споменици на културата, 
како што се на пример аквадуктот во 
Скопје и археолошкиот локалитет Стоби. 
Во иднина се очекуваат влијанија и врз 
археолошкиот локалитет Плаошник, кој 
во моментов е заштитен од климатските 
опасности поради својата географска 
локација на висорамнина, но се очекува 
значително зголемување на истекувањата 
на вода. 

Влијанијата на климатските промени 
врз шумарството не се доволно 
документирани иако и врз овој сектор 
влијаат зголемената температура, 
намалените врнежи, почестите шумски 
пожари и промените во климатските 
параметри на годишните времиња. 
Климатските промени најверојатно ќе ја 
продолжат сезоната за сеча, ќе влијаат врз 
инфраструктурата и врз луѓето што живеат 

во или во близина на шумските средини, 
ќе ги зголемат емисиите на стакленички 
гасови и ќе ја намалат апсорпцијата на 
јаглерод, ќе го намалат количеството на 
достапни дрва, ќе влијаат врз пазарот 
на градежен материјал и ќе влијаат врз 
рекреативната вредност на шумите 
(Николов, Н. (2004)).

Туризмот исто така подлежи на 
влијанијата на климатските промени. 
Поради тоа, туристичките активности 
поврзани со зимските спортови кои 
бараат предвидлив пристап до доволни 
количества снег се изложени на ризик. 
Културниот туризам исто така е изложен 
на ризик, бидејќи имајќи ги предвид 
влијанијата на климатските промени врз 
историските споменици и археолошките 
локалитети како и интензивните 
топлотни бранови, бројот на посетители 
ќе се намали (Burns, P. (2013)). 

Исто така во рамките на Третиот 
национален план за климатски 
промени доставен до UNFCCС, беше 
анализирано и потенцијалното 
влијание на климатските промени 
врз земјоделството, особено врз 
земјоделското производство и 
обезбеденоста со храна во Југоисточниот 
регион на државата. Обезбеденоста 
со храна може да се намали кога 
системите за производство на храна 
се изложени на стрес предизвикан 
од климата или од другите промени 
во животната средина, како што се 
урбанизацијата и глобализацијата. Исто 
така, земјоделското производство 
генерира ниски приходи и поради тоа 
се смета за поранливо, со поограничен 
капацитет за адаптација. Исто така 
постои ризик за побрзо размножување 

на микроогранизмите, поради што 
ќе се бираат порезистентни сорти 
кои можат на долг рок да го променат 
агродиверзитетот. Студијата заклучува 
дека климатските промени ќе влијаат 
врз четири димензии на обезбеденоста 
со храна, и тоа: достапноста на храната, 
пристапот до неа, стабилноста на 
снабдувањето со храна и користењето 
на храната (Мукаетов и други (2013)). 

3.1. Преглед 

Пандемијата со Коронавирусот, која 
започна во Вухан, Кина во ноември 
2019 година брзо се рашири низ светот 
и стана една од најлошите пандемии во 
поновата историја. Откако СЗО започна 
со публикување податоци, од 3 јануари 
2020, па се до 15 ноември 2020, СЗО 
идентификуваше 53.766.728 инфицирани 
лица во светот, како и 1.308.975 смртни 
случаи во 220 држави, области или 
територии. На истиот датум, во Европа 
беа потврдени 15.047.248 случаи (WHO, 
2020).

Пандемијата зафати околу 220 земји. 
Северна Македонија исто така многу 
сериозно беше погодена од пандемијата. 
Од 3 јануари 2020 година до 16 февруари 
2021 година, СЗО известува за 97.456 
инфицирани лица и 3.003 смртни случаи. 
Од почетокот на пандемијата, кривата на 
потврдени случаи во Северна Македонија 
исто така покажа нагол раст особено при 
вториот бран од пандемијата, односно 
во октомври и ноември 2020 година. На 

сликата подолу претставен е вкупниот 
број инфицирани лица со Ковид-19 и 
збирот на починати лица од 3 јануари 
2020 година. Во Северна Македонија 
од 3 јануари 2020 до 16 февруари 2021 
година, потврдени се 97.456 случаи на 
инфекција со вирусот КОВИД-19, а 3.003 
се починати. 

За да се спречи ширењето на вирусот 
и да се намали влијанието врз здравјето, 
државите на крајот на март 2020 
година воведоа мерки чија цел беше 
ограничување на заразата и физичко 
дистанцирање. Поради овие мерки многу 
компании и производства престанаа 
со работа. Како последица на ова, во 
многу држави имаше последици врз 
економијата, што доведе до невидена 
економска криза. 

На макроекономско ниво, пандемијата 
со Ковид-19 сериозно влијаеше врз 
економијата. Како последица на 
затворените граници и карантинот што 
го воведоа многу држави во светот, 
економијата на Северна Македонија се 
очекува да се намали дури и за повеќе 

III. Ковид -19 во Македонија 

Слика 8: Дневен збир на потврдени случаи на Ковид-19 во Северна Македонија 



43Брза социоекономска проценка на целите/мерките во македонскиот Ревидиран национален придонес 

од очекуваните 5,4% во 2020 година. Ова 
намалување на економијата ќе доведе 
до зголемување на невработеноста и на 
сиромаштијата и ќе ги намали развојните 
резултати од периодот пред кризата. Ако 
мерките што ги презема Владата (мерки 
за ограничување на движењето, фискална 
помош...) донесат резултати, се очекува 
кон крајот на 2023 година економијата да 
се врати на нивото пред кризата5 6.   

Главните последици на 
пандемијата врз економијата се:
•	 намалување на БДП за 5,4% 
•	 зголемување на невработеноста која 

во 2020 се зголеми на 20,4% додека во 
2019 беше 16,8% 

•	 зголемување на сиромаштијата која 
досегна до 21%.

3.2. Социоекономски 
влијанија на Ковид-19

3.1.2. Макроекономски

Раст. На сликата подолу се гледа 
реалниот раст на БДП меѓу 1990 и 2025 
година. Поради пандемијата со Ковид-19 
БДП во 2020 година се намалил за 5,4%. 
Економијата се очекува да доживее 
вкупни загуби од 2,3 милијарди УСД во 
2020 и 2021. Но, се очекува овие загуби да 
се надоместат кон крајот на 2023 година. 
Државата доживеа брз пад во реалниот 
БДП во втората половина од 2020 година 
и тоа за -12.7%. Опаѓањето продолжува 
и во третото и четвртото тромесечје од 
2020 и тоа за -7% и -3.5%. Се очекува 
државата да почне со позитивен раст во 
5  This value is taken from the following UNDP site: https://www.impact-covid19.mk/macroeconomic-outlook/, as viewed on December 3, 2020
as well as January 18, 2021
6  This value is taken from the following UNDP site: https://www.impact-covid19.mk/macroeconomic-outlook/, as viewed on December 3, 2020
as well as January 18, 2021

првата четвртина од 2021 година (слики 
9 и 10). 

Фискална позиција. Фискалната 
позиција на Владата исто така се влоши 
поради ограничувањата што ги воведоа 
сите држави. Приходите на Владата се 
очекува да се намалат за 11,5% (за околу 
415 милиони евра). Најголемиот пад во 
приходите се очекува кај приходите од 
ДДВ (нето поврат) и тоа 125 милиони 
евра, приходите од акцизните даноци 
(90 милиони евра), и кај приходите од 
данокот на добивка (88 милиони евра). 
Со ребалансот на буџетот за 2020 
година се предвидува зголемување од 
2,5% во делот за социјалните услуги 
(Слика 11). Пандемијата најверојатно ќе 
води до зголемување на задолженоста 
и дефицитот, кои ќе бидат поголеми 
од оние забележани при светската 
финансиска криза во 2009 година. Во 
релативни износи, данокот на добивка 
најверојатно ќе се намали за неверојатни 
33,8%, што покажува големо намалување 
на профитабилноста на компаниите. Ова 
оди паралелно со високата стапка на 

Слика 9: Вистински раст на БДП 1990-2025 

(годишна промена во процентите)

невработеност наведена погоре. 

Поради рецесијата и намалениот 
приход, Владата ги намали и трошоците, 
и тоа особено капиталните трошоци, кои 
се намалени за 22,5% од првичниот буџет 
за 2020 година. Падот е најзабележлив 
во трошењата што не се основни и 

приоритетни. Буџетскиот дефицит се 
зголеми од -13,3 милијарди денари во 
2019 година на -56,6 милијарди денари во 
сегашниот буџет од 2020 година (Слика 
12). Со економските пакети за поддршка 
на економијата и на населението, Владата 
во 2020 година ги зголеми трансферите 
за 13,9%.

ика 10: Остварен и предвиден квартален раст на реалниот БДП 

Извор: Анализа на социоекономските влијанија за Северна Македонија (октомври, 2020 година)

Слика 11: Приходи во буџетот 2019-2020

Извор: Анализа на социоекономските влијанија за Северна Македонија (октомври, 2020 година)

Слика 12: Буџетски расходи 2019-2020

Извор: Анализа на социоекономските влијанија за Северна Македонија (октомври, 2020 година)

3.2.2. Економски сектори 

Индустријата е еден од секторите 
кои се најпогодени од пандемијата. 
Индустриското производство се намали 
за 14,6%, прометот на големо за 33,3% и 
прометот на мало за 8,9%. Како директна 
последица на затворањето на границите, 
секторот туризам и угостителство беше 
најтешко погоден бидејќи ноќевањата 
од странски гости се намалија за 80% а 
ноќевањата од домашни гости за 25% и 
тоа само во првите пет месеци на 2020 
година (Слика 13). 

Неколку сектори од индустријата се 
покажаа отпорни на кризата и постигнаа 
раст (фармацевтската индустрија, 
компјутерите и електрониката, 
градежништвото), но останатите 
индустриски гранки кои придонесуваат 
со 86% за индустриското производство 
беа негативно погодени од пандемијата 
со Ковид-19. Тука се 21 гранка од 

индустриското производство. На пример 
производството на кожа, машини, опрема 
за моторни возила претрпе најголем удар 
и опадна за 21-43%.

Иако севкупното индустриско 
производство се намали за 13,2% во 
првите седум месеци, само во август 2020 
година тоа опадна за 9%. Поединечно, мај, 
јуни и јули беа три месеци со најголем пад 
на индустриското производство и тоа со 
14,4%, 14,6% и 13,8%.

Ова намалување на индустријата не 
влијаеше пропорционално на бројот 
на вработени. Бидејќи дури и во 
месеците кога имаше значителен пад на 
индустриското производство, стапката 
на вработеност се намали за само 
4,4% (слика 13 подолу). Споредбата со 
стапката на вработени пред кризата со 
Ковид-19 покажува дека зголемувањето 
на невработеноста не е големо. Всушност, 
во јануари и февруари 2020 година има 

пад на стапката на вработеност за 3,2%. 
Кога се прошири кризата, вработеноста 
се намали во просек за 4%. Ова е резултат 
на економските мерки за поддршка на 

компаниите од страна на Владата (Слика 
14).

Слика 13: Ноќевања во секторот туризам 

Извор: Државен завод за статистика (октомври 2020)

Слика 14: Производство и број на вработени во различни индустриски сектори 

Извор: Државен завод за статистика (октомври 2020)

3.2.3. Вработување 

Вработување Рецесијата на 
економијата во почетокот на 2020 година 
директно влијаеше врз невработеноста. 
На слика 15 е прикажан бројот на 
лицата што останаа без работа. Меѓу 
март и април 2020 година, бројот на 
нови невработени лица се зголемил од 
1916 на 7030 лица во април 2020 година. 
Најголемиот број лица останаа без 
работа во јуни 2020, и во овој месец има 
12.268 нови невработени. Од почетокот 
на пандемијата, градовите Гевгелија и 
Валандово се најпогодени од овој бран 
и кај нив има и до 80% зголемување на 
невработеноста. Вкупно, од почетокот 
на пандемијата, 45.543 лица останале без 
работа и севкупно на национално ниво 
стапката на невработеност се зголеми за 
речиси 43%. 

И формалните и неформалните 
микро, мали и средни претпријатија се 
тешко погодени бидејќи имаат многу 
мали резерви со готовина. Околу три 
од пет вработени ги загубија работните 
места во микро и малите компании. Тие 
компании забележаа во просек пад во 
своите месечни приходи од 95 проценти. 

Влијанието врз вработеноста 
главно зависи од видот на договорот 
за вработување. Тие со договори на 
неопределено време добија намалување 
на платите или пак неплатен одмор, главно 
поради строгите закони за вработување 
со кои се обесхрабрува отпуштањето 
од работа. Сезонските работници и 
вработените со договори на определено 
работно време се соочија со отпуштања. 
Привремените работници, лицата од 
други градови и дневните работници беа 
меѓу најранливите според приходите и 
нивната способност да се издржуваат 
во текот на периодот со намалени 
активности. Се смета дека најголемата 
последица од кризата врз оние кои и 
претходно биле во ранлива состојба или 
биле прекарни работници е неможноста 
да најдат алтернативен извор на приходи. 

Кризата поинаку влијаеше врз жените 
отколку врз мажите, особено врз тие со 
понизок приход. Жените вообичаено 
работат во сектори кои потешко се 
пренесуваат преку компјутер, како што 
се угостителството, големопродажбата 
и малопродажбата, поради што голем 
дел од нив не одеа на работа поради што 
генерално се намали севкупното учество 
на жените во работната сила.

Слика 15: Број на регистрирани невработени лица

Извор: Агенција за вработување (октомври 2020)

3.2.4. Социјалните влијанија од 
Ковид-19 врз ранливите групи 

Пандемијата со Ковид-19 е единствена 
по тоа што се шири речиси во сите држави 
и ги принуди државите да ги затворат 
границите. Ова влијаеше врз начинот 
на живот и особено врз економијата. 
Во овие услови, најранливите групи ја 
плаќаат највисоката цена. Индустриското 
производство во Северна Македонија 
се намали, како и во најголем дел од 
државите. Беа погодени десетици илјади 
работни места, најголем дел од нив со 
ниски примања, поради што кризата 
имаше диспропорционално поголемо 
влијание врз ранливите групи. Со ова се 
зголемува сиромаштијата и нееднаквоста 
и на национално и на светско ниво. 
Земањето предвид на влијанието на 
Ковид-19 врз ранливите групи е од 
исклучителна важност со цел владите 
и партнерите да подготват соодветни 
планови за обнова по кризата, со цел 
никој да не биде запоставен. 

Род. Родовите разликите се зголемија 
со пандемијата. Од март 2020 до денес 
(со исклучок на мај 2020), поголем број 
жени останале без работа во однос на 
мажи. Покрај тоа, овој број се удвои од 
почетокот на пандемијата. Во јуни 2020, 
во најлошиот месец, 6291 жени и 5971 
мажи останале без работа. Од ова може 
да заклучиме дека родовите разлики се 
зголемуваат (Слика 17). 

Во март и во април, поголем број 
жени останале без работа и тоа 1.019 во 
март и 3.829 во април, во однос на 897 
мажи што останале брз работа во март 
и 3201 во април. Во мај 2020 година, 

бројот на мажи што останале без работа 
бил повисок од бројот на жени, но во 
останатите месеци бројот на жени што 
остануваат без работа е поголем и тоа 
најмногу во Скопје, Куманово, Битола и 
Тетово. 

Кога ја анализираме невработеноста 
на жените по возрасни групи (15-29; 30-39; 
40-49 и 50-59), невработеноста на жените 
кај сите возрасни групи (во просек) е 
во опаѓање во последните 15 години. 
Покрај тоа, стапката на невработеност 
секогаш е повисока кај возрасната 
група 15-29. Во првата половина на 
2020 година се гледа различен степен на 
зголемување на невработеноста во сите 
возрасни групи, најверојатно поради 
Ковид-19. Возрасната група 50-59 беше 
најтешко погодена од зголемувањето на 
невработеноста и тоа за речиси 24% или 
за 3,4 поени за првите 6 месеци во 2020 
година (Слика 14).

Неформалната економија во Северна 
Македонија е важна бидејќи придонесува 
за БДП со 17,4%. Жените постари од 
65 години повеќе се ангажирани на 
неформални работни места,  и тоа 
86,2% од сите работни места што ги 
имаат жените во оваа возрасна група се 
неформални. Сè на с è, 15 од 100 жени 
работат во неформалната економија, 
и честопати тоа се најниско платените 
работни места како што се одржување на 
домот или продажба на зелените пазари. 

Сиромаштија. Влијанието на кризата 
со Ковид-19 ја нагласува сиромаштијата и 
нееднаквоста кај населението и особено 
влијае врз жените и децата. Инциденцата 
на сиромаштија во последните 10 години 

опаѓа. Таа се намали од 27% во 2010 на 
21,9% во 2020 година. Со Ковид-19, се 
очекува да се зголеми во 2020 година на 
23.3%. Бројот на лица кои се изложени 
на ризик од сиромаштија и социјална 
исклученост се намалил од 555.600 во 
2010 на 455.600 лица во 2019 година. 
Проекциите за 2020 покажуваат дека 
приближно еден на секои четири граѓани 
во Северна Македонија е изложен на 
ризик и социјална исклученост. 

Сиромаштија на децата. Влијанието 
на Ковид-19 врз сиромаштијата кај децата 
е посериозно изразено кај помалите 
деца. Иако инциденцата на сиромаштија 
кај децата на возраст меѓу 15-17 години е 
речиси константна пред и по пандемијата, 
инциденцата на сиромаштија кај деца на 
возраст од 0-5 години се зголемила од 
39,% пред кризата на 42,5% за време на 
пандемијата. Поради тоа, дополнителни 

16.000 деца најверојатно ќе бидат под 
прагот на сиромаштија како резултат на 
кризата со Ковид-19. Релативната стапка 
на сиромаштија кај децата ќе се зголеми 
на 33,3%. Во однос на домаќинствата, 
тие со три или повеќе деца се изложени 
на поголем ризик од сиромаштија 
предизвикана од Ковид-19. 

Ако претпоставиме дека ширењето 
на вирусот ќе се намали во зимата и 
во летото 2021 година, и дека нема да 
има дополнителни ограничувања на 
движењето, како и дека вакцината ќе 
биде достапна на почетокот на 2021 
година, се предвидува постепена обнова 
и раст до 3,6 проценти во 2021 година. 
Сепак, се препорачува Владата брзо да 
воведе мерки со кои ќе се намали растот 
на сиромаштијата. Прегледот на мерките 
што се препорачуваат е даден подолу. 

Слика 16: Број на лица што останале без работа по пол, јануари 2019 - септември 2020

Извор: Агенција за вработување (октомври 2020)

Слика 17: Невработеност кај жените по возрасни групи, 2006Q1 – 2020Q1

Извор: Агенција за вработување (октомври 2020)

Слика 18: Инциденца на сиромаштија кај лица во ризик од сиромаштија, 2010-2020 

Извор: Агенција за вработување (октомври 2020)

Слика 19: Влијание врз сиромаштијата кај децата 

3.3. План за Северна 
Македонија по донесување на 
Планот за обнова од Ковид-19 

За да справи со пандемијата, Владата 
на Република Северна Македонија во 
март, 2020 година формираше кризен 
штаб кој ги координираше сите државни 
органи и правни субјекти што се 
формирани од државата и единиците за 
локална самоуправа. Под координација на 
премиерот, во кризниот штаб се вклучени 
претставници од 10 министерства7. 

Државата усвои серија економски 
и законодавни мерки чија цел е да се 
ограничи ширењето на вирусот и да се 
зачуваат колку е можно повеќе работни 
места. Меѓу донесените мерки, усвоени 
се и 69 протоколи кои се однесуваат на 
7  (i) заменикот претседател на Владата задолжен за економски прашања; (ii) заменикот претседател на 
Владата и министер за политички систем и односи меѓу заедниците; (iii) заменикот претседател на Владата 
за европски прашања; (iv) министерот за надворешни работи; (v) министерот за внатрешни работи; 
(vi) министерот за здравство; (vii) министерот за транспорт и врски; (vii) министерот за финансии; (viii) 
министерот за образование и наука; (ix) директорот на Центарот за управување со кризи; и (x) директорот 
на Управата за заштита и спасување.	

превентивни мерки на работното место, 
организација на настани, образование 
и нега за децата, стажирање во работни 
средини, рекреативни и спортски 
активности, копнен и воздухопловен 
превоз на патници како и протокол за 
работата на хотелите и рестораните. 

Од почетокот на кризата, Владата 
донесе четири пакети со економски 
мерки (Влада на Северна Македонија, 
2020). Првиот и вториот пакет мерки 
имаат за цел да обезбедат брза реакција 
на економската криза и тие чинат меѓу 
200 и 250 милиони евра, или 2% од БДП. 
Третиот пакет со мерки, специфично е 
насочен кон граѓаните, невработените, 
студентите, домаќинствата со ниски 
приходи и медицинскиот персонал, како 
и кон секторите погодени од кризата, 
националните компании, извозно 
ориентираните компании, услужниот 
сектор, земјоделството и туризмот. 
Трошоците за спроведување на овие 

Извор: Агенција за вработување (октомври 2020)

мерки се околу 355 милиони евра и истите 
опфаќаат 730.000 корисници. Владата 
оценува дека овие три пакети спречиле 
колапс на здравствениот систем, на 
економијата и на социјалната сигурност. 

Четвртиот пакет мерки, кој чини 470 
милиони евра, има неколку цели, меѓу 
кои и да:
•	 гарантира одржливост на 

националните економски активности 
и работни места;

•	 помогне за обнова на некои од 
клучните дејности;

•	 гарантира стабилност на социјалните 
трансфери;

•	 предложи политики кои ќе помогнат 
да се спроведе брза стратегија за 
обнова штом ќе заврши кризата.

Севкупно, планот за инвестирање 
во новата македонска економија ќе 
чини околу 1,2 милијарди евра. Меѓу 
мерките што ги презема Владата се: 
парична помош за граѓаните, помош за 
компаниите и земјоделците, директна 
помош за невработените, спортистите, 
уметниците и туристичките водичи, и на 
крај, даночни намалувања и одложување 
на плаќањето на долговите. Економските 
мерки најверојатно ќе помогнат за 
спроведување на Планот за енергетска 
транзиција. 

	 Во Делот 6.3.2 од овој извештај 
дадени се мерките кои ги предлага 
македонската Влада за да се намалат 
економските влијанија на кризата кои 
исто така можат да дадат поддршка за 
спроведување на Планот за постигнување 
на нискојаглеродна транзиција и 
за спроведување на Ревидираниот 

национален придонес. 



Rapid socio-economic assessment of the Macedonian enhanced NDC targets/measures

IV. Ревидиран национален придонес 

4.1. Дефиниција и контекст 
за Ревидираниот национален 
придонес

Националните придонеси се всушност 
национални климатски планови во 
кои се дадени климатски акции кои 
владите планираат да ги спроведат за 
да одговорат на климатските промени и 
да придонесат за глобалните климатски 
акции. Националниот придонес (INDC) 
има за цел намалување на емисиите на 
стакленички гасови согласно Рамковната 
конвенција на Обединетите Нации 
за климатски промени (UNFCCC). 
Националниот придонес беше определен 
без да се доведува во прашање правната 
природа на придонесот. Согласно 
Договорот од Париз донесен во 
декември 2015 година, ИНДЦ преминува 
во прв Национален придонес (NDC) кога 
земјата ќе го ратификува овој договор. 
Со ратификувањето на Договорот од 
Париз, Националниот придонес стана 
прва поставена цел за намалување на 
емисиите на стакленички гасови согласно 
UNFCCC којашто подеднакво важи и за 
развиените земји, и за земјите во развој. 

На 4 август 2015 година, Северна 
Македонија го достави својот Национален 
придонес што го опфаќа периодот од 2015 
до 2020 година. Земјата сега го ревидира 
својот Национален придонес кон 
климатските промени. Овој Ревидиран 
национален придонес има поамбициозни 
цели за ублажување кои се засновани 
на потенцијалот за ублажување како во 
енергетските, така и во неенергетските 
сектори, а се земаат предвид и 

области кои зафаќаат повеќе сектори: 
родовите прашања, разни дополнителни 
придобивки; вклучување на приватниот 
сектор и поврзаност со Целите за одржлив 
развој (ЦОР). Тој се заснова на климатски 
акции, како во енергетскиот, така и во 
неенергетскиот сектор, и може да доведе 
до потенцијално нето намалување на 
емисиите на стакленички гасови од -82% 
до 2040 година во однос на 1990 година. 

При разработување на политиките и 
мерките за намалување на емисиите на 
стакленички гасови, Северна Македонија 
изработи сет од 63 мерки. Овој сет 
вклучува 47 мерки за ублажување коишто 
се детално претставени во македонскиот 
Трет двогодишен извештај за климатски 
промени (ТБУР), т.е. 32 мерки во секторот 
енергетика, 11 мерки во секторот на 
земјоделство, шумарство и користење 
на земјиштето (AFOLU) и 4 мерки во 
секторот отпад. Исто така, вклучува и 
16 дополнителни мерки за олеснување 
на спроведувањето на мерките за 
ублажување, како што се спроведувањето 
пилот-проекти или усвојувањето нови 
програми. 

Република Северна Македонија 
е земја-кандидат за членство во ЕУ 
и е согласна да ја следи европската 
енергетска политика. Затоа земјата е 
обврзана да ги транспонира во своето 
законодавство и да ги спроведува 
директивите и регулативите на ЕУ од 
областа на енергетиката. Северна 
Македонија доби статус на земја-
кандидат за членство во Европската Унија 
во 2005 година. Уште од 2009 година, 
Европската Комисија му препорача на 

Советот да отвори пристапни преговори 
со Северна Македонија. Освен тоа, во 
2018 година, Комисијата препорача 
пристапните преговори со Северна 
Македонија да почнат во 2019 година. 
Во март 2020 година, Советот за општи 
работи на ЕУ донесе одлука за отворање 
на пристапните преговори со Северна 
Македонија и членките на советот ја 
одобрија таа одлука.

Северна Македонија ја има втората 
највисока стапка на невработеност во 
регионот, но се забележува позитивен 
тренд со текот на годините. Покрај 
тоа, вработувањето се карактеризира 
со неповолна родова структура, која 
остана непроменета подолг период како 
резултат на нестабилните економски и 
социјални услови, како и неусогласеноста 
меѓу достапните и бараните профили на 
пазарот на труд. Стапката на вработеност 
од активната популација на возраст од 20 
до 64 години кај жените во 2019 година 
беше 48,4% (315 илјади жени), значително 
пониска од стапката на вработеност кај 
мажите).

Растот на БДП до 2040 година се 
предвидува да ја позиционира Северна 
Македонија поблиску до денешните 
економии во регионот на ЦИЕ. 
БДП покажува дека денес Северна 
Македонија заостанува зад просекот 
на ЈИЕ, како и оној на регионот на ЦИЕ. 
Според Министерството за финансии, 
се предвидува дека до 2040 година, 
реалниот БДП на земјата ќе расте со 
просечна стапка од 3,3%. Таквата стапка 
на раст на БДП може да се очекува од 
една земја во развој и треба да доведе до 
постигнување на нивото на БДП по глава 

на жител што го имаат развиените земји 
од ЦИЕ денес.

Северна Македонија има 
позитивно деловно опкружување 
за да обезбеди можности за малите 
и средни претпријатија во полето 
на ОИЕ и енергетска ефикасност. 
Според извештајот „Дуинг бизнис“ на 
Светска банка за 2020 година, Северна 
Македонија има највисок кумулативен 
индекс за деловно опкружување во 
споредба со земјите од регионот, а 
особено се истакнува во областа на 
заштита на малцинските инвеститори и 
постапувањето по градежните дозволи. 
Сепак, има простор за подобрување 
во другите категории, особено во 
прекуграничната трговија бидејќи 
во тој аспект заостанува зад земјите 
во регионот. Се очекува дека идните 
инвестиции, вклучително и инвестициите 
во секторот енергетика (особено ОИЕ 
и енергетска ефикасност), би имале 
позитивно влијание врз економскиот 
раст.

4.2. Преглед

Министерството за животна средина 
и просторно планирање (МЖСПП) 
е главната институција одговорна за 
ревидирање на Националниот придонес 
на Северна Македонија согласно 
Договорот од Париз од Рамковната 
конвенција на ОН за климатски промени 
(UNFCCC), поддржано од инцијативата 
„Климатско ветување“ на Програмата за 
развој на Обединетите нации (УНДП).

Постои консензус дека климатските 

Сектор Извор на стакленички гасови

Енергетика •	 Најголем удел во емисиите на стакленички гасови
•	 Се базира на фосилни горива, првенствено јаглен (над 80% 

од вкупната побарувачка на енергија)
•	 Земја со висока бруто потрошувачка на енергија и висока 

финална потрошувачка на енергија по единица БДП и покрај 
ниската потрошувачка на енергија по глава на жител.

Индустриски процеси и 
користење на производи

•	 Производство од индустрии и користење на супстанции за 
климатизација кои ја осиромашуваат озонската обвивка

•	 Металната индустрија (производство на феролегури) и 
производството на цемент се главни извори на емисии на 
стакленички гасови во овој сектор 

•	 Остатокот од емисиите се од користење супституенти на 
супстанции кои ја осиромашуваат озонската обвивка

промени се должат на човековите 
активности и дека имаат социјално, 
економско и еколошко влијание врз 
населението на локално, национално 
и глобално ниво (IPCC, UNECCC). Во 
Македонија има пет конкретни сектори 
кои во голема мера придонесуваат 
за емисиите на стакленички гасови, 
а тие се (i) секторот енергетика; (ii) 
металната индустрија; (iii) секторот за 
производство на цемент; (iv) секторот 
на производство на растителни култури; 
и (v) секторот за отпад8.  

Според инвентарот на стакленички 
гасови, секторот енергетика е 
најголемиот извор на емисии на 
стакленички гасови во Македонија, при 
што 80% од побарувачката се задоволува 
со јаглен. Енергетскиот сектор, исто така, 
во голема мера зависи и од домашниот 
лигнит, којшто сочинува 50% од понудата 
на примарна енергија, но лигнитот е 
одговорен за околу 70% од сите емисии 
на еквивалент на јаглерод диоксид (CO2- 
8  Трет двогодишен извештај за климатски промени на Република Северна Македонија, 2020 (ТБУР, 2020 
година)	

eq) (ТБУР, 2020). Меѓутоа, користењето 
на увезена електрична енергија и 
на обновлива енергија го објаснува 
намалувањето во употребата на фосилни 
горива во 2017 година. Втор извор е 
металната индустрија со доминантно 
ниво на емисии од производството на 
феролегури. Потоа следи производството 
на цемент коешто во голема мера 
придонесува за емисиите на стакленички 
гасови. Во секторот AFOLU, емисиите 
на стакленички гасови од земјоделското 
производство се предизвикани од 
несоодветното и прекумерно ѓубрење 
со минерални ѓубрива, коешто на долг 
рок предизвикува сериозно намалување 
на органската материја во почвата и 
значителни емисии на CO2. И на крај 
е секторот отпад каде емисиите се 
зголемени за 50% во периодот меѓу 
1990 и 2016 година, со што емисиите во 
овој сектор најбрзо растат. Табелата во 
продолжение дава резиме на главните 
извори емисиите на стакленички гасови 
по сектори.

Табела 3: Главни извори на стакленички гасови во Северна Македонија

Земјоделство, шумарство 
и користење на 
земјиштето

•	 Шумите и шумското земјиште се главните понори на CO2 во 
Македонија. 

•	 Вкупната површина под шуми во 2017 година изнесувала 
1.001.489 ha, шумско земјиште 109.126 ha и голо земјиште 
11.643 ha

•	 Од 2009 до 2017 година околу 43.252 ha корија беа 
претворени во шума. 

•	 Околу 90% од шумите се во државна сопственост, додека 
останатите се приватни шуми.

•	 Од производството на добиток се јавуваат емисии на 
стакленички гасови, главно како резултат на ентерична 
ферментација и управување со ѓубривото. 

•	 Емисиите на стакленички гасови од растителното 
производство се должат на неколку главни извори, како 
што се несоодветно и прекумерно ѓубрење со минерални 
ѓубрива, ретко и несоодветно нанесување на ѓубривото, 
конверзија на употребата на земјиштето од екстензивен 
во интензивен систем за растително производство, 
несоодветно управување со обработиливо земјиште и 
неправилно управување при ѓубрење.

Отпад •	 Емисиите на стакленички гасови се зголемија за 50% во 
периодот меѓу 1990 и 2016 година (најбрз раст)

•	 Најголем дел од емисиите потекнуваат од отстранувањето 
на цврст отпад и третманот и испуштањето на отпадни води. 

•	 Отстранувањето цврст отпад е категорија со најголем удел 
во емисиите на стакленички гасови во овој сектор.

СБУР и ТБУР ги надминуваат барањата 
на Упатствата на UNFCCC за земјите 
што не се дел од Анекс I бидејќи, покрај 
економската и еколошката проценка, тие 
се осврнуваат и на социјалниот аспект 
со кој се проценуваат дополнителните 
придобивки од спроведувањето на 
политиките и мерките за ублажување 
(PAMs). Главните компоненти на 
Ревидираниот национален интерес 
се реализираат во следниве области: 

амбиција за ублажување, имплементација 
и комуникација. Во табелата долу се 
прикажани главните подобрувања на 
Ревидираниот национален придонес 
од 2020 во споредба со првичниот 
Национален придонес од 2005 година.

Ревидиран национален придонес 
(2020)

Првичен национален 
придонес (2015)

Амбиција за ублажување

Подобрување на целта 
за намалување на 
стакленички гасови

•	 EЦели на крај на година (емисии во 
2030 во споредба со емисиите во 1990)

•	 Компатибилност и споредливост со 
целите на ЕУ

•	 Намалување на апсолутните емисии 
во 2030 во споредба со референтното 
сценарио: 7.603 Gg CO2-eq

•	 Отстапување од целта во 
референтното сценарио 
за 2030 г.

•	 Намалување на 
апсолутните емисии во 
2030 во споредба со 
референтното сценарио: 
5.228 Gg CO2-eq

Подобрување или 
додавање политики и 
активности

•	 63 политики и мерки за ублажување 
(PAMs) во следниве сектори:

•	 Енергетика (Снабдување со 
електрична енергија, Резиденцијален 
сектор, Неспецифицирани сектори, 
Индустрија, Транспорт)

•	 Земјоделство,
•	 Употреба на земјиште, пренамена на 

земјиште и шумарство (LULUCF)
•	 Отпад
•	 Дополнителни PAMs (коишто 

овозможуваат активности за 
ублажување)

•	 Опфат на емисии: цели насочени кон 
целата економија

•	 Опфатени стакленички гасови: CO2, 
CH4, N2O

•	 17(+9 во сценариото 
со поголема амбиција) 
политики и мерки 
за ублажување на 
климатските промени во 
следните сектори:

•	 Снабдување со 
електрична енергија

•	 Згради
•	 Транспорт
•	 Опфат на емисии: Емисии 

од согорувањето фосилни 
горива

•	 Опфатени стакленички 
гасови: CO2

Подобрување или 
додавање секторски цели 
кои не се однесуваат на 
стакленички гасови

•	 Ревидираниот национален придонес е 
усогласен со следните секторски цели 
за 2030 година кои не се поврзани со 
стакленичките гасови, а се предвидени 
во предлог Националниот план за 
енергија и клима (НПЕК):

•	 Обновливи извори на енергија (ОИЕ)
•	 38% удел во бруто финална 

потрошувачка на енергија
•	 66% удел во бруто производство на 

електрична енергија
•	 45% удел во бруто финална 

потрошувачка на енергија за греење и 
ладење 

•	 10% удел во финална потрошувачка на 
енергија во транспортот 

•	 Енергетска ефикасност (ЕЕ) 

Табела 4: Компоненти во кои има унапредување во Ревидираниот национален придонес од 2020 
година во однос на првичниот Национален придонес од 2005 година

•	 20,8% намалена финална потрошувачка 
на енергија во однос на референтното 
сценарио 

•	 34,5% намалена примарна 
потрошувачка на

Усогласување на 
спроведувањето на 
постојниот Национален 
придонес со 
долгорочните цели

•	 Ревидираниот национален придонес 
е одраз на Зеленото сценарио од 
Стратегијата за развој на енергетиката 
до 2040 година и е целосно усогласен 
со предлог Националниот план за 
енергија и клима. Тој е усогласен со 
следните долгорочни цели (за 2040): 

•	 -процентуално намалување на 
емисиите на стакленички гасови во 
однос на 2005 година: 61,5% 

•	 -удел на ОИЕ во бруто финална 
потрошувачка на енергија: 45% 

•	 -процентуално намалување на 
примарната и финалната потрошувачка 
на енергија во однос на референтното 
сценарио: 51,8% примарна и 27,5% 
финална

•	 Ревидираниот национален придонес е 
тесно поврзан со проектот финансиран 
од ЕУ за „Подготовка на долгорочна 
стратегија и закон за климатска 
акција“ во чии рамки се изработува 
Долгорочна стратегија за климатска 
акција и Закон за климатска акција.

•	 Нема поврзаност со 
долгорочните цели.

Спроведување

Додавање активности или 
мерки за подобрување на 
спроведувањето

•	 Ревидираниот национален придонес 
опфаќа активности за ублажување 
коишто овозможуваат политики и 
мерки, како што се оданочувањето 
на емисиите (данок за јаглерод), 
интеграцијата на регионалните 
пазари за енергија, зајакнување 
на улогата на малите и средни 
претпријатија, политики и мерки за 
истражување и иновации и други 
мерки.За секоја политика и мерка, 
наведени се потребните средства 
како и потенцијалните извори за 
финансирање. 

•	 За секоја политика и мерка, 
идентификувани се институциите/
субјектите што се одговорни за 
спроведување и мониторинг. 

•	 Политиките и мерките се 
претставени со помалку 
детали

•	 За секоја политика и мерка, јасно се 
наведени индикатори за следење на 
напредокот со референтни вредности 
(за годината на известување и за 
крајната целна година). 

•	 За секоја политика и мерка дадени 
се информации колку таа директно 
и индиректно придонесува за 
исполнување на Целите за одржлив 
развој. 

Комуникација

Обезбедување основни 
информации во однос на 
подобрување на јасноста, 
транспарентноста и 
разбирањето

•	 Политиките и мерките за ублажување 
на климатските промени се 
претставени детално во табела. 

•	 Спроведените анализи и табелите 
со политики и мерки се вклучени 
во Аналитичкиот документ за 
Ревидираниот национален придонес 
кој претставува составен дел од самиот 
поднесок.

•	 Политиките и мерките 
за ублажување на 
климатските промени се 
претставени во табела. 

•	 Спроведените анализи и 
табелите со политиките 
и мерките се дел од 
Аналитичкиот документ 
за Националниот 
придонес кој претставува 
составен дел од самиот 
поднесок.

Препорака 1: Владата на 
Северна Македонија треба да 
продолжи со силната поддршка за 
спроведувањето на Националниот 
придонес. При тоа, другите 
економски чинители (приватниот 
сектор, домаќинствата) ќе се 
придружат.

Главна цел на следниот дел е да се 
идентификуваат социоекономските 
аспекти и дополнителни придобивки 
од активностите предвидени во 
Ревидираниот национален придонес 
на Северна Македонија (како што 
се вработување, едукација, вештини, 

социјални влијанија, здравство, итн.). Тоа 
ќе се реализира преку:

•	 Дискутирање за придобивките 
за секторите кои имаат потреба од 
интензивни активности и мерки за 
ублажување со цел намалување на 
нивното влијание врз климатските 
промени;

•	 Објаснување какви придобивки ќе 
има населението од таквите активности, 
особено најранливите групи.

•	 Давање одредени препораки 
за унапредување на остварувањето на 
Националниот придонес.

Политиките и мерките од Ревидираниот 
национален придонес исполнуваат три 

социјални цели кои имаат влијание 
врз добросостојбата на населението 
и најранливите групи: i) намалување 
на загадувањето што позитивно влијае 
врз здравјето на луѓето; ii) создавање 
зелени работни места преку проекти за 
зелена економија. Овие работни места 
позитивно влијаат врз економскиот раст 
и намалувањето на сиромаштијата; и iii) 
унапредување на зелената едукација и 
информираност. Ова има долгорочно 
влијание врз однесувањето на луѓето 
на тој начин што ги прави свесни за 
промените кои одат во прилог на нивното 
здравје и добросостојба. 

4.3. Сектори и придонес кон 
Ревидираниот национален 
придонес преку намалување 
на сиромаштијата

Емисиите на стакленички гасови во 
Северна Македонија како сооднос со 
БДП се пет пати повисоки од просекот 
на ЕУ и за нив ќе бидат потребни 
инвестиции кои постепено ќе растат за 
тие да се намалат до 2040 година (ТБУР). 
Со цел да се намалат емисиите на CO2 
во следниве 20 години, Македонија ги 
ревидираше активностите предвидени 
во Националниот придонес и усвои 
63 мерки/политики за ублажување 
на климатските промени, коишто ќе 
влијаат врз животот на секој поединец 
во секторите на енергетика, AFOLU, 
транспорт и отпад. 

Сектор енергетика. На Слика 20 
се гледа намалувањето на емисиите 
на стакленички гасови во секторот 

енергетика. Во 2025 година, најголемото 
намалување ќе треба да се јави како 
резултат на „зголеменото искористување 
на топлински пумпи“, додека во 2030 
година, најголемото намалување на 
емисиите на стакленички гасови би се 
должело на изградените хидроелектрани. 

Иако енергетски интензивните 
индустрии, греењето, слабо изолираните 
згради и транспортот придонесуваат 
за емисии, производството на енергија 
и понатаму е главниот причинител. 
Со спроведување на националните 
политики и мерки (PAM), секторот 
енергетика ќе придонесе за намалување 
на гасовите од аспект на снабдувањето 
со енергија на главните корисници 
(домаќинства, централна и локална власт, 
трговија, транспорт и индустрија). Исто 
така, активностите во рамки на AFOLU 
ќе влијаат врз секторот сточарство, 
употреба на земјиште и земјоделство. 
Отстранувањето на цврстиот отпад, исто 
така, ќе придонесе за намалување на 
СО2.

PAM 2 во врска со изградбата на 
големи хидроцентрали придонесува 
кон употребата на обновливи извори 
на енергија од водните турбини и може 
да го подобри квалитетот на воздухот 
и да ги намали негативните ефекти од 
создавањето стакленички гасови. Оваа 
мерка игра важна улога, и има особено 
влијание врз здравјето. Изградбата 
на нови централи во неколку долини 
(Вардарска долина - 2025-2030 | Чебрен 
- 2029 | Тунел Вардар - Козјак, Велес и 
Градец | Глобочица II - 2035) во голема 
мера ќе придонесе за намалување 

на CO2, CH4 и N2O до 2035 година. 
Ова намалување на стакленичките 
гасови ќе има позитивно влијание и врз 
здравствениот сектор бидејќи ќе се 
подобри квалитетот на воздухот.

Втората мерка којашто многу 
ќе придонесе за намалување на 
создавањето стакленички гасови е 
намалувањето на загубите во мрежите 
за електродистрибуција и греење. Преку 
оваа мерка, загубите при пренос и 
дистрибуција на електрична енергија ќе 
се намалат од 12% на 8%, додека загубите 
на системот за централно греење ќе се 
намалат од 12% на најмалку 7%, со што 
емисиите во 2030 г. ќе се намалат за 323,4 
Gg CO2-eq. Зголеменото искористување 
на топлински пумпи во согласност со 
Политиката за клима и енергија на ЕУ, 
исто така, ќе придонесе за намалување 
од 369,5 Gg CO2-eq во 2030 година, и 
намалување за 55% на побарувачката за 
топлина во 2040 година.

Енергетските мерки за ублажување 
се во согласност со Целта за одржлив 
развој 79 . Тоа е причината поради која 
се воведуваат одредени прописи во 
градежништвото за поттикнување на 
користењето на обновлива енергија.

Со некои акти, се зголемува и 
поддршката за изградба на мали 
хидроелектрани за снабдување со 
енергија до 2040 година. Поддршката со 
повластени тарифи ќе создаде додадена 
вредност преку изградбата на ветерни 
електрани (86 MW), електрани на биогас 
(13 MW), мали хидроцентрали (92,5 MW) 
и електрани на биомаса со капацитет од 
9  „обезбедување пристап до достапна, сигурна, одржлива и современа енергија за сите“	

15 MW. Од друга страна, поддршката со 
премии ќе ја забрза изградбата на соларни 
централи од 200 MW и дополнителна 
ветерна енергија од 64 MW. Исто така, 
ќе се доделуваат договори за користење 
премија за електрична енергија 
произведена од фотоволтаични системи. 
Изградбата на соларни електрани на 
кровови, на приватни, како и на јавни 
згради, ќе придонесе за подобро 
користење на електричната енергија. 

Препорака 2: Владата треба да ја 
искористи политиката Malus-Bo-
nus за да го вклучи и приватниот 
сектор, како важен партнер во 
спроведувањето на Ревидираниот 
национален придонес. Политиката 
Malus-Bonus ќе го мотивира 
приватниот сектор да ги спроведува 
деловните активности на одржлив 
начин и да поттикнува иновации, 
конкурентност, управување со 
ризик и раст. 

Во однос на секторот AFOLU, 
уништувањето на шумите и управувањето 
со шумските пожари е важен проблем 
бидејќи истите се извор на големи 
емисии на СО2. За 10 години имало 
годишно по 229 шумски пожари во 
просек. За да се реши ова прашање, 
Северна Македонија подготви план за 
интегрирано управување со шумските 
пожари со цел справување со нив. За да 
се постигне намалување на просечната 

Извор: МАНУ (2020). Ревидиран национален придонес, Скопје, Македонија. 

Слика 20: Мерка за ублажување, Намалување на емисиите во секторот енергетика.

годишна опожарена површина за 6000 
ha, ќе се формираат специјални центри 
за обука на пожарникарите, и ќе се 
набават возила за следење и пријавување 
пожари. Оваа мерка придонесува кон 
Целта за одржлив развој 1510 . Исто така, 
ќе придонесе за намалување на емисиите 
10  „Заштита, обновување и промовирање на одржливото користење на копнените екосистеми, одржливо 
управување со шумите, борба против опустинувањето и спречување и повлекување на земјишната 
деградација и спречување на намалувањето на биолошката разновидност “.	

за 345 Gg CO2-eq во 2030 година.

Со цел да се воспостави баланс на 
екосистемот и да се надомести загубата на 
шумите, на една локација ќе се спроведе 
проект за пошумување со 7,5 милиони 
дабови садници на површина од 5000 
ha голо земјиште (Quercus spp.). Дабот 
е избран поради неговата отпорност на 

пожари и високи температури. Оваа 
мерка ќе има позитивни ефекти врз 
здравјето на населението и ќе придонесе 
кон остварувањето на Целта за одржлив 
развој 15 и намалување од 312,5 Gg CO2-
eq во 2030 година. 

Мерки за управување со цврст 
отпад. Мерката за согорување на 
депонискиот гас ќе придонесе за заштита 
на животната средина и задоволување 
на највисоките европски стандарди. 
Целта е да се постигне намалување на 
емисиите за 489,7 (Gg CO2-eq) во 2030 
година. Од 2023 до 2029 година, голем 
број од постојните депонии и диви 
депонии со многу висок, висок и среден 
ризик ќе бидат затворени или покриени, 
а регионите за управување со отпад ќе 
отворат нови стандардни депонии. 

Препорака 3. Домаќинствата 

треба да се едуцираат за да 
се однесуваат одржливо во 
секојдневниот живот (начин на 
греење, управување со отпадот). 
Ова треба да се прави преку 
спроведување на Политиката 
и мерка 13: Информативни 
кампањи и мрежа од инфо-
центри за енергетска ефикасност. 
Потребно е и зголемување 
на бројот на кампањи со цел 
да се зголеми знаењето за 
придобивките од енергетската 
ефикасност и да се промовира 
ефикасно користење на енергија 
кај малите корисници на енергија, 
вклучително и во домаќинствата, 
како и обучување на вработените 
во јавните институции на 

Слика 21: Мерка за ублажување, Намалување на емисиите во секторот AFOLU

Извор: МАНУ (2020). Ревидиран национален придонес, Скопје, Македонија.



65Брза социоекономска проценка на целите/мерките во македонскиот Ревидиран национален придонес 65

централно и локално ниво.
Активности за подобрување на 

примената на Националниот придонес. 
Дополнителните 16 политики и мерки 
коишто овозможуваат спроведување 
на активностите за ублажување 
(табела 5) значително придонесуваат 
за одржлив развој и за исполнување 
на Целта за одржлив развој 7, која се 
однесува на употребата на ОИЕ. Владата 
на Северна Македонија спроведе 
неколку програми за поддршка со цел 
забрзување на преминот кон достапни, 
сигурни и одржливи енергетски системи. 
Усвојувањето на Стратегија за климатска 
акција, на Национален план за енергија и 
клима, како и воведувањето данок на CO2, 
помагаат да се стимулираат инвестиции 
во обновливи извори на енергија и да се 
даде приоритет на енергетски ефикасни 
практики. Преминот кон нискојаглеродни 
технологии и услуги мора да биде 
придружен од општествено одговорни 
и наменски програми за справување со 
проблемот на загуба на работни места во 
традиционалните индустрии со високи 
емисии на стакленички гасови. 

Идентификувањето на соодветната 
локација за соларни и ветерни електрани 
е, исто така, дел од овој процес, користејќи 
подрачја кои се веќе нарушени од 
индустриски активности, како што се 
рудници или каменоломи. Пристапот 
до достапна, сигурна, одржлива и 
современа енергија за сите, исто така, 
бара експериментирање и тестирање 
на иновативни концепти за паметни 
енергетски системи. Развивањето 
паметни заедници и кампуси е дел од 

оваа иницијатива. Фотоволтаичната 
централа инсталирана на Факултетот 
за електротехника и информациски 
технологии во 2018 година служи како 
пилот проект и може да се реплицира и 
на други локации со цел исполнување на 
Целта за одржлив развој 7.

Целта за одржлив развој 911  опфаќа 
три важни аспекти на одржливиот развој: 
инфраструктура, индустријализација и 
иновација. Одржливиот развој наложува 
подобро управување со природните 
и енергетските ресурси. Сепак, 
индустријализацијата и преминот од 
земјоделско во индустриско општество, 
во голема мера придонесе за зголемување 
на инсталациите што имаат голема 
потрошувачка на фосилна енергија. За 
да се постигне одржлив развој, треба да 
се промени стратегијата и да се воведат 
нови стандарди и мерки за вложување 
во напредна и чиста инфраструктура и 
технологија. Овие иновативни технологии 
мора да ги вклучуваат и опфаќаат сите 
приватни или јавни услуги и структури 
и мора да бидат имплементирани на 
практичен начин за да имаат влијание врз 
населението.

Во Северна Македонија, неколку 
мерки ќе го унапредат остварувањето на 
Целта за одржлив развој 9, вклучително 
(i) изградба на отпорна инфраструктура; 
(ii) промовирање инклузивна и одржлива 
индустријализација; и (iii) поттикнување 
иновации. За нив ќе биде неопходно: 
а) учество во развојот на технологии и 
мерки за енергетска транзиција преку 
рационализирање на технологиите и 
11  Изградба на отпорна инфраструктура, промовирање инклузивна и одржлива индустријализација и 
поттикнување иновации.	

PAM Дополнителни 
политики и мерки 

коишто ги овозможуваат 
активностите за 

ублажување

Опис

48 Воведување данок на CO2 Поддршка за намалување на емисиите на CO2 

49 Програма за правична 
транзиција

Развивање програми за општествено одговорна и 
правична транзиција

50 Идентификување на соодветни 
локации за соларни и ветерни 
електрани

Изработка на методологија за избор на најсоодветни 
локации за соларни и ветерни електрани

51 Паметни заедници Изработка на пилот-проекти за паметни заедници

52 Изградба на 400 kV 
интерконективен далновод 
Македонија-Албанија (Битола-
Елбасан)

Подобрување на нивото на меѓусебна поврзаност

53 Развој на прекугранична 
инфраструктура за природен 
гас заради разновидност 
на рутите за снабдување и 
зголемување на конкурентноста 
на пазарот

Развој на прекугранична инфраструктура за природен 
гас заради разновидност на рутите за снабдување и 
зголемување на конкурентноста на пазарот.

54 Развој на мрежа за пренос на 
гас

Зголемување на пристапот до мрежата за пренос

55 Развој на дистрибутивна мрежа 
за гас

Диверзифицирање на изворите на енергија

Табела 5: 16 дополнителни политики и мерки коишто овозможуваат спроведување на активностите 
за ублажување

мерките за енергетска транзиција во 
рамки на националните приоритети за 
истражување и иновации, б) зголемување 
на нивото на едукација за потребите од 
одржлива енергија и прилагодување 
на наставните програми поврзани со 
енергијата на сите образовни нивоа 
за тие да се вклопат во трендовите на 
енергетска транзиција; в) поттикнување 

на меѓусекторската и географската 
мобилност на истражувачите; и (iv) 
зголемување на улогата на секторот на 
МСП во енергетската транзиција преку 
диверзифицирање на нивното портфолио 
на услуги и производи во полето на ОИЕ 
и ЕЕ. 

56 Развивање регионална 
интеграција на енергетските 
пазари

Зголемување на конкурентноста и достапноста на 
електричната енергија.

57 Развој на понатамошна 
дистрибутивна мрежа за 
поголемо интегрирање на ОИЕ, 
вклучително и на лицата што 
истовремено произведуваат и 
трошат и зголемување на бројот 
на електрични возила, како и 
континуирано подобрување на 
сигурноста на мрежата

Развој на понатамошна дистрибутивна мрежа за 
поголемо интегрирање на ОИЕ, како и континуирано 
подобрување на сигурноста на мрежата.

58 Ценовни сигнали за влијание 
врз побарувачката

Воведување ценовни сигнали за потрошувачите со цел 
да се влијае врз побарувачката

59 Усвојување на годишна 
програма за ранливи групи 
корисници

Заштита на ранливите групи корисници.

60 Учество во развој на технологии 
и мерки за енергетска 
транзиција

Интегрирање на технологии и мерки за енергетска 
транзиција во рамки на националните приоритети за 
истражување и иновации

61 Зголемено ниво на едукација 
за потребите од одржлива 
енергија

Прилагодување на наставните програми поврзани 
со енергијата на сите образовни нивоа за тие да се 
вклопат во трендовите на енергетска транзиција

62 Меѓусекторска и географска 
мобилност на истражувачите

Поттикнување на меѓусекторската и географска 
мобилност на истражувачите

63 Зголемување на улогата на МСП 
во енергетската транзиција

Поттикнување на МСП да го диверзифицираат своето 
портфолио на услуги и производи во полето на ОИЕ и 
ЕЕ.

Извор: МАНУ (2020). Македонски Ревидиран национален придонес, Скопје, Македонија.

V. Социоекономско влијание на мерките 
во Ревидираниот национален придонес 

5.1. Родовото прашање 
и придобивките од 
Ревидираниот национален 
придонес

Политиките и мерките од 
Ревидираниот национален придонес 
исполнуваат три социјални цели 
што влијаат врз добросостојбата на 
населението и на најранливите групи. 
Како прво, намалувањето на загадувањето 
има позитивно влијание врз здравјето на 
луѓето. Како второ, создавањето зелени 
работни места преку проекти за зелена 
економија влијае врз економскиот раст 
и ја намалува сиромаштијата на луѓето. И, 
како трето, унапредувањето на зелената 
едукација и информираноста има 
долгорочен ефект врз однесувањето на 
луѓето на тој начин што ги прави свесни 
за промените корисни за нивното здравје 
и добросостојба. Сите овие мерки мора 
да ги земат предвид родовите разлики 
со фокус на жените бидејќи тие можат 
позитивно да влијаат врз нивната 
заедница, а со тоа и врз општеството.

Намалување на загадувањето и 
влијание врз родовото прашање. Кога 
станува збор за климатските промени, 
сите сме изложени на ризик - никој 
не е имун. Но, кога станува збор за 
последиците, се појавуваат разлики во 
тоа како мажите и жените ги доживуваат 
влијанијата од климатските промени, како 
и разлики во нивната способност да се 
справат со нив12. Покрај тоа, загадувањето 
12  Видете во извештајот, Климатските податоци и родот – разликата меѓу сегашното однесување и новите 
практики	

на воздухот е препознаено како еден од 
најсериозните еколошки предизвици во 
урбаните средини во земјата. Старите 
лица, особено жените кои се соочуваат 
со предизвикот да обезбедат соодветно 
загревање на домот, се изложени на 
негативните влијанија од согорувањето 
на огревно дрво што има долгорочно 
влијание врз нивното здравје13. И 
конечно, 68% од граѓаните ги согледуваат 
поврзаноста и разликите помеѓу 
климатските промени и загадувањето 
на воздухот14. Главната мотивација за 
заштита на животната средина е желбата 
да се живее во здрава и чиста околина. 
Впрочем, многу истражувања покажуваат 
дека намалувањето на загадувањето 
позитивно влијае врз здравјето на луѓето.

Родови разлики и улоги во 
енергетиката, транспортот, 
земјоделството и науката поврзани со 
климатските промени

И покрај огромните напори за 
намалување на родовите разлики во однос 
на климатските промени, и понатаму има 
големи разлики меѓу жените и мажите 
во разни сектори како што се гледа и во 
табелите 6 и 7 долу, и на која треба да се 
работи15. 

13  Џамбаска E. (2019)	
14  Истражување на УНДП (2019) за перцепција на климатските промени и нивото на свест: Интернет-
истражување на граѓаните на Република Северна Македонија.
15  Погледнете кај Апостолова O. (2020). Родовата еднаквост и климатските промени: 2020 година, 
објавено во рамки на проектот за Третиот двогодишен извештај за климатски промени со поддршка на 
УНДП и ГЕФ.	

Родова 
припадност

Енергетика Transport

Мажи •	 Мажите се подобро информирани и 
попроактивни од жените во однос на мерките 
за енергетска ефикасност, додека пак жените 
се позаинтересирани за заштедите што се 
остваруваат преку овие мерки.

•	 Родовите разлики се очигледни и во однос на 
енергетските реформи, односно мажите се 
поинформирани за нив отколку жените.

•	 Како мажите, така и жените, го 
користат транспортот за пристап 
до економски можности.

•	 Како превозно средство 
мажите најчесто го користат 
автомобилот, додека жените 
јавниот превоз. Па затоа, јавниот 
превоз треба да одговори на 
потребите и приоритетите на 
жените.

•	 Мажите обично поседуваат имот 
и имаат подобро платена работа 
што им овозможува пристап 
до заеми за купување нов или 
половен автомобил.

•	 Со користењето на автомобилот 
како превозно средство, мажите 
заштедуваат време, додека 
жените кои го користат јавниот 
превоз не можат да заштедат 
време.

•	 Економскиот и социјалниот 
статус и живот на жените и 
мажите влијаат врз нивните 
различни транспортни потреби и 
врз начинот на кој тие ги користат 
транспортните услуги.

Жени •	 Во секторот енергетика има помалку жени 
(отколку мажи): инженери, вработени и на 
раководни позиции.

•	 Жените имаат помалку финансиски ресурси 
за да вложуваат во нови технологии.

•	 Жените се вообичаено посиромашни 
и поизложени на ризик од енергетска 
сиромаштија.

•	 Во земјите со традиционални родови улоги, 
најчесто мажите одлучуваат кога и каков 
тип на апарати ќе се купат (или користат), 
или каков тип на енергија ќе се користи за 
греење на домот.

•	 Мажите и жените подеднакво сметаат 
дека мерките за енергетска ефикасност се 
добар начин за справување со енергетската 
сиромаштија.

•	 Освен за одење на работа, жените 
го користат превозот и како 
средство кое им овозможува да 
се грижат за домот и семејството.

•	 Жените честопати работат на 
нископлатени работни места и 
во нископлатени сектори и имаат 
ограничен пристап до финансии 
и кредити, така што не можат да 
си купат сопствен автомобил.

•	 Жените многу повеќе ги 
прифаќаат еколошките модели 
на мобилност (пешачење, 
велосипед).

•	 При избирање на превозот, 
жените почесто ја базираат 
својата одлука на безбедноста, 
додека мажите на брзината.

Табела 6: Родови разлики и улоги во енергетиката и транспортот поврзани со климатските промени

Родова 
припадност

Земјоделство Технички науки

Жени •	 Во земјоделството жените честопати се во 
улога на неплатени работнички во семејни 
земјоделски стопанства и / или недоволно 
платени работнички во други земјоделски 
стопанства и земјоделски претпријатија. 
Честопати се вклучени во одгледувањето 
култури и добиток за сопствени и за 
комерцијални потреби. Тие произведуваат 
храна и честопати се вклучени во 
комбинирани земјоделски активности.

•	 Климатските промени и негативните 
ефекти од нив влијаат врз пристапот до 
вода за пиење и вода за наводнување на 
земјоделското земјиште. 

•	 Социјалните и културолошките 
норми поврзани со 
традиционалната улога на жените 
во општеството претставуваат 
пречка за поголеми достигнувања 
на жените во науката.

•	 Девојчињата покажуваат 
повеќе интерес за науката и 
математиката, додека момчињата 
покажуваат поголема сигурност.

•	 Во полето на техничките 
науки и ИКТ секторот има 
родов дисбаланс, особено на 
раководните позиции.

•	 Стапката на сиромаштија е повисока кај 
семејствата на самохрани мајки, поради 
што тие се соочуваат и со енергетска 
сиромаштија. Тие треба да бидат посебна 
целна група во рамки на националните 
напори за ублажување и во програмите за 
субвенционирање.

•	 Енергетската сиромаштија е најизразена кај 
жените коишто живеат сами, на возраст над 
65 години и со постојан приход.

•	 Жените се заинтересирани за енергетска 
реформа и енергетска ефикасност, но немаат 
доволно знаење да ги реализираат.

•	 Системите за комуникација и информирање 
за енергетска реформа треба особено да се 
насочени кон жените.

•	 Со користењето на автомобилот 
како превозно средство, мажите 
заштедуваат време, додека 
жените кои го користат јавниот 
превоз не можат да заштедат 
време.

•	 Економскиот и социјалниот 
статус и живот на жените и 
мажите влијаат врз нивните 
различни транспортни потреби и 
врз начинот на кој тие ги користат 
транспортните услуги.

•	 Инфраструктурата и услугите за 
транспорт не треба да се сметаат 
за „родово неутрални“.

•	 При изработката на буџетските 
политики и програми во 
транспортниот сектор треба да 
се применува родово-одговорно 
буџетирање.

•	 Недостигот на родово расчленети 
податоци во транспортниот 
сектор ја спречува изработката 
на детални анализи кои би 
покажале каква е состојбата со 
родовата еднаквост во ова поле.

Извор: Апостолова, O. (2020). Родовата еднаквост и климатските промени: 2020 година, објавено во рамки на проектот за Третиот 
двогодишен извештај за климатски промени со поддршка на УНДП и ГЕФ, стр. 32, 34

Табела 7: Родови разлики и улоги во земјоделството и науката/Технички вештини поврзани со 
климатските промени 

•	 Сопственоста на имотот/земјиштето е еден од 
најзначајните проблеми во земјоделството. 
По традиција, жените не го наследуваат 
имотот/земјоделското земјиште, што ги 
оневозможува да располагаат со финансии.

•	 Податоците покажуваат дека 11% од 
земјоделските стопанства се во сопственост 
на жени. Тоа ги оневозможува да имаат 
пристап до банкарски кредити, заеми и 
пристап до средства за ублажување или 
адаптација.

•	 Во земјоделскиот сектор, жените генерално 
имаат помалку контрола врз земјиштето 
и добитокот (сопственост), многу помалку 
користат подобрени семиња, квалитетни 
ѓубрива и банкарски услуги, како на пример 
кредити и заеми, што значи дека помалку 
користат услуги/мерки за поттикнување на 
развојот на земјоделството.

•	 Грижата за зависните членови на семејството 
ги спречува жените да бидат поприсутни 
на пазарот на труд, но (не)достапноста 
на инфраструктура и оддалеченоста на 
социјалните, здравствените и образовните 
услуги уште повеќе ја отежнуваат нивната 
работа во домот, затоа што пристапувањето 
до овие услуги одзема многу време.

•	 Жените се традиционално чувари на 
културното наследство и знаење во однос 
на употребата на природните ресурси за 
лекување, готвење, итн.

•	 Тие сè почесто се вклучени во производството 
на култури, но и во производството на 
млечни производи, т.е. преработка на 
млечни производи, овошје и зеленчук.

•	 Тие се помалку застапени во дејностите за 
искористување на природните ресурси, 
како што се шумарството, ловот и риболовот

•	 Жените се помалку застапени во процесите 
на одлучување на локално ниво (и помалку 
информирани за локалните политики).

•	 Образовната структура и пристапот до 
образование за руралните жени се важни 
фактори за зајакнување на улогата на жените 
во земјоделството.

•	 Жените ретко користат подобрени семиња 
и / или ѓубрива, механизација и алати.

•	 Девојките кои студираат 
природни науки, математика 
и ИТ обично одлучуваат да 
градат кариера во образовниот 
сектор, додека момчињата во ИТ 
индустријата.

•	 Иако жените сè почесто се 
впуштаат во претприемништво, 
процентот на компании во ИТ 
секторот на чие чело се жени и 
понатаму е мал.

Извор: Апостолова, O. (2020). Родовата еднаквост и климатските промени: 2020 година, објавено во рамки на проектот за Третиот 
двогодишен извештај за климатски промени со поддршка на УНДП и ГЕФ, стр. 33, 35.

Новите зелени работни места 
се резултат на активностите од 
Ревидираниот национален придонес 
кои придонесуваат за добросостојба 
на населението, особено на ранливите 
групи. Во земјоделскиот сектор и во 
секторот за управување со отпад, не 
е сигурно дека ќе има нови работни 
места. Меѓутоа, главни резултати од 
Ревидираниот национален придонес 
во овие сектори се, во случајот на 
земјоделството, зголемување на 
производството, и подобрување на 
здравствената состојба на лицата во двата 
сектора. 

Позитивно влијание од напорите 
за намалување на емисиите на CO2 и 
на стакленички гасови е соодветниот 
социјален развој што се должи на 
создавањето работни места. Планот за 

ублажување на климатските промени 
користи 3 сценарија за ублажување за 
да го предвиди бројот на зелени работни 
места што ќе бидат создадени во периодот 
од 2025 до 2040 година.

До 2030 година, сценариото со 
постојните мерки (WEM), сценариото 
со дополнителни мерки (WAM) и 
проширеното сценарио за ублажување 
(e-WAM) покажуваат експоненцијален 
раст во однос на создавањето 
зелени работни места, благодарение 
на енергетската ефикасност. 
Најамбициозното сценарио, познато и 
како сценарио за климатски шампиони, 
во 2035 година има најголем потенцијал 
за создавање работни места, односно 
двојно повеќе од сценариото рецепт за 
преживување. Тоа главно се должи на 
создавањето работни места од употребата 
на нови технологии за намалување на 

Слика 22: Број на зелени работни места според сценарио

Извор: Трет двегодишен извештај за климатски промени на Република Северна Македонија, 2020 година

емисиите – реконструкција во насока 
на енергетска ефикасност на домовите 
(50%), изградбата на пасивни згради што 
резултира со ултра ниска потрошувачка на 
енергија (23%), употреба на фотоволтаици 
или енергетски системи дизајнирани за 
обезбедување искористлива сончева 
енергија (10%) или соларни термални 
колектори (8%). Овие резултати се мошне 
оптимистички и треба да ја земат предвид 
родовата структура на новите зелени 
работни места. Согласно проценките 
политиките и мерките за ублажување во 
амбициозното сценарио во 2035 година 
предвидува создавање на 2.718 работни 
места за жени, од кои 43% би биле во 
секторот на реконструкција на постојни 
комерцијални згради.

Истовремена придобивка од 
енергетските мерки ќе има градежниот 
сектор во кој со реконструкцијата на 
зградите ќе се создадат повеќе работни 
места. Замената со нова технологија и 
подобрениот градежен кодекс се дел 
од реконструкцијата на зградите и ќе 
придонесат за поголема заштеда на 
енергија. Реконструкцијата на постојни 
резиденцијални згради, зградите на 
централната власт и на општините 
како и на дополнителни комерцијални 
згради би создала над 10.700 работни 
места. Севкупно, во Република Северна 
Македонија, изградбата на нови згради 
согласно новиот стандард за енергетска 
ефикасност би создала над 1.580 работни 
места. 

Како дополнителна придобивка од 
енергетските мерки би се создале други 
работни места поврзани со: електрични 
централи на биомаса, соларни електрани 

на кров, соларни термални колектори, 
подобрување на уличното осветлување, 
обновливи извори на енергија без 
поддршка. 

Подобрувањето на осветлувањето 
се однесува на зградите, но и на 
јавното осветлување. Преминот кон 
LED осветлување, коешто има многу 
поголема додадена вредност, ќе 
создаде работни места, затоа што ќе се 
формираат нови канали на продажба и 
иновативни инсталации. Со примената 
на оваа мерка, до 2040 година можно е 
да се создадат вкупно 650 нови работни 
места. Мерките поврзани со обновлива 
енергија, вклучително повластена тарифа, 
поддршка со премија, соларни електрани 
на кров, термални колектори и обновливи 
извори на енергија без поддршка би 
довеле до отворање на 1.870 работни 
места. Работните места поврзани со 
„поефикасен транспорт“ тешко може да 
се пресметаат.

 Политиките и мерките за ублажување 
на климатските промени (PAMS) од 
секторите транспорт, индустрија, 
земјоделство, шумарство и користење на 
земјиштето (AFOLU) и секторот отпад не 
ја земаат предвид родовата перспектива 
во своите сценарија. Овој индикатор 
би можел да помогне во следењето на 
напредокот.

Климатските промени, исто така, 
имаат социјално влијание врз ранливите 
групи кои се изложени на загадување 
и лош квалитет на воздухот; што 
создава оптоварување во здравството 
и висок економски трошок во Северна 
Македонија. Светска банка16 проценува 
16  Животна средина- Извештај за справување со загадувањето на воздухот во Северна Македонија, 

дека околу 1.600 луѓе секоја година 
умираат прерано како резултат на 
загадувањето на амбиентниот воздух 
(PM2.5). Околу 21 процент од овој товар 
е во главниот град Скопје. Тоа е град со 
високо ниво на загаденост на воздухот 
поради масовно користење на огревно 
дрво за греење во домаќинствата. Со 
подобрување на изолацијата на објектите 
за домување, промена на горивото 
и начинот на греење и со зголемено 
прифаќање на централното греење 
треба да (i) се намали потрошувачката на 
енергија добиена од извори со високи 
емисии на стакленички гасови, (ii) се 
обезбеди замена со нискојаглеродни 
горива, (iii) се промовира користењето 
ноември 2019 година	

на технологии кои ќе имаат минимални 
последици врз локалниот воздух 
(СТУГРЕС, 2017 год.).

Загадувањето на воздухот во Град 
Скопје17 главно се должи на следново:
•	 Користење на огревно дрво за греење 

во домаќинствата кое придонесува 
и до 90% во вкупното количество на 
PM10 честички;

•	 Слабата топлотна изолација на 
зградите придонесува за поголема 
побарувачка на енергија за греење од 
една страна, а

•	 Неефикасните печки и котли кои 
се користат за греење на домовите 
придонесуваат за зголемување на 
локалното загадување од друга страна. 

17  Студија на Град Скопје, 2019 год.	

Слика 23: Број на специфични зелени работни места што можат да се создадат во 2030 година со 
спроведување на најдоброто Проширено сценарио за ублажување (E-WAM) 

•	 Неефикасното користење на 
енергијата е еден од главните 
причинители за зголемување на 
емисиите на стакленички гасови.

Патоказот „Скопје дише“ за 
периодот 2017-2025 година, предвидува 
преземање на 3 активности насочени 
кон намалување на потрошувачката на 
енергија од извори со високи емисии на 
стакленички гасови и нивна замена со 
нискојаглеродни извори со минимален 
ефект врз локалното загадување:
•	 Промена на горивото и начинот на 

греење (користење на поефикасни 
технологии) – целосно исфрлање 
на јагленот како извор на енергија 
за греење на домовите; - промена 
на начинот на греење на домовите 
преку замена на фосилните горива 
првенствено од огревно дрво со 
алтернативни еколошки прифатливи 
извори на енергија, - замена на 
печките на дрва со понови и 
поенергетски ефикасни печки; - 
можност за приклучување на системот 
на централно греење. 

•	 Енергетски ефикасни згради 
(подобрување на изолацијата 
на резиденцијалните згради) 
– реновирање и замена на 
неизолираните фасади и на фасадите 
кои имаат слаба изолација која не ги 
задоволува пропишаните стандарди 
со термички ефикасни фасади на 
објектите на домување; - реновирање 
и замена на неизолираните покриви 
со термички изолирани покриви со 
можност за поставување на соодветни 
решенија за искористување на 
соларната енергија; 

•	 Зголемено прифаќање на централното 
греење (постојни или мали централни 
системи). Најпосакувано сценарио е 
преку соодветни мерки и активности 
да бидат опфатени сите предложени 
групи со што ќе се овозможи 
реализација на поставените цели 
во СТУГРЕС и „Скопје дише“. 

Планираните активности, како и 
бројот на домаќинства кои треба да 
бидат опфатени да се во согласност со 
предложените мерки во СТУГРЕС.

Ублажување. Главните активности за 
ревидирање на Националниот придонес 
треба да ги земат предвид различните 
влијанија на климатските промени врз 
родовите, главно затоа што најранливи 
во Северна Македонија се жените. 
Стапката на учество на жените на 
пазарот на труд во земјата, 48,4%, е за 14 
процентни поени пониска од просекот 
на ЕУ (Светска банка, 2019 година). 

Процената на ублажувањето треба 
повеќе да ги земе предвид родовите 
разлики. Тоа наложува контекстуална 
анализа на потребите, приоритетите, 
улогите и искуствата на жените и 
на мажите, како и интегрирање на 
конкретни активности за справување 
со родовите нееднаквости што можеби 
се јавиле во таа анализа. Освен тоа, при 
изработката на мерките и политиките за 
ублажување треба да се земе предвид 
родовата перспектива. Во фазата на 
планирање треба да се изработат некои 
родови индикатори со цел да се обезбеди 
соодветно следење и евалуација на 
напредокот и на резултатите за време 
на спроведувањето на проектите и по 
нивното спроведување (ТБУР, 2020 год.). 
Треба да се напомни дека во 2020 година 
беа одржани обуки за поврзаноста 
на родот и климатските промени, а се 
планира и да се продолжи со овие обуки 
во текот на следните години.

Активностите за едукација-вештини-
информирање се со цел поддршка на 
спроведувањето на политиките и мерките 

од Ревидираниот национален придонес. 
Зеленото образование и информирање 
ги засилуваат долгорочните ефекти врз 
однесувањето на луѓето и на тој начин 
ги прават да бидат свесни за своето 
здравје и добросостојба. Впрочем, во 
истражувањето за перцепцијата на 

климатските промени, најголем дел од 
испитаниците сметаа дека промената во 
однесувањето на поединецот може во 
голема мера да влијае врз климатските 
промени.

Активности за едукација-вештини-информирање за поддршка на спроведувањето на политиките и 
мерките од Ревидираниот национален придонес/PAM

PAM13: Информативни кампањи и мрежа од информативни центри за енергетска ефикасност. Да се 
зголеми бројот на кампањи за да се намали непознавањето на придобивките од енергетската ефикасност 
преку промовирање ефикасно користење на енергијата од страна на малите потрошувачи, вклучително и 
на домаќинствата како потрошувачи, и да се обучат вработените во јавните институции на централно и на 
локално ниво. 

PAM 22. Зелени набавки. Зголемување на правните и технички знаења и вештини на субјектите од 
јавниот сектор за вклучување и евалуација на барањата за енергетска ефикасност во постапките за јавни 
набавки со примена на критериумот на економски најповолна понуда.

PAM 23. Поголемо искористување на централните системи за греење. Преку информативни кампањи 
да се поттикне користењето на постојната и нова мрежа на централно греење. 

PAM 26. Воведување индустрии со понапредни технологии. Со зголемување на знаењето во полето на 
понапредните технологии може да им се помогне на разни индустрии побрзо да растат.

PAM 27. Поголема искористеност на железницата. Да се спроведуваат кампањи за подигнување на 
свеста за користење на железницата. 

PAM 30. Напредна мобилност. Да се спроведе широка кампања за користење нови или изнајмени 
велосипеди и електрични скутери, и да се промовира пешачењето. 

PAM 33. Намалување на емисиите на CH4 од ентерична ферментација кај млечни крави за 3%. 
Доволно ќе биде да се обучат и да им се покаже на сточарите како да управуваат со исхраната.

PAM 34. Намалување на емисиите на N2O од управување со ѓубриво кај млечни крави за 20%. За 
промената во управувањето со ѓубривото кај млечните крави неопходна е обука за фармерите.

PAM 40. Контурна обработка на обработливо земјоделско земјиште на наклонети терени (5-15%). 
Со систематска кампања за зголемување на свеста на фармерите, оваа мерка може да биде широко 
усвоена.

PAM 41. Повеќегодишна трева во овоштарници и лозја на наклонети терени (>5%). Оваа мерка лесно 
може да се спроведе со обука и мал првичен трошок.

PAM 42. Користење на био-јаглен на земјоделско земјиште за апсорпција на јаглерод. Процесот на 
примена на био-јаглен треба да помине низ неколку чекори: i) истражување, ii) развој на соодветна 
технологија за разни комбинации на почва/култури, iii) експериментални/демонстративни места, iv) 
развој на мерка за поддршка во рамките на националните програми за поддршка на земјоделството, v) 
унапредување на мерката. 

5.2. Влијанието на 
Ревидираниот национален 
придонес врз ранливите 
групи

Процената на социоекономското 
влијание на Ревидираниот национален 
придонес е задача која тешко може да 
се изведе квантитативно, главно поради 
недостиг на податоци. За да се заобиколи 
оваа пречка и со цел широката палета на 
достапни информации да се претстават 

на објективен квалитативен и аналитички 
начин, 63-те предложени политики и 
мерки (PAM) што беа идентификувани 
се класифицираа во 12 категории 
претставени во продолжение. Тие пак 
се групирани според типот на политика 
а не само според секторот во кој се 
применуваат (политиката поддршка за 
заштеда на енергија опфаќа неколку 
политики и мерки, како што се поддршка 
со премија, повластена тарифа, 
воведување данок на CO2 и обновливи 
извори на енергија без поддршка). 

PAM 46. Селекција на отпад - хартија. Да се промовира намалување на потрошувачката на хартија 
во училиштата и во канцелариите и да се намали користењето хартија преку користење на ИКТ 
(информациски и комуникациски технологии).

PAM 49. Програми за правична транзиција. Да се градат капацитетите на луѓето кои ги губат своите 
работни места и треба да преминат на нови работни места за кои е потребно знаење за нискојаглеродни 
технологии и услуги.

PAM 51. Паметни заедници. Паметните академски кампуси се експериментални места за пробно 
тестирање на напредни енергетски системи со цел нивно воведување во поголем обем. Фотоволтаични 
централи се поставени во Факултетот за електротехника и информациски технологии. 

PAM 60. Учество во развојот на технологии и мерки за енергетска транзиција. Во соработка со 
Министерството за образование, науката, секторот за технолошки развој и релевантните засегнати 
страни од секторот енергетика, да им се даде приоритет на технологиите и мерките за енергетска 
транзиција во рамки на националните приоритети за истражување и иновации.

PAM 61. Зголемено ниво на едукација за потребите од одржлива енергија. Има потреба од i) 
вклучување на енергетската ефикасност во образовните програми уште од најрана возраст, ii) 
унапредување на науката и креирање на нови истражувачки капацитети за енергетска транзиција, iii) 
подобро интегрирање на Европската истражувачка област (ЕИО) во енергетски теми.

PAM 62. Меѓусекторска и географска мобилност на истражувачите. Споделувањето на знаењето и 
искуствата меѓу истражувачите ги зголемува нивните капацитети во однос на енергетска ефикасност и 
иновации. Факултетот за електротехника и информациски технологии го има воспоставено ИНОФЕИТ, 
односно место за интеракција, вмрежување и пренос на технологии и иновации меѓу персоналот на 
факултетот, студентите и претставниците на компании.

PAM 63. Зголемување на улогата на МСП во енергетската транзиција. Има потреба од обезбедување 
техничка помош за МСП со цел да се олесни пристапот на претпријатијата до надворешни услуги. Тоа 
опфаќа надворешно истражување и развој, тестирање, дизајн, упатство и обука, истражување на пазарот 
и деловен консалтинг.

Поради немањето расчленети 
податоци, ранливите групи во овој случај 
вклучуваат сиромашни домаќинства, 
сиромашни домаќинства во кои глава 
на семејството е жена, стари лица, 
неквалификувана работна сила и 
малцинства, односно сите подгрупи 
врз кои предложените мерки може 
значително да влијаат (во позитивна и 
негативна смисла). Потоа, извршена е 
стручна процена за влијанието на секоја 
PAM  врз таквите ранливи групи. На 
секоја PAM се доделува оцена нула (нема 
влијание) или 1 (можно влијание). При 
ова оценување се користат и процените 
за избрани PAMs кои се веќе направени 
од страна од македонски експерти. 

На сликата долу е прикажана 
распределбата на очекуваното влијание 
врз ранливите групи според категоријата 
на политика. За секоја категорија се 
дадени следниве клучни сознанија.

Отстранување на непожелни 
компоненти и отпад. Секоја политика 
во оваа област треба да има корисно 
влијание врз општата популација и 
фирмите затоа што придонесува за 
почиста животна средина. Генерално, се 
проценува дека таквите мерки би имале 
позитивно влијание врз ранливите групи 
(кај најмалку 50% од нив). Поточно: 

i) подобреното управување со отпадот 
и материјалите во индустриските објекти 
би им било од полза на фирмите од аспект 
на здравјето на вработените и во крајна 
линија може да ги намали трошоците,

ii) согорувањето на депонискиот гас 
и механичкиот и биолошкиот третман 
во новите депонии би имале здравствени 

придобивки за населението и ранливите 
групи кои живеат поблиску до депониите, 
при што ова е особено важно за 
второспоменатите затоа што тоа обично 
се групи од населението кои тешко 
пристапуваат до / или немаат средства за 
здравствена заштита;

iii) селекцијата на отпад – хартија 
треба да го намали отпадот, да ја подобри 
хигиената и да промовира селекција на 
отпад. Освен тоа, актуелниот тренд во 
развојот на ИКТ (на пример, индустријата 
4.0) треба, исто така, да ја намали 
потребата од хартија, со што ќе се засили 
влијанието на оваа мерка. 

Стимулативни мерки за заштеда на 
енергија. Оваа категорија се однесува на 
финансиски мерки чија цел е претстојните 
измени во енергетскиот микс да бидат 
попривлечни од економска перспектива. 
Поддршката со повластена тарифа и ОИЕ 
треба позитивно да влијае врз здравјето 
и со тоа да има позитивно влијание и 
врз ранливите групи, да создава заштеди 
и здравствени придобивки за нив. Ова 
е важно затоа што тие се група која е 
најмалку способна да се заштити себе си 
од штетните влијанија врз здравјето од 
која било мерка. Треба да се напомни 
и фактот дека, барем на краток рок, 
воведувањето данок на CO2 може 
негативно да влијае врз расположливиот 
приход на домаќинствата и врз нивото 
на добивка што ја остваруваат фирмите, 
и со тоа, и покрај образложението за 
потребата од воведување на оваа мерка, 
таа може да има краткорочно негативно 
влијание. 

Производство и дистрибуција на 

енергија. Генерално, мерките во оваа 
категорија треба да имаат позитивно 
влијание врз домаќинствата и фирмите 
(такви се 80% од предложените политики и 
мерки), под услов да се понудат можности 
за нови работни места (20% од политиките 
и мерките). Тие треба да придонесат 
за зголемување на флексибилноста на 
системот на електрична енергија, во 
крајна линија да ги намалат трошоците на 
среден рок и да го поддржат создавањето 
нови „зелени работни места“. 
Електричните централи на биомаса и 
големите хидроцентрали би требало да 
бидат од корист за целото население, за 
фирмите и за ранливите групи поради 
здравствените придобивки, зголеменото 
производство и (се надеваме) пониски 
производствени трошоци на среден рок. 
За да се засили позитивното влијание, би 
било добро да се обезбеди ранливите 
групи да можат да пристапат – можеби 
на повластен начин – до работните 
можности што ќе се создадат преку 
овие мерки. Развојот на подобрени и 
проширени производствени/преносни/
дистрибутивни мрежи, прекугранична 
инфраструктура и соларни постројки би 
имал довел до здравствени придобивки 
и намалени трошоци.

Подобрување на социјалните ефекти 
од преминот кон нискојаглеродна 
економија. За промената во енергетските 
системи да оди без проблеми, може да 
се користи трансверзална програма 
и програма што ќе се спроведува низ 
целата економија. При таквиот премин, 
ранливите групи може да тешко да 
се приспособат на новата ситуација 
(ниските приходи не им овозможуваат 

да купат нови соодветни апарати, возила 
или опрема, а тие претставуваат и пречка 
во остварувањето подобра здравствена 
заштита, а и немањето вештини и 
можности за преквалификација може 
да доведе до намалена вработливост 
или неможност за приклучување на 
таканаречените паметни заедници 
кои функционираат согласно новите 
правила). Во таа насока, сите четири 
политики и мерки во оваа категорија 
(програма за правична транзиција, 
идентификување на локации за соларни/
ветерни електрани, програми за ранливи 
категории на потрошувачи и паметни 
заедници) треба да имаат позитивно 
влијание врз ранливите групи, под услов 
да се спроведат соодветни мерки за 
ублажување и вклучување. На пример, 
соларните/ветерните електрани може 
негативно да влијаат врз вредноста на 
земјиштето, што би довело до намалување 
на нето богатството на ранливите групи. 
Таквите ефекти треба да се ублажат 
преку утврдување соодветни цени на 
земјиштето или преку надоместување на 
вредноста на земјиштето.

Користење на земјиштето и шумите. 
Иако околу 60% од политиките и мерките 
предложени во оваа категорија треба да 
бидат неутрални во однос на ранливите 
групи, сепак треба да се очекуваат 
некои позитивни и негативни влијанија. 
Повеќегодишната трева во овоштарници, 
контурната обработка и пошумувањето 
не би требало да имаат никакво 
директно штетно влијание врз ранливите 
групи, додека соодветно интегрирано 
управување со шумски пожари треба 
да има очигледно влијание од аспект 

на зачувување на природните ресурси 
и капитал, како и позитивни ефекти 
по здравјето на локалното население. 
Меѓутоа, треба да се има предвид дека 
иако пренамената на земјиштето треба 
да биде еколошки одржлива, таа може 
да значи намалување на приходите за 
земјосопствениците и може да има 
потреба од соодветно ублажување на 
влијанијата од оваа мерка со цел да се 
избегнат негативните последици.

„Зазеленувањето“ на правилата 
за набавки треба да има очигледно 
позитивно влијание врз сите видови 
социјални групи и ниту едно негативно 
влијание врз ранливите групи. Меѓутоа, 
за таа цел, треба да се спроведат 
дополнителни мерки. Како прво, 
законите и прописите за јавни набавки 
треба да бидат приспособени со цел да 
се модификуваат огласот за прибирање 
понуди, начинот на кој понудите се 
структурирани и изборот во постапката 
за набавка. Очигледен пример би бил 
изборот поскапа понуда од понудувач кој 
предвидува соодветни мерки за заштита 
на животната средина. Како второ, 
персоналот ќе треба да се обучи за овие 
нови пристапи, како и да се ангажираат 
нови специјалисти по потреба.

Истражување и развој и образование. 
Овие мерки треба да имаат позитивно 
влијание врз економијата поради тоа 
што ќе доведат до зголемување на 
продуктивноста, поголема енергетска 
ефикасност и намаленото загадување. 
Учеството на истражувачи во нови 
технолошки истражувања, како и нивната 
зголемена мобилност не би требало да има 
никакви штетни влијанија врз ранливите 

групи (такви се 66% од политиките и 
мерките). Зголемената едукација по однос 
на овие прашања, исто така, треба да има 
позитивно влијание, под услов ранливите 
групи да имаат пристап до таквата 
едукација – без разлика дали тоа ќе биде 
во училиштата или при преквалификација 
за ново работно место. 

Регионална интеграција на 
енергетските пазари со цел намалување 
на трошоците и зголемување на 
производството би требало да има 
неутрални ефекти врз ранливите групи 
(100% од политиките и мерките) и треба 
да се покаже како полезно за економијата 
на долг рок.

Промена во користењето на 
енергијата во производството и 
транспортот. Оваа категорија има широк 
опфат на влијание преку своите политики 
и мерки, почнувајќи од негативно 
влијание (кај 44,4% од политиките и 
мерките) па сè до условно позитивно 
влијание (55,6). Обновата на возниот 
парк (на поединци, фирми) и развојот на 
напредни средства за мобилност може 
да ја подобри енергетската ефикасност, 
логистиката, но тоа ќе подразбира трошок 
за фирмите (скапи инвестиции) и за 
ранливите групи (промена на превозното 
средство, намалување на пазарот на 
половни автомобили доколку се забранат 
возила што не исполнуваат определени 
стандарди, на пример електричен мотор, 
и немање средства за купување на ново 
превозно средство). Па затоа, ако не се 
спроведат мерки за намалување на овие 
последици влијанието врз ранливите 
групи најверојатно би било негативно. 
Тоа може да се надомести само со развој 

на железничкиот транспорт и под услов 
ранливите групи да имаат пристап до 
некои од новосоздадените работни 
места. Слично на тоа, иако од еколошка 
гледна точка, подоброто управување со 
енергијата, користењето понапредни 
технологии и поефикасни електрични 
мотори во производството е позитивно, 
тоа ќе наметне предизвици на ранливите 
групи. Овде клучно би било што е можно 
повеќе да се задржи актуелната работна 
сила и да се обезбеди финансиска 
поддршка на поединците кои не може да 
бидат задржани на работа или поддршка 
за самовработување.

Промена во користењето на 
енергијата низ целата економија. Оваа 
категорија вклучува широк опсег на 
политики мерки кои врз ранливите групи 
може да влијаат позитивно (30%) или 
негативно (70%), доколку не се спроведе 
ниту една мерка за ублажување. 
Подобрувањето на уличното 
осветлување, зголеменото користење 
на централните системи за греење и 
кампањите за подигнување на свеста на 
среден рок би требало да резултираат 
со подобро користење на енергијата, 
подобри здравствени исходи, како и 
поголема сигурност за населението и 
за ранливите групи. Нивното влијание 
најверојатно би било позитивно. 
Останатите политики и мерки што се 
предложени, иако се многу рационални, 
најверојатно ќе наметнат дополнителни 
трошоци коишто ранливите групи би 
имале тешкотии сами да ги покријат. 
Исфрлањето од употреба на светилките 
со вжарено влакно, поголемо 
искористување на топлински пумпи, 
означувањето на „зелените“ апарати, 

добивањето биогорива… веројатно би 
наметнале зголемувања на цените, што 
би можело да им наштети на овие групи. 
Затоа треба да се спроведат мерки за 
ублажување на последиците, главно во 
форма на готовински трансфери или 
субвенции.

Намалување на емисиите од 
земјоделството и агро-индустријата. 
Со овие политики и мерки ќе се намалат 
емисиите (намалување на емисиите на 
CH4 и NO2 од сточарството, користење 
на биојаглен за апсорпција на јаглерод), 
но за сите нив (100%) се неопходни 
инвестиции (опрема, обука, надградба 
на капацитети…) за кои се потребни 
стимулации/поддршка, бидејќи во 
спротивно може да им наштетат на 
сиромашните/жените земјоделци, 
постарите земјоделци и на малцинските 
рурални домаќинства. Поради тоа, 
постојат силни аргументи за поддршка.

И конечно, подобрувањето на 
енергетската ефикасност на (јавните и 
приватни) згради (со изградба на нови 
модерни згради или реконструкција/
реновирање на постојните) и 
фотоволтаичното наводнување за 
земјоделството ќе бидат многу важни 
за животната средина. Иако овие 
политики и мерки ќе бидат од полза за 
општото население, заради правичност 
и еден вид на компензација за другите 
горенаведени трошоци, како целна група 
треба да бидат издвоени сиромашните 
лица и ранливите категории (како што 
се постарите лица, сиромашните жени и 
малцинствата). Ова се однесува на 85% од 
политиките и мерките во оваа категорија. 
Додека позитивната страна се состои во 

тоа што таквите мерки треба да имаат 
големо позитивно влијание од аспект на 
создавањето работни места и може да 
им обезбедат одредено олеснување на 
ранливите категории работници.

Препорака 4. Во однос на групите 
што се во фокусот, се препорачува 
прво поддршка да им се даде на 
жените постари од 65 години 
кои живеат сами. Таквата 
поддршка може да биде во форма 
на кампања за подигнување 
на свеста (информираност за 
климатски промени) и финансиска 
поддршка. Во однос на греењето, 
се препорачува дополнително да 
се работи системот за централно 
греење да стане прв избор за 
греење на населението, особено 
во Скопје. Следните групи кои 
треба да добијат поддршка се 
самохраните мајки и татковци на 
малолетни деца и домаќинствата 
под прагот на сиромаштија.

Препорака 5. Со оглед на 
важноста на прашањата 
поврзани со водните ресурси 
за македонското население, 
се препорачува да се подобри 
знаењето за влијанијата на 
климатските промени врз водните 
ресурси.

Препорака 6. Во рамки на 
мерките од Националниот 
придонес кои предвидуваат 
кампања за подигнување на свеста 
или обука, треба да се направат 
посебни напори фокусот да се 
стави и на жените на неформални 
работни места.

Препорака 7. Како дел од 
постепеното спроведување 
на мерките за домаќинствата 
од Националниот придонес, 
приоритет треба да им се даде на 
домаќинствата со 3 или повеќе 
деца, затоа што тие спаѓаат во 
најранливите групи.

5.3. Економски влијанија

5.3.1. Вработување, економски 
раст и намалување на сиромаштијата

Квалитативните влијанија на секоја 
од 47-те политики се оценуваат врз 
основа на три главни економски 
аспекти: вработување, економски 
раст и сиромаштија. Секоја од овие 47 
политики/активности се оценува со 0 
(нема влијание) или 1 (можно влијание) 
во однос на трите аспекти. На слика 25 
долу се претставени мерките (од 47-те 
мерки) кои би имале позитивно влијание 
врз вработувањето, економскиот раст 
и намалувањето на сиромаштијата на 
ранливите групи. 

Во секторот енергетика (32 мерки), 
50% од мерките (т.е. 16) би имале 
позитивно влијание врз создавањето 
работни места, главно зелени работни 
места. Ова е важен чекор, особено затоа 
што земјата сака да го фокусира својот 
развој повеќе кон одржлив и инклузивен 
раст. Меѓутоа, треба да се напомни дека 
тешко може да се процени бројот на 
работни места што би биле затворени 
со новата технологија. Во секој случај, 
искуствата од понапредните економии 
во ЕУ покажуваат дека соодносот меѓу 
бројот на нови работни места и бројот на 
затворени работни места е во прилог на 
новите работни места. Освен тоа, 56,3% 
од мерките поврзани со енергетиката 
би имале позитивно влијание врз 
економскиот раст. И конечно, 
енергетските мерки би го подобриле 
животниот стандард на сиромашните 
преку создавање повеќе можности за 

нив и преку подобрување на нивната 
здравствена состојба (на пример, поради 
помалото загадување). 

Мерките во земјоделството (11) не би 
имале влијание врз создавањето работни 
места и би имале слабо влијание (36,5 од 
нив) врз намалувањето на сиромаштијата. 
Впрочем, во земјоделскиот сектор, 
подобрувањето на технологијата 
би резултирало со намалување на 
работната сила во секторот. Меѓутоа, 
со подобреното производство и 
меѓусебната поврзаност со ЕУ ќе се 
создаде важен вредносен синџир и 
„индустрија за преработка“ којашто лесно 
може да ја преземе слободната работна 
сила од земјоделството. Оттука, дури и на 
краток рок, нема да се забележи никакво 
влијание врз вработувањето, а на среден 
и долг рок, повеќе работни места ќе 
се отворат во рамки на земјоделскиот 
вредносен синџир. Ова намалување на 
работната сила во земјоделството би 
имало слабо влијание врз намалувањето 
на сиромаштијата. 

Мерките во земјоделскиот сектор 
ќе имаат поголемо влијание врз 
економскиот раст затоа што 81,8% од овие 
мерки позитивно ќе влијаат. Севкупната 
економија ќе има поголеми придобивки 
од мерките од Националниот придонес 
во земјоделскиот сектор. Впрочем, 
подобрената технологија во овој сектор 
ќе резултира со поголема продуктивност, 
а со тоа и поголем придонес кон БДП. 

5.3.2. Економски аспекти. 

За оценување на економскиот 
аспект на политиките и мерките за 
ублажување на климатските промени се 

користи економската ефективност или 
специфичен трошковен индикатор. Овој 
индикатор ги покажува инвестициите што 
се потребни за намалување на 1 t CO2-eq 
преку примена на специфична политика/
мерка и се изразува во €/t CO2-eq. Исто 
така, се користи за пресметка на Кривата 
на маргинални трошоци за ублажување 
(MAC крива). MAC кривата претставува 
алатка за утврдување приоритети при 
спроведувањето на политики и мерки за 
ублажување.

MAC кривата е изработена за WAM 
сценариото за 2030 година (како целна 
година) и покажува дека вкупното 
намалување од предложените мерки се 
проценува на околу 5,6 Tg CO2-eq. 70% 
од намалувањето може да се оствари 
со таканаречени „win-win“ политики 
и мерки, што значи дека овие мерки 

ги намалуваат емисиите со негативни 
специфични трошоци (вкупните трошоци 
за предложената мерка се помали во 
однос на трошоците на сценариото на 
WOM). Освен тоа, дополнителни 20% 
од намалувањето може да се реализира 
со мерки со специфични трошоци во 
опсег од 0-5 €/t CO2-eq. Многу е важно 
да се нагласи дека ова не се вкупните 
намалувања на емисиите на стакленички 
гасови, затоа што постои уште една 
мерка која е многу важна, но нејзиниот 
самостоен придонес не може да се 
процени. Оваа мерка е воведувањето на 
данок за CO2, која во голема мера зависи 
од другите мерки (како што се мерките за 
примена на ОИЕ, енергетска ефикасност, 
замена на гориво, итн.) кои се потребни 
за замена на технологиите кои создаваат 
емисии на CO2 (ТБУР, 2020 год.).

Слика 25: Процент на мерки од Ревидираниот национален придонес кои имаат позитивно влијание 
според сектори

Социјални аспекти- работни места. 
Во оваа студија, социјалниот аспект се 
анализира преку бројот на новоотворени 
зелени работни места. Методологијата 
што беше изработена за Националниот 
придонес кон ублажување на климатските 
промени (INDC) и е користена во ФБУР и 
СБУР, се применува и во ТБУР. Освен тоа, 
во ТБУР бројот на зелени работни места 
се пресметува за политиките и мерките 
на секое сценарио.

Една од главните дополнителни 
придобивки од Ревидираниот национален 
придонес е создавањето зелени работни 
места. Како што беше дискутирано и 
погоре, со спроведување на Ревидираниот 
национален придонес би се отвориле 
нови работни места, речиси 8.000 во 
2030 година и 10.000 во 2035 година, 
главно од спроведување на политиките и 
мерките за енергетска ефикасност, и тоа 
со 77% од нив. Политиките и мерките со 
најголем удел во бројот на нови зелени 
работни места на национално ниво се: 
•	 Реконструкција на постојни станбени 

згради (42%), 
•	 Изградба на пасивни куќи (21%), 
•	 ОИЕ без поддршка (6%) и 
•	 Соларни термални колектори (8%).

Бројот на зелени работни места кои 
би се создавале на годишно ниво зависи 
од времето (годината) на спроведување 
на политиките и мерките во секое 
сценарио. Генерално, во сите сценарија 
бројот на зелени работни места поврзани 
со енергетската ефикасност е повисок 
од тие работни места поврзани со ОИЕ 
(Слика 45). Максималниот број работни 
места во сценариото WEM се постигнува 

во 2030 година со 5.309 зелени работни 
места, од кои 61% се поврзани со 
енергетска ефикасност, а останатите со 
ОИЕ. Во WAM сценариото, максималниот 
број се достигнува во 2030 година (7.035), 
додека во e-WAM сценариото во 2035 
година (9.895). Освен тоа, бројот на зелени 
работни места во 2035 година во e-WAM 
сценариото е речиси двојно поголем во 
споредба со WEM сценариото.

Освен тоа, технологијата којашто 
најмногу придонесува за создавање нови 
зелени работни места на национално ниво 
е реконструкцијата на постоечки згради 
и тоа речиси 50% од сите работни места 
во 2035 година во e-WAM сценариото се 
од оваа мерка, по што следат изградбата 
на нови куќи, вклучително и пасивни куќи 
(23%), фотоволтаици (10%) и соларните 
термални колектори (8%). По 2036 
година има намалување во создавањето 
зелени работни места на национално 
ниво, главно поради намалениот број 
на фотоволтаични инсталации, како и 
реконструкцијата на постојните згради.

Родови прашања: Според видот на 
новосоздадени работни места, се чини 
дека најмалку 27% од работните места во 
2035 може да ги работат жени. Освен тоа, 
политиките и мерките беа анализирани 
од аспект на нивната родова одговорност. 
Беше утврдено дека има некои политики 
и мерки кај кои со родово расчленет 
пристап би се подобрило спроведувањето, 
особено политиките и мерките поврзани 
со субвенционирање технологии за 
ублажување и подигнување на свеста. 
Следствено на тоа, со цел Ревидираниот 
национален придонес да ги зема предвид 
разликите меѓу половите, соодветните 

политики и мерки беа преосмислени и беа 
вклучени и родови показатели. Најдобар 
пример е преосмислувањето на моделот 
на субвенционирање „прв дојден, прв 
услужен“ со цел да се добие модел кој ја 
зема предвид родовата перспектива и со 
кој им се помогна на 10.000 најранливи 
домаќинства во најпогодените градови 
во земјата да го заменат својот начин на 
греење со друг поефикасен.

Млади: Се одржаа консултации со 
младите за да се слушне и нивниот глас 
и да се земе предвид во Ревидираниот 
национален придонес. Беа препознаени 
три точки на притисок клучни за 
обезбедување квалитет и влијателност 
на младите во „Ветувањето за климата“ 
и тие беа вградени во дизајнот на 
платформата „Младите за климата“. Тие се:
•	 Воспоставување однос на доверба со 

помош на интерактивни алатки.
•	 Проширување на разговорот и вон 

„климатската тема“ со внесување 
содржини поврзани со социјалните, 
економските и технолошките 
трендови што влијаат врз развојот на 
земјата.

•	 Препознавање на неформалноста во 
климатските акции предводени од 
младите.

Беа идентификувани три клучни 
акции на стратешко ниво и истите беа 
вградени во Националниот придонес:
•	 Дизајнирање на системски, долгорочен 

пристап за вклучување на младите 
во консултации и во носење одлуки 
за национални и локални климатски 
политики и акции, вклучително и 
дизајнирање на нови механизми, нови 
улоги и нови алатки.

•	 Вградување механизам за давање 

повратни информации во склоп 
на постојниот систем, со што ќе се 
овозможи двонасочна комуникација 
и следење на климатските активности 
осмислени и спроведувани од младите 
и/или од јавната администрација.

•	 Ревидирање на пристапите и 
алатките за едукација и интегрирање 
на климатските прашања при 
информирање на младите и на 
пошироката јавност за причините 
и последиците од климатската 
криза, вклучително и за нивното 
индивидуално влијание.

Препорака 8. Активностите за 
ублажување мора повеќе да 
ги земаат предвид родовите 
аспекти. За таа цел, мора да се 
изврши анализа на потребите, 
приоритетите, улогите и 
искуствата на жените и на 
мажите. Исто така, треба да 
се интегрираат конкретни 
активности за справување со 
родовата нееднаквост забележана 
при анализата.

5.4. Економски импликации 
од сценаријата во 
Националниот придонес

За реализација на мерките 
предложени во сценариото WEM, 
потребни се 13,3 милијарди евра, од кои 
околу 99% се инвестиции во секторот 
енергетика. Сценариото WAM наложува 
дополнителни 38%, додека за реализација 
на e-WAM потребни се речиси 60% 
повеќе во однос на WEM. Просечните 
годишни инвестиции за спроведување на 
сценариото WEM е околу 4,8% од вкупниот 
просечен годишен БДП, додека за e-WAM 
сценариото трошоците изнесуваат 7,7% 
од БДП. Ако сите мерки се спроведуваат 
паралелно и се применува начелото 
„Енергетска ефикасност на прво место“, 
тогаш вкупната инвестиција може да се 
намали во опсег од 7% до 19%.

Економска анализа на сценариото 
WAM. За реализација на сценариото 
WAM, потребни се 18,4 милијарди евра, 
од кои околу 99% се инвестиции во 
секторот енергетика. Инвестирањето 
во други сектори е исто како и кај 
сценариото WEM. Просечната годишна 
инвестиција во WAM е околу 6,6% од 
вкупниот просечен годишен БДП за 
истиот период.

За спроведување на мерките за 
ублажување во секторот енергетика, 
потребни се инвестиции во износ од 
18,3 милијарди евра за периодот од 
2020 до 2040 година. Ако се изземат 
инвестициите од приватниот сектор, 
преостанатите инвестиции се во износ од 
околу 3,3 милијарди евра или во просек 

165 милиони евра годишно (кои ќе треба 
да се покријат од државниот буџет и од 
буџетите на локалната самоуправа, Град 
Скопје, АД ЕСМ). Важно е да се нагласи 
дека овие инвестиции придонесуваат 
за намалување на вкупните системски 
трошоци (36,8 милијарди евра 
дисконтирани во 2012 година) споредено 
со трошоците од референтното сценарио 
(39,8 милијарди евра), што претставува 
намалување од 7,5%. Ако сите мерки се 
спроведуваат паралелно и се применува 
начелото „Енергетска ефикасност на прво 
место“, тогаш вкупната инвестиција може 
да се намали за околу 12%. Мерки со 
најзначителен потенцијал за намалување 
на емисиите на стакленички гасови се 
големите хидроелектрични централи, 
ОИЕ без поддршка и исфрлањето од 
употреба на светилките со вжарено 
влакно.

Економска анализа на сценариото 
e-WAM. За реализација на сценариото 
e-WAM, потребни се 21,3 милијарди 
евра, од кои околу 99% се инвестиции 
во секторот енергетика. Инвестирањето 
во други сектори е исто како и кај 
сценариото WEM. Просечната годишна 
инвестиција во e-WAM е околу 7,7% 
од вкупниот просечен годишен БДП за 
истиот период.

За спроведување на мерките за 
ублажување во секторот енергетика, 
потребни се инвестиции во износ од 
21,2 милијарди евра за периодот од 
2020 до 2040 година. Ако се изземат 
инвестициите од приватниот сектор, 
преостанатите инвестиции се во износ од 
околу 3,6 милијарди евра или во просек 
170 милиони евра годишно (кои ќе треба 

да се покријат од државниот буџет и од 
буџетите на локалната самоуправа, Град 
Скопје, АД ЕСМ). Важно е да се нагласи 
дека овие инвестиции придонесуваат 
за намалување на вкупните системски 
трошоци (35,9 милијарди евра 
дисконтирани во 2012 година) споредено 
со трошоците од референтното сценарио 
(39,8 милијарди евра), што претставува 
намалување од 9,6%. Ако сите мерки се 
спроведуваат паралелно и се применува 
начелото „Енергетска ефикасност на 
прво место“, тогаш вкупната инвестиција 
може да се намали за околу 7%. Мерки со 
најзначителен потенцијал за намалување 
на емисиите на стакленички гасови се ОИЕ 
без поддршка, големите хидроелектрични 
централи и исфрлањето од употреба на 
светилките со вжарено влакно.

5.5 Влијание на Ковид-19 
врз емисиите на стакленички 
гасови

Покрај директното влијание врз 
здравјето на населението, пандемијата 
на КОВИД-19 има силно влијание и врз 
глобалните економии, побарувачката 
на енергија и емисиите на стакленички 
гасови.

Намалувањето на емисиите на 
стакленички гасови во светот главно се 
должи на намалувањето на сообраќајот 
(и на копнениот со работа од дома и 
на воздушниот), како и купување од 
локални добавувачи и преку Интернет. 
Меѓутоа, ова намалување не влијае 
врз климатските промени затоа што 
претставува еднократно влијание 

концентрирано околу изворите на 
емисии. Овој позитивен ефект нема 
да може да опстои на долг рок ако не 
биде придружен со силни активности во 
полето на климатски политики.

Впрочем, она што влијае врз 
климатските промени не е еднократното 
намалување на количеството на емисии 
на стакленички гасови, туку количеството 
и составот на гасовите во атмосферата 
(ОЕЦД, 2020 год.). На пример, 
намалувањето на емисиите на стакленички 
гасови за време на финансиската криза 
од 2008 година беше проследено со 
зголемување на емисиите над нивните 
нивоа од пред кризата (ОЕЦД, 2020 год.). 
Оттука, позитивното еколошко влијание 
на КОВИД-19 од аспект на квалитет на 
воздухот останува еднократно и со многу 
ограничен опсег, додека влијанието врз 
глобалните економии е огромно.

Препорака 9. За време на 
овој период на здравствена 
криза, од суштинско значење 
е да се продолжи со напорите 
за подигнување на свеста на 
населението за важноста на 
еколошките прашања воопшто, а 
особено за важноста на борбата 
против климатските промени.



in 2030 with 55% of the 
useful heat demand in 2040.

95.	The energy mitigation measures are 
in compliance with the SDG 7 7 . This is the 
reason why certain regulations are put in place 
to encourage the use of renewable energies, 
for example, in the field of construction.

96.	Some regulations also enhanced the 
incentives of new energy supply with the 
construction of small plants by 2040. The 
incentives in feed-in tariffs will add value 
with the building of wind power plants (86 
MW), biogas power plants (13 MW), small 
hydro power plants (92.5 MW), and biomass 
power plants with the capacity of 15 MW. 
In the other hand, the incentives in feed-in 
premium will speed up the construction of 
solar power plants 200 MW and additional 
wind power 64 MW. Also, agreements will 
be awarding to use premium for electric 
power produced from photovoltaic power. 
Construction of solar rooftop power plants, 
on private as well as public buildings, will 
contribute to a better use of electricity. 

Recommendation 2. The government should 
use the Malus-Bonus policy to bring the pri-
vate sector on board for the implementation 
of the eNDC as an important partner. The 
Malus-Bonus policy would drive the private 
sector to do business sustainably and to drive 
innovation, competitiveness, risk management 
and growth.

7 “ensure access to affordable, reliable, sustainable and modern energy for all”	

97.	With regard to AFOLU, deforestation 
and forest fire management are an 
important problem as it is the source of 
high CO2 production. In 10 years, there 
has been an annual average of 229 forest 
fires. To solve this issue, Macedonia has 
established an integrated management 
of forest fires plan to fight against forest 
fires. To reach the objective of reducing 
the average annual burned area for 6000 
ha, special training centers for firefighters 
will be created, as well as the purchase 
of vehicles to monitor and report fires. 
This measure contributes to the SDG 15 8 
. It will also contribute to the reduction 
of emission of 345 Gg CO2-eq in 2030.

98.	To balance the ecosystem and the 
forest loss, a project of afforestation of 
7.5 million Oak in 5000 ha of barren land 
(Quercus spp.) will be put in place in one 
location. The choice of the Oak comes from 
its resistance to fire and high temperatures. 
This measure will have a beneficial effect 
on the health of the population and will 
contribute to achieve the SDG 15 and the 
reduction of 312.5 Gg CO2-eq in 2030. 

99.	Landfill gas flaring measure will 
contribute to environmental protection and 
meeting the highest European standards. 
The objective is to reach the indicator 
target value of 489.7 emissions reduction 
(Gg CO2-eq) in 2030. In total, more than 
10,000 landfills will be created in 5 regions 
with around 2,000 landfills for each region 
8 “Protecting, restoring and promoting sustainable use of terrestrial ecosystems, sustainably manage forests, combat desertification, halt and 
reverse land degradation and halt biodiversity loss”.

Rapid socio-economic assessment of the Macedonian enhanced NDC targets/measures



(Skopje, East and east, Polog, Southeast, 
Pelagonia and Southeast, Vardar).

Rapid socio-economic assessment of the Macedonian enhanced NDC targets/measures

6.1. Планот за премин кон 
нискојаглеродна економија на 
Северна Македонија

Се смета дека планот на 
Северна Македонија за премин кон 
нискојаглеродна економија се базира на 
ТБУР, како и на насоките на Европската 
Комисија (ЕК) за спроведување на 
Зелената агенда за Западен Балкан 
(GAWB) кон која земјата пристапи на 10 
ноември 2020 година. 

Неодамна Северна Македонија се 
приклучи на Зелената Агенда за Западен 
Балкан, која е дел од Европскиот зелен 
договор. Впрочем, со потпишувањето на 
Софиската декларација за Зелена агенда 
за Западен Балкан на 10 ноември 2020 
година, Западниот Балкан се обврза да 
работи на остварување на целта Европа 

до 2050 година да стане јаглеродно 
неутрална (Balkan green energy news, 
2020)18.

160.	 Во тој контекст, Европската 
Комисија (ЕК) на 10 октомври 2020 
година ги издаде очекуваните насоки 
за спроведување на Зелената агенда 
(Европска Комисија, 2020 год.). Агендата се 
заснова на пет столба: (i) декарбонизација; 
(ii) циркуларна економија; (iii) заштита 
и обнова на биолошката разновидност; 
(iv) прочистување на воздухот, водата и 
почвата; и (v) одржливо земјоделство. Во 
Табела 8 долу е прикажана поврзаноста 
меѓу насоките утврдени во Зелената 
агенда и мерките предложени од 
Северна Македонија во нејзиниот План 
за ублажување на климатските промени.

18  «Германската канцеларка Ангела Меркел упати честитки за напредокот остварен во преминот кон 
економија без CO2 со оглед на предизвиците наметнати од пандемијата на КОВИД-19. » Извадок од: Bal-
kangreenenergynews.com (Консултиран на 18 ноември 2020 година)	

VI. План за премин кон 
нискојаглеродна економија

Зелена агенда за Западниот Балкан TBUR  (number of the measure)

(столбови/мерки) ТБУР

(број на мерката) 1, 9, 22

Декарбонизација 14, 15, 16, 17, 18, 19, 20 ,21 23

Интегрирање мерки за енергетска ефикасност 1, 9, 22

Зајакнување на напорите за адаптирање на климатските 
промени, градење отпорност, превенција и подготвеност

14, 15, 16, 17, 18, 19, 20 ,21 23

Да се размисли за усвојување на систем за трговија со емисии 8

Зголемување на свеста и прифаќањето на мерките од 
граѓанското општество и од граѓаните

13, 23, 27, 30, 32

Развој на обновливи извори на енергија 2, 3, 4, 5, 6, 7, 10 ,11 12

Развој на нова технологија за намалување на потрошувачката 
на енергија во индустријата

24, 25, 26

Ревитализација на железничката мрежа 27, 31

Развој на еколошки поприфатливи начини на транспорт 28, 29, 30, 32

Табела 8: Поврзаност меѓу европската Зелена агенда за Западен Балкан и Планот на Северна 
Македонија за ублажување на климатските промени.

Анализата на насоките предложени 
од Европската Унија, како и мерките 
предвидени од страна на Северна 
Македонија во рамки на Планот за 
ублажување на климатските промени, 
укажуваат дека секоја од мерките 
предложени од Северна Македонија 
исполнува некоја од насоките на 
Европската Комисија. Во таа смисла, 
Планот на Северна Македонија за 
ублажување на климатските промени 
претставува моќна алатка која ќе помогне 
во остварување на европските цели за 
енергетска транзиција.

Препорака 10. Мора да се 
изврши промовирање на Планот 
за ублажување на климатските 
промени на Северна Македонија, 
затоа што тој претставува 
моќна алатка преку која земјата 
учествува во остварувањето на 
европските цели за енергетска 
транзиција.

6.2. Влијание на Ковид-19 
врз планот за премин кон 
нискојаглеродна економија

6.2.1. Општи влијанија 

Голем број економисти и експерти 
за енергетика сметаат дека кризата 
со КОВИД-19 претставува ризик за 
спроведувањето на плановите за 
енергетска транзиција усвоени од земјите 
со цел намалување на нивните емисии 
на стакленички гасови и премин кон 
позелена економија. Главни елементи 
кои веројатно ќе ги поткопаат напорите 
за енергетска транзиција се следниве19:
•	 Здравствената криза и растечка 

невработеност: Владите се соочени 
со огромен предизвик примарно да 
се справат со здравствената криза, 
а притоа да ја сведат на минимум 
невработеноста. Оваа криза се 
разликува од финансиската криза од 
2008 година поради тоа што постои и 
социјална и здравствена криза покрај 

19  ОЕЦД, 2020 година, Групација на Светска банка, 2020 година, IEA, 2020 година; (Dechezleprêtre (без 
датум) и Dewar et al (2020))	

Циркуларна економија

Спроведување ефективни програми за селектирано собирање 46

Намалување на загадувањето 38

Инвестирање во управувањето со отпад и ѓубриво 44, 45, 47

Намалување на загадувањето на воздухот 23, 28, 29, 30, 32

Биолошка разновидност

Подобро спречување на ризици и справување со зголемениот 
број на големи шумски пожари

37

Подобрување на одржливото стопанисување со шумите, 
зголемување на апсорпцијата на CO2 и промовирање на 

биоекономијата преку ефективно пошумување и обнова на 
шумите во Европа

38

Одржливи системи за храна и рурални средини

Промовирање на еколошки-прифатливо и органско 
земјоделско производство

33, 34, 35, 36, 39, 40 ,41, 42, 43

Извор: Автори 

пониските приходи;

•	 Изложеност на ризик на 
инвестициите од планот за 
транзиција. Бидејќи јавните финансии 
се нестабилни поради кризата, владите 
не се толку посветени на стимулирање 
на економијата, туку повеќе се 
обидуваат да ја одржат да не потоне. 
Кризата со КОВИД ги изложува на 
ризик вложувањата планирани за 
енергетска транзиција;

•	 Пад на цената на нафтата. Пад на 
цената на нафтата, што е штетно за 
инвестициите во нискојаглеродни 
технологии;

•	 Изложеност на ризик на инвестициите 
во иновативни технологии. Во време 
на економска несигурност, фирмите 
се стремат да ги намалат или да 
ги одложат своите вложувања во 
полето на иновации; ова е особено 
точно за секторот енергетика во 
кој има долгорочно планирање. “За 
постигнување на целите од Договорот 
од Париз неопходни се иновации. 
Меѓутоа, влијанието на кризата со 
КОВИД е многу посилно врз малите 
иновативни компании, отколку врз 
големите компании на кои им е 
полесно да ги апсорбираат шоковите;

•	 Изложеност на ризик на проектите 
за обновлива енергија. Кризата со 
КОВИД создаде прекини во синџирите 
на снабдување, а со тоа и во синџирите 
неопходни за спроведување на 
проектите за обновлива енергија.

Друг елемент што може да им наштети 
на напорите за енергетска транзиција 
е перцепцијата на населението 
за подобрување на квалитетот на 
животната средина кое се забележува со 
воведувањето на мерката за ограничување 
на движењето за време на пандемијата. 
На пример, многу градови низ светот 
забележале подобрување на квалитетот 
на амбиентниот воздух. Овој пад во 

присуството на загадувачки супстанции 
во воздухот се објаснува со драстичниот 
пад во индустриските активности 
и во сообраќајот, што се должи на 
воспоставените мерки за ограничување 
на движењето, намалувањето на бројот 
на часови на индустриски активности 
и работењето од дома. Сепак, ова 
еднократно подобрување на квалитетот 
на животната средина нема никакво 
влијание врз климатските промени.

Сепак, спроведувањето на одредени 
мерки од плановите за енергетска 
транзиција, барем делумно, зависи од 
вклученоста на населението. Исто така, 
„лажната“ перцепција за подобрување 
на квалитетот на животната средина, 
во некои случаи, може да ја намали 
мотивираноста на луѓето да преземат 
чекори за кои ќе бидат неопходни 
промени во однесувањето, а понекогаш 
и финансиски трошоци кои не се 
занемарливи.

Конечно, забележано е дека поради 
кризата со КОВИД-19 индустриското 
лоби врши притисок за намалување на 
еколошките барања или одложување 
на климатските политики. Сепак, важно 
е да се остане на курсот со цел да се 
намали неизвесноста, со што ќе се 
промовира долгорочна стабилност 
за нискојаглеродните индустрии. Ова 
особено важи за секторот енергетика 
каде се бара долгорочно деловно 
планирање.

Земјите мора да избегнат ослабување 
на климатските политики поради 
следниве причини:
•	 Претходните искуства покажуваат 

дека релаксираните стандардите 
за животна средина, првично 
предвидени да бидат привремени (на 
пример: ослободување од данок или 
бесплатно доделување јаглеродни 
кредити), многу тешко може да се 
вратат назад;

•	 Тоа ја зголемува несигурноста кај 
фирмите и ги одвраќа од инвестирање 
и создавање нови работни места;

•	 Со тоа се намалува стимулот за 
иновации, вложување и вработување 
во нискојаглеродните индустрии;

•	 Ова може да го зголеми загадувањето 
на воздухот, но без оглед на веќе 
познатите здравствени ризици, 
прелиминарните истражувања 
покажуваат поврзаност меѓу 
изложеноста на високи нивоа на 
загаденост на воздухот и повисоката 
стапка на смртност од КОВИД- 19.

Спроведувањето на планираните 
инвестиции за премин кон 
нискојаглеродна економија во овој период 
на невидена пандемија претставува голем 
предизвик за целата планета. Според 
ОЕЦД, кризата со КОВИД-19 претставува 
огромен предизвик за економиите и 
општествата насекаде низ светот, но таа 
не смее да ги измести глобалните напори 
за ограничување на затоплувањето под 2 
Целзиусови степени (ОЕЦД (2020 год.)). 

Здравствените и економските 
влијанија од кризата со КОВИД-19 се 
огромни. Меѓутоа, климатската криза 
и понатаму е присутна и има големо 
влијание врз луѓето, општествата, 
животната средина и економијата. Само 
во 2017 година, економските загуби од 
климатските катастрофи изнесуваа 337 
трилиони долари (ОЕЦД (2020 год.)). 
И конечно, кризата со КОВИД-19 ја 
тестира отпорноста на справувањето со 

климатските опасности; таа нè прави да 
бидеме свесни за ранливоста на нашите 
општества во однос на справувањето со 
кризи како и за важноста на политиките за 
намалување на емисиите на стакленички 
гасови. 

6.2.2. Главни предизвици за Северна 
Македонија?

Како што беше претставено претходно 
во овој извештај, социо-економските 
влијанија од КОВИД-19 вклучуваат:
•	 Зголемување на стапката на 

невработеност, особено во услужниот, 
производствениот и секторот 
енергетика;

•	 Зголемен број работни места во 
информатичкиот, информациско-
технолошкиот, градежниот и 
финансискиот сектор;

•	 Зголемување на сиромаштијата;
•	 Драстично опаѓање на меѓународниот 

и домашниот туризам;
•	 Пад на економската активност во 2020 

година од 4,1%;
•	 Мобилизација на една милијарда и 20 

милиони евра од страна на Владата 
за справување со последиците од 
кризата на КОВИД-19.

Освен тоа, треба да се напомни 
недостигот на информации во врска со 
можните буџетски прераспределби за 
Планот за ублажување на климатските 
промени по кризата со КОВИД-19, како 
и во распоредот за спроведување на 
различните мерки. Треба да се напомни 
и недостигот на конкретни информации 
за економското влијание на КОВИД-19 
врз различни сектори на кој е насочен 
Планот, имено секторите енергетика, 
земјоделство, шумарство и други 

употреби на земјиштето, управување 
со отпад и предвидените механизми за 
тргување со емисии.

Препорака 11. За да се има 
појасна и поцелосна слика 
за влијанието на кризата со 
КОВИД-19 врз Планот за 
енергетска транзиција на Северна 
Македонија, се препорачува да се 
спроведе анализа на влијанијата 
од кризата врз секторите кои 
се во фокусот на Планот за 
ублажување на климатските 
промени.

Освен тоа, Владата планира да 
продолжи со големите инфраструктурни 
проекти, без разлика дали тоа ќе биде во 
железничкиот транспорт или за изградба 
на ветерни паркови и фотоволтаични 
електрични централи. Истото важи 
и за програмата за наводнување на 
Северна Македонија, како и за проектот 
за модернизација на земјоделството. 
Македонската влада планира да 
продолжи и со проектот за изградба на 
нови депонии за цврст отпад и станици 
за управување со отпад, коишто ќе имаат 
функција и на центри за селекција и 
компостирање, како и со затворање на 
депониите во сите региони. Сите овие 
проекти имаат добар потенцијал да 
придонесат кон напорите на земјата за 
енергетска транзиција, а некои од нив 
може да помогнат за спроведување на 
мерките предложени во Ревидираниот 
национален придонес. 

Во дел 6.3.2 од овој извештај 

претставени се мерките предложени 
од Владата со цел намалување на 
економските последици од кризата, а кои 
би можеле да помогнат и за спроведување 
на Планот за премин кон нискојаглеродна 
економија и за спроведување на 
Ревидираниот национален придонес.

Препорака 12. Во контекст на 
економското заздравување на 
земјата, треба да се направат 
напори да се даде приоритет и да 
се финансираат проекти потребни 
за реализација на Ревидираниот 
национален придонес. Преку 
таквите инвестиции би се 
оствариле двете главни цели 
на земјата, силно економско 
заздравување и намалување на 
емисиите на стакленички гасови, 
коишто се клучни за пристапување 
кон Европската Унија. 

Кризата со КОВИД-19 веројатно 
ќе влијае и врз другите сектори и ќе го 
модулира однесувањето на населението 
на таков начин што ќе може да се 
забележат и индиректни влијанија. Исто 
така, со цел оптимизирање на различните 
политики што ги предлага земјата и со цел 
да се промовираат обврските преземени 
со меѓународните договори, особено со 
Зелената агенда, би било соодветно да се 
прошири опсегот на анализа на влијанието 
на кризата од КОВИД-19 за да ги опфати 
еколошките аспектите на тие влијанија. 
Како пример, оваа студија може да се 
обиде да одговори на следниве прашања:
•	 Како кризата со КОВИД-19 влијаеше 

врз траекторијата на развојниот 
модел на земјата?

•	 Дали кризата со КОВИД-19 влијаеше 
врз здравствената и енергетската 
инфраструктура? Врз управувањето 
со отпад?

•	 Кои се ефектите од воспоставените 
санитарни мерки врз квалитетот 
на водата? Врз количеството на 
достапна вода? Врз управувањето со 
биомедицинскиот отпад?

Препорака 13. Со цел да се 
оптимизираат разните јавни 
политики предложени од Владата 
на Северна Македонија и да се 
исполнат обврските преземени 
во процесот на енергетска 
транзиција, се препорачува да се 
прошири опфатот на анализата 
на влијанието од кризата со 
КОВИД-19 врз прашања поврзани 
со животната средина, со особен 
акцент на прашањата поврзани 
со водните ресурси (квалитет 
и квантитет), биолошката 
разновидност, квалитетот на 
воздухот, како и земјоделските и 
шумските средини.

6.3. Ковид-19 како 
двигател на преминот кон 
нискојаглеродна економија

6.3.1. Ковид-19: зелена можност?

Кризата со КОВИД-19, којашто ги 
принуди владите да искористат големи 

износи на финансиски средства за 
поддршка на економиите на земјите 
погодени од пандемијата, може да 
претставува досега невидена можност за 
поддршка на енергетската транзиција во 
светот. Впрочем, политиките предложени 
за заживување на економијата после 
КОВИД треба да ја поддржат оваа 
енергетска транзиција преку „вин-вин“ 
пристап затоа што е можно да се поддржи 
економијата и притоа да се намалат 
емисиите на стакленички гасови20. 

За да се изгради овој „вин-вин“ 
однос, политиките предложени како дел 
од економското закрепнување после 
КОВИД треба да бидат особено насочени 
кон:
•	 создавање на таканаречени „зелени“ 

работни места;
•	 вложувања во мали компании за 

иновации;
•	 вложувања во инфраструктура за 

обновлива енергија (ветерна, соларна, 
хидроелектрична, резидуална 
биомаса, итн.);

•	 сигурно снабдување со електрична 
енергија;

•	 вложување во паметни дигитални 
технологии;

•	 реновирање на згради со цел 
зголемување на енергетската 
ефикасност;

•	 поддршка за усвојување енергетски 
ефикасни практики, како што се работа 
од дома, јавен и активен транспорт и 
купување локални производи;

•	 подобрување на комуникациските 
мрежи, особено преку универзален 
пристап до Интернет со висока брзина, 
како поддршка на работењето од 

20  (ОЕЦД (20201), Birol (2020), Hammer and Hallegatte (20201 и 2), Figueres (2020), Dechezleprêtre (без 
датум) and Dewar et al (2020))	

дома, пристап до финансиски и други 
услуги;

•	 поддршка за развој на јавниот превоз;
•	 поддршка за електрификација на 

превозот;
•	 спроведување мерки поврзани со 

пазарот на јаглерод.

Без оглед на горенаведените цели, 
препознаено е дека политиките кои 
се однесуваат на закрепнувањето 
после КОВИД може да имаат големо 
позитивно влијание врз капацитетот за 
отпорност на заедниците во услови на 
здравствена криза, како и во услови на 
еколошка и климатска криза, и тоа под 
услов инвестициите да се ориентирани 
во насока на одржливи практики, 
вклучително и енергетска транзиција. 

6.3.2. Специфичности во Македонија

Како многу други земји низ светот, 
Северна Македонија сака да го насочи 
економското закрепнување кон 
зголемување на отпорноста на земјата. 
Во својата анализа на социоекономските 
аспекти на влијанието на Ковид-19 во 
Северна Македонија, УНДП препорачува 
низа мерки за поддршка на економското 
закрепнување на Северна Македонија. 
Меѓу предложените мерки кои се 
однесуваат на „новото нормално“, 
заштитата на животната средина и 
промовирањето јаглеродно неутрална 
економија заземаат важно место. 
Важно е еколошките трошоци да се 
трансформираат во еколошки инвестиции 
и значително да се вложува во животната 
средина, зелената енергија којашто 
веројатно ќе отвори работни места, 

технолошки надградби, развој на човечки 
капитал и индустриско преструктуирање.

Со ревидирање на мерките 
предложени од Владата за намалување 
на влијанието на кризата врз економијата 
би се овозможило да се состави листа 
на мерки кои веројатно би помогнале и 
за реализација на Планот за премин кон 
нискојаглеродна економија.
•	 Мерки за поддршка на граѓаните. 

Преку овие мерки се обезбедува 
финансиска помош за младите во 
износ од 6.000 денари и платежна 
картичка од 3.000 денари за купување 
домашни производи и услуги. Мерката 
вклучува ваучери во вредност од 
6.000 денари за плаќање на дел од 
партиципацијата во трошоците за 
студирање, или дел од трошоците за 
сместување во студентски дом или 
приватно сместување за студенти 
и средношколци од семејства со 
ниски приходи. Исто така, вклучува 
кофинансирање на обука и курсеви 
за работа на компјутери и дигитални 
вештини за млади лица на возраст од 
16 до 29 години. 

•	 Поддршка на македонската 
економија за иновации и развој. 
Со неа е планирано зачувување 
на постојните и отворање на нови 
работни места, обезбедување 
бескаматни заеми за фирмите – 
поддршка за жените, младите, како 
и дигитализација на бизнисите. Оваа 
мерка им е достапна на сите микро, 
мали и средни претпријатија. Некои 
од субвенциите се достапни за МСП за 
иновации и дигитализација на нивното 
работење.

•	 Поддршка за развојот на национални 
стартап производи и услуги. Нови 1,6 
милиони евра за развој на иновативни 
производи и услуги.

•	 Кофинансирање на настани и 
конференции. Оваа мерка, којашто е 

насочена кон поддршка на туризмот, 
ќе придонесе и за градење на 
капацитетите преку поддршка на 
учеството на кандидати на разни 
обуки, семинари и конференции со 
финансирање во износ од најмногу 
30.000 денари по кандидат.

•	 Поддршка за земјоделците. 
Домашното производство може да 
биде поттикнато со давање на целото 
земјоделско земјиште на користење. 
Остварениот приход ќе ја подобри 
конкурентноста на македонското 
земјоделство, коешто пак ќе ги подобри 
сигурноста на обезбедувањето храна 
и предвидливоста на производството.

•	 Поддршка за развој на човечки 
капитал. Започнувајќи од 1 јануари 
2021 година ќе бидат воспоставени 
низа мерки за ослободување од 
данок со цел обука на луѓе и градење 
тимови, надградба на квалификации и 
стекнување нови одобренија.

Овие мерки, иако воведени со цел 
справување со кризата предизвикана 
од КОВИД-19, може да придонесат за 
спроведување на Планот за премин 
кон нискојаглеродна економија преку 
поддршка на образовните процеси 
на младите, особено во полето на ИТ 
вештини. Ова, исто така, би ги поддржало 
иновациите и развојот, особено на ниво 
на микро-претпријатија и стартапи, преку 
градењето на капацитетите на луѓето, 
подобрување на квалитетот на работната 
сила, како и поддршката за земјоделците.

Освен тоа, може да се направи 
и поврзување на некои од мерките 
преземени за време на пандемијата на 
Ковид-19 и во рамки на економскиот план 
после Ковид-19 со некои од мерките од 
Ревидираниот национален придонес. Во 

табелата во продолжение е претставена 
поврзаноста меѓу Планот на владата 
за одговор на Ковид-19 и мерките од 
Ревидираниот национален придонес.

Најмалку 12 од мерките од 
Ревидираниот национален придонес 
се директно поврзани со владиниот 
економски план за периодот после 
Ковид-19. На секторот енергетика 
отпаѓаат околу 70% од овие мерки, со 
една мерка во секторот транспорт и 8 во 
секторот за производство на енергија. 
Една мерка од Ревидираниот национален 
придонес од секторот земјоделство и 
друга мерка од секторот отпад директно 
придонесуваат кон економскиот план 
на Владата за периодот после Ковид-19.

Препорака 14. При спроведување 
на активности за заживување на 
економијата, важно е да се усвојат 
мерки насочени врз ранливите 
групи, како и да се адаптираат 
истите на нивното ниво на 
образование со цел да се вклучат 
и граѓаните со неформално 
вработување, и особено жените 
во земјоделството.

Можности и мерки преземени како одговор на 
пандемијата на КОВИД-19

Ревидиран национален придонес

Можност за развој на човечкиот капацитет, 
намалување на загадувањето на воздухот заради 
подобра отпорност на патогени организми

Големи хидроелектрични централи

Можност за иновации, развој и човечки капацитет Поддршка со повластена тарифа

Поддршка со премија

Електрични централи на биомаса (по можност 
комбинирани)

Соларни електрани на кров

ОИЕ без поддршка

Соларни термални колектори

Изградба на фотоволтаична електрана Осломеј ОИЕ без поддршка

Изградба и рехабилитација на железницата – коридор 
8 кон Бугарија

Изградба на железничката пруга до Република 
Бугарија

Нови депонии за цврст отпад во следниве региони: 
југозападен, вардарски, пелагониски, југоисточен и 
скопски регион и оние планирани во Националниот 
придонес

Фотоволтаични системи за наводнувањеифа

Обезбедување поддршка на национални стартапи Зголемување на улогата на МСП во 
енергетската транзиција

Табела 9: Поврзаност меѓу мерките за одговор на Ковид-19 и мерките од Ревидираниот национален 
придонес

За да се олесни остварувањето на Ревидираниот национален придонес, извештајот 
ги дава следниве препораки.

Препорака 1: Владата на Северна Македонија треба да продолжи со силната 
поддршка за спроведувањето на Националниот придонес. При тоа, другите 
економски чинители (приватниот сектор, домаќинствата) ќе се придружат. 

Препорака 2: Владата треба да ја искористи политиката Malus-Bonus за да 
го вклучи и приватниот сектор, како важен партнер во спроведувањето 
на Ревидираниот национален придонес. Политиката Malus-Bonus ќе го 
мотивира приватниот сектор да ги спроведува деловните активности на 
одржлив начин и да поттикнува иновации, конкурентност, управување со 
ризик и раст. 

Препорака 3. Домаќинствата треба да се едуцираат за да се однесуваат 
одржливо во секојдневниот живот (начин на греење, управување со 
отпадот). Ова треба да се прави преку спроведување на Политиката и 
мерка 13: Информативни кампањи и мрежа од инфо-центри за енергетска 
ефикасност. Потребно е и зголемување на бројот на кампањи со цел да 
се зголеми знаењето за придобивките од енергетската ефикасност и да 
се промовира ефикасно користење на енергија кај малите корисници на 
енергија, вклучително и во домаќинствата, како и обучување на вработените 
во јавните институции на централно и локално ниво. 

Препорака 4. Во однос на групите што се во фокусот, се препорачува прво 
поддршка да им се даде на жените постари од 65 години кои живеат сами. 
Таквата поддршка може да биде во форма на кампања за подигнување на 
свеста (информираност за климатски промени) и финансиска поддршка. Во 
однос на греењето, се препорачува дополнително да се работи системот за 
централно греење да стане прв избор за греење на населението, особено во 
Скопје. Следните групи кои треба да добијат поддршка се самохраните мајки 
и татковци на малолетни деца и домаќинствата под прагот на сиромаштија.

Препорака 5. Со оглед на важноста на прашањата поврзани со водните 
ресурси за македонското население, се препорачува да се подобри 
знаењето за влијанијата на климатските промени врз водните ресурси.

Препорака 6. Во рамки на мерките од Националниот придонес кои 

Препораки

предвидуваат кампања за подигнување на свеста или обука, треба да се 
направат посебни напори фокусот да се стави и на жените на неформални 
работни места.

Препорака 7. Како дел од постепеното спроведување на мерките за 
домаќинствата од Националниот придонес, приоритет треба да им се даде на 
домаќинствата со 3 или повеќе деца, затоа што тие спаѓаат во најранливите 
групи.

Препорака 8. Активностите за ублажување мора повеќе да ги земаат 
предвид родовите аспекти. За таа цел, мора да се изврши анализа на 
потребите, приоритетите, улогите и искуствата на жените и на мажите. 
Исто така, треба да се интегрираат конкретни активности за справување со 
родовата нееднаквост забележана при анализата.

Препорака 9. За време на овој период на здравствена криза, од суштинско 
значење е да се продолжи со напорите за подигнување на свеста на 
населението за важноста на еколошките прашања воопшто, а особено за 
важноста на борбата против климатските промени.

Препорака 10. Мора да се изврши промовирање на Планот за ублажување 
на климатските промени на Северна Македонија, затоа што тој претставува 
моќна алатка преку која земјата учествува во остварувањето на европските 
цели за енергетска транзиција.

Препорака 11. За да се има појасна и поцелосна слика за влијанието на 
кризата со КОВИД-19 врз Планот за енергетска транзиција на Северна 
Македонија, се препорачува да се спроведе анализа на влијанијата од 
кризата врз секторите кои се во фокусот на Планот за ублажување на 
климатските промени. 

Препорака 12. Во контекст на економското заздравување на земјата, 
треба да се направат напори да се даде приоритет и да се финансираат 
проекти потребни за реализација на Ревидираниот национален придонес. 
Преку таквите инвестиции би се оствариле двете главни цели на земјата, 
силно економско заздравување и намалување на емисиите на стакленички 
гасови, коишто се клучни за пристапување кон Европската Унија.

Препорака 13. Со цел да се оптимизираат разните јавни политики 



104
Брза социоекономска проценка на целите/мерките во македонскиот Ревидиран национален придонес 

предложени од Владата на Северна Македонија и да се исполнат обврските 
преземени во процесот на енергетска транзиција, се препорачува да се 
прошири опфатот на анализата на влијанието од кризата со КОВИД-19 врз 
прашања поврзани со животната средина, со особен акцент на прашањата 
поврзани со водните ресурси (квалитет и квантитет), биолошката 
разновидност, квалитетот на воздухот, како и земјоделските и шумските 
средини.

Препорака 14. При спроведување на активности за заживување на 
економијата, важно е да се усвојат мерки насочени врз ранливите групи, 
како и да се адаптираат истите на нивното ниво на образование со цел да 
се вклучат и граѓаните со неформално вработување, и особено жените во 
земјоделството. 

Прилог 1: Правниот и 
регулаторниот контекст на 
Северна Македонија во однос 
на Националниот придонес за 
климатски промени

Како земја-кандидат за членство во 
ЕУ, транспонирањето на регулативите 
на ЕУ за точен мониторинг, известување 
и редовна евалуација на емисиите на 
стакленички гасови се моментално 
главните цели на проектот за Подготовка 
на долгорочна стратегија и Закон за 
климатска акција финансиран од ЕУ во 
рамки на ИПА 2014-2020. Релевантното 
законодавство на ЕУ ги содржи следниве 
регулативи:
•	 Регулатива бр. 525/2013 на 

Европскиот Парламент и на Советот 
за воспоставување точен мониторинг, 
известување и редовна евалуација на 
емисиите на стакленички гасови.

•	 Регулатива бр. 666/2014 за 
воспоставување на суштествени 
барања за системот на инвентари 
во Унијата, земајќи ги предвид 
промените во потенцијалот на 
глобално затоплување и меѓународно 
договорените упатства за инвентари.

•	 Регулатива за спроведување (ЕУ) бр. 
749/2014 на Комисијата од 30 јуни 
2014 година за структурата, форматот, 
процесите на доставување и преглед 
на информациите известени од 
земјите-членки согласно Регулативата 
(ЕУ) бр. 525/2013 на Европскиот 
Парламент и на Советот.

Што се однесува до националниот 
контекст, Законот за животна средина17 
моментално го уредува прашањето на 
мониторинг на антропогените емисии по 

извори и понори на стакленички гасови. 
Според Законот за животна средина, 
Министерството за животна средина 
и просторно планирање е задолжено 
да собира податоци и да соработува со 
неколку органи на државната управа, 
имено со Државниот завод за статистика, 
Министерството за економија, 
Министерството за земјоделство, 
шумарство и водостопанство и со 
Министерството за внатрешни работи. 
Зајакнувањето на институционалната 
соработка за размена на податоци 
релевантни за подготовката на инвентарот 
се смета за клучно прашање со кое би се 
овозможило лесна и успешна подготовка 
на националните извештаи.

 Според Законот за животна средина, 
Министерството за животна средина 
и просторно планирање (МЖСПП) 
треба да воспостави, развива, управува 
и координира национален систем за 
инвентар на емисии на стакленички 
гасови. Овој систем ќе ги обезбеди 
неопходните податоци за подготовка на 
Инвентарот на стакленички гасови, како 
и за мониторинг на спроведувањето на 
Националниот план за климатски промени. 
Меѓутоа, Законот не го уредува детално 
прашањето на мониторинг, известување 
и верификација на политиките и мерките.

Секторските закони и стратегиите 
даваат одредени насоки за мониторингот 
и известувањето за политики во неколку 
клучни области1:

1  Овој дел е главно преземен од „Третиот двогодишен извештај за климатски промени на Република 
Северна Македонија, август 2020 година“	

Annexes

Сектор Закон

Сектор 
енергетика 

•	 Во секторот енергетика, Законот за енергетиката ги уредува, иако 
нецелосно, прашањата поврзани со мониторинг, известување и 
верификација на спроведувањето на стратешките документи, а ги 
уредува и институционалните надлежности. 

•	 Националната стратегија за развој на енергетиката до 2040 година 
(Стратегија за енергетика) (член 10, Закон за енергетика) којашто 
се усвојува секои пет години и се однесува на следните 20 години 
беше донесена во декември 2019 година и моментално е во сила. Во 
оваа стратегија има поглавје - „Начин на следење на реализацијата 
на Програмата“ – во кое се пропишува структурата на годишниот 
извештај и кои информациите што треба да бидат вклучени во него. 
Анекс 1 од документот, исто така, утврдува индикатори за евалуација 
на користењето и ефектите од спроведувањето, како и надлежноста 
за следење на секој индивидуален индикатор. 

•	 Стратегијата за искористување на обновливите извори на 
енергија и Стратегијата за енергетска ефикасност даваат правна 
основа за уредување на овие потсектори, како и за пазарите 
на енергија и подготовка на енергетски биланси како што е 
предвидено во Акцискиот план за обновливи извори на енергија 
и во Националниот акциски план за енергетска ефикасност 
(НАПЕЕ). Меѓутоа, содржината, начинот и рокот за поднесување на 
податоците неопходни за изработка на двогодишниот извештај за 
спроведувањето на акциските планови не се пропишани со закон. 
Наместо тоа, процесот се одвива врз основа на долготрајна заемна 
соработка меѓу институциите или со меморандуми за соработка. 
Освен тоа, како одговор на обврската на Република Северна 
Македонија кон Договорот за основање на енергетската заедница, 
овој извештај се изработува во образец препорачан од Европската 
Комисија согласно член 22 од Директивата 2009/28/ЕЗ.

Сектор 
индустриски 
процеси и 
користење на 
производи

•	 Според Законот за животна средина индустриските постројки/
инсталации може да работат врз основа на претходно добиени 
еколошки дозволи. Во него се предвидува дека А-интегрираната 
еколошка дозвола ја издава органот на државната управа надлежен 
за работите од областа на животната средина, а Б-интегрираната 
еколошка дозвола ја издаваат општината или Градот Скопје или 
органот на државната управа надлежен за работите од областа 
на животната средина кога се работи за инсталација која се наоѓа 
во заштитено подрачје согласно со член (123) од истиот закон. 
Известувањето на Државниот завод за статистика произлегува 
од законската обврска дефинирана во Законот за државна 
статистика.21 Теоретски, иако составувачите на извештајот треба 
да имаат лесен и детален пристап до информациите потребни 
за изработка на извештаите за емисии на стакленички гасови, 
практичното спроведување на овие закони и прописи секогаш не се 
следи, па затоа обично треба да се стапи во контакт со индустриските 
инсталации.

•	 Дополнителна обврска за известување за емисии во амбиентниот 
воздух од статични извори е предвидена со правилник. Правилникот 
беше усвоен врз основа на член 45 став (4) од Законот за квалитет 
на амбиентниот воздух

Транспортен 
сектор

•	 Законот за возила20 ги уредува прашањата за пуштање во промет 
и почеток на користење на возилата, регистрацијата и техничката 
исправност на возилата, како и регистарот на податоци за возилата, 
којшто го води Министерството за внатрешни работи. Но за жал, 
иако законот е во сила речиси една деценија, подзаконскиот акт 
кој треба да ги пропишува формата, содржината и начинот на 
водење на регистарот, како и начинот на внесување и објавување 
на податоците, сè уште не е донесен.

•	 Новиот Закон за енергетика („Службен весник на Република 
Северна Македонија“, бр. 96 од 28.5.2018 год.) ги надополнува 
барањата за национални стандарди за квалитет на горивото од член 
150. Овој член ја обврзува Владата, на предлог на Министерството 
за животна средина, да донесе Правилник за квалитетот на течните 
горива. Правилникот беше испратен на јавна консултација, но сè 
уште не е усвоен.

•	 Во контекст на емисиите од лесни возила, важно е да се спомене 
Регулативата бр. 443/2009/ЕЗ. Со оглед на фактот дека земјата ќе 
треба да поднесува извештаи до ЕУ за структурата на увезени (нови) 
возила, воспоставувањето на база на податоци за возниот парк и 
за економичноста на возилата ќе биде добра основа за таквите 
извештаи што во иднина ќе се доставуваат до ЕУ.

•	 Железничкиот транспорт е уреден со Законот за железнички 
систем. Од аспект на мерките предвидени во INDC, важно е да 
се утврди дека тие потекнуваат од Националната транспортна 
стратегија за периодот 2007 – 2017 година и од Националната 
програма за железничка инфраструктура за периодот 2014-2017 
година (член 26, Закон за железничкиот систем). Тригодишна 
Национална програма се усвојува од страна на Собранието, а јавното 
претпријатие Македонски железници - Инфраструктура (ЈП МЖ-И) 
изработува годишна програма за финансирање на железничката 
инфраструктура којашто се усвојува од страна на Владата. Во однос 
на мониторингот и известувањето, законот предвидува обврска 
за ЈП МЖ-И да доставува извештаи до Владата за спроведувањето 
на годишната програма во текот на првиот квартал од годината. 
Меѓутоа, треба да се напомни дека Законот не предвидува 
никаква методологија за изработка на годишниот извештај, ниту 
пак за воспоставување на систем за мониторинг и известување 
за спроведувањето на годишната програма за финансирање на 
железничката инфраструктура.

Сектор за 
управување со 
отпад

•	 Иако нема закон, ниту подзаконски акт којшто предвидува каква 
било методологија за изработка на извештаи или за воспоставување 
на систем за мониторинг и известување во однос на мерењето 
емисии на стакленичи гасови создадени од отпадот, моментално се 
изготвува нов Нацрт-закон за управување со отпад. Податоците за 
отпад се собираат од повеќе извори. Министерството за животна

•	 средина и просторно планирање е органот надлежен за собирање 
податоци од секторот за управување со отпад за: отстранување на 
цврстиот отпад, биолошки третман на цврстиот отпад, инцинерација 
и горење на отворено на отпадот и третирање и депонирање на 
отпадот.

Земјоделство, 
шумарство и 
користење на 
земјиштето

•	 Во секторот земјоделство и користење на земјиштето, податоци се 
собираат на терен од правните и физичките лица кои се стекнале 
со дозвола за вршење земјоделска дејност. Информациите од терен 
се доставуваат во преку Системот за идентификација на земјишни 
парцели. Други правни лица кои собираат информации преку кои 
се известува за емисиите на стакленички гасови се Агенцијата 
за финансиска поддршка на земјоделството и руралниот развој, 
Агенцијата за храна и ветеринарство и Царинската управа преку 
Државниот завод за статистика. 

•	 Шумите може да бидат во приватна или во државна сопственост, 
и тоа е евидентирано во катастарот на недвижности и е уредено 
со правилник, а од таму се добиваат и информации за состојбата 
со шумите. Законот ги уредува условите за стопанисување со 
шумите, со кои се дефинира националниот инвентар според кој се 
собираат податоци за состојбата на шумите. Шумското работење 
е контролирано со неколку членови од закон и утврдени правила, 
вклучително и со оние со кои се бара спроведување на посебни 
планови и програми, изработка на инвентар на шуми и шумско 
земјиште и известување на него. Согласно Законот за статистика, 
за шумите во државна сопственост постои законска обврска да се 
доставуваат информации до Државниот завод за статистика (ДЗС). 

Анекс 2: Резиме на 47-те мерки од проширеното сценарио за 
облажување (e-WAM)

Анекс 3: Класификација на политиките

Отстранување на непожелни компоненти и отпад
Подобрено управување со отпадот и материјалите во индустриските објекти

Согорување на депонискиот гас

Механички и биолошки третман во нови депонии со компостирање

Селекција на отпад – хартија

Стимулативни мерки за заштеда на енергија
Поддршка со премија

Поддршка со повластена тарифа

Воведување на данок на СО2

ОИЕ без поддршка

Производство и дистрибуција на енергија
Електрани на биомаса (по можност комбинирани)

Изградба на 400 kV интерконективен далновод Македонија-Албанија (Битола-Елбасан)

Изградба на мрежа за дистрибуција на гас

Изградба на понатамошна дистрибутивна мрежа за поголемо интегрирање на ОИЕ, вклучително и 
на лицата што истовремено произведуваат и трошат и повеќе електрични возила, како и континуирано 
подобрување на сигурноста на мрежата

Изградба на преносна мрежа за гас

Изградба на прекугранична инфраструктура за природен гас заради разновидност на рутите на 
снабдување и зголемување на конкурентноста на пазарот 

Големи хидроелектрани

Намалување на дистрибутивните загуби

Соларни електрани на кров

Соларни термални колектори

Подобрување на социјалните ефекти од преминот кон нискојаглеродна економија
Усвојување на годишна програма за ранливи групи корисници

Идентификување соодветната локација за соларни и ветерни електрани

Програма за правична транзиција кон нискојаглеродна економија 

Паметни заедници

Искористување на земјиштето и шумите
Пошумување

Контурна обработка на обработливо земјоделско земјиште на наклонети терени (5-15%)

Пренамена на земјиштето на полјоделски култури со наклон поголем од 15%

Воспоставување интегрирано управување со шумски пожари

Повеќегодишна трева во овоштарници и лозја на наклонети терени (>5%)

Набавки

Зелени набавки
Истражување и развој и едукација

Зголемено ниво на едукација за потребите од одржлива енергија

Меѓусекторска и географска мобилност на истражувачите

Учество во развој на технологии и мерки за енергетска транзиција 

Регионална интеграција
Развивање регионална интеграција на енергетски пазари

Промена во користењето на енергијата во производството и транспортот
Напредна мобилност

Изградба на железничката пруга до Република Бугарија

Електрификација на транспортот

Енергетско управување со производните индустрии

Поголема искористеност на железницата

Воведување ефикасни електрични мотори

Воведување понапредни технологии

Обнова на националниот возен парк на автомобили

Обнова на националниот возен парк на останати патни возила

Промена во користењето на енергијата низ целата економија
Обврзувачки шеми за енергетска ефикасност

Подобрување на уличното осветлување во општините

Зголемување на улогата на микро, малите и средни претпријатија во енергетската 
транзиција

Зголемено искористување на централните системи за греење

Зголемено искористување на топлински пумпи

Исфрлање од употреба на светилки со вжарено влакно

Ценовни сигнали за влијание врз побарувачката

Информативни кампањи и мрежа од информативни центри за енергетска ефикасност

Развој на пазарот на биогорива

Означување на електрични апарати и опрема

Намалување на емисиите од земјоделството и агро-индустријата
Намалување на емисиите на CH4 од ентерична ферментација кај млечни крави за 3%

Намалување на емисии на N2O од управување со ѓубриво кај фарми за свињи за 13%

Намалување на емисии на N2O од управување со ѓубриво кај млечни крави за 20%

Намалување на емисии на N2O од управување со ѓубриво кај млечни крави од 20% во фарми со 
капацитет помал од 50 грла

Користење на био-јаглен на земјоделско земјиште за апсорпција на јаглерод 

Енергетска ефикасност
Изградба на нови згради

Изградба на пасивни згради

Фотоволтаични системи за наводнување

Реконструкција на постојни згради на централната власт

Реконструкција на постојни комерцијални згради

Реконструкција на постојни згради на општините

Реконструкција на постојни резиденцијални згради

Важно известување за секое лице што нема овластување за пристап до извештајот 

Секое лице коешто не е примател на овој извештај или нема доставено потпишано 
Писмо за заштита од злоупотреба до DSI или УНДП Македонија (нашиот клиент) нема 
овластување да пристапува до извештајот. 

Доколку некое такво лице добие пристап до и го чита овој извештај, со самото 
читање тоа лице ги прифаќа и се согласува на следните услови: 
•	 Читателот на овој извештај прифаќа дека работата што ја врши DSI во согласност 

со насоките дадени од клиентот е извршена единствено за корист и употреба на 
клиентот. 

•	 Читателот на овој извештај прифаќа дека тој е подготвен исклучиво за потребите 
на клиентот и може да не ги вклучува сите аспекти што читателот смета дека се 
потребни. 

•	 Читателот се согласува дека DSI, нивните партнери, директори, вработени и 
претставници ниту должат ниту прифаќаат должност или одговорност, било по основ 
на договор или тужба (вклучително и, но не само, поради небрежност или повреда 
на законска должност), и нема да бидат одговорни за никакви загуби, штети или 
трошоци од каква било природа кои настанале поради употребата на овој извештај 
од страна на читателот, или пак кои настанале на друг начин поради пристапот на 
читателот до овој извештај. Покрај тоа, читателот се согласува овој извештај да не го 
цитира или наведува, или пак да го доставува до други лица без претходна согласност 
на DSI или на УНДП Македонија. 

